
| ᐃᒃᓯᕙᐅᑕᕐᒥᒃ ᑐᓴᕋᑦᓴᖅ

2020-2021 ᖃᐅᔨᒪᓇᖅᐳᖅ ᐊᑦᓱᕈᕐᓇᑐᒻᒪᕆᐅᓚᐅᕐᓂᖓ ᐊᕐᕌᒍ 
ᑕᐃᒪᙵᓕᒫᖅ ᒪᑭᒪᔾᔪᑎᑦ ᐊᒃᑐᖅᑕᐅᖃᑦᑕᓚᐅᖅᐳᑦ ᓄᓇᕐᔪᐊᒥ 
ᖃᓂᒪᓐᓇᒧᑦ ᐊᒻᒪᓗ ᐊᒥᓱᐃᖅᓱᒐᓚᑦᑐᓂ ᐊᓯᖅᑯᕝᕕᖃᙱᑦᑐᒥᒃ 
ᒪᑐᒪᔭᕆᐊᖃᖃᑦᑕᓚᐅᖅᐳᖅ, ᒪᓕᒐᖃᖅᑎᑕᒻᒪᕆᐅᓪᓗᓂ 
ᐊᐅᓪᓚᖃᑦᑕᕐᓂᖅ ᐊᒻᒪᓗ ᒪᑐᔭᐅᓯᒪᓪᓗᑎᒃ ᓄᓇᐃᑦ ᑭᒡᓕᖏᑎᒍᑦ. 
QC−ᑯᑦ ᐃᖅᑲᓇᐃᔭᖅᑎᖏᑦ ᐋᖅᑭᐅᒪᑦᓯᐊᑎᑦᓰᓐᓇᓚᐅᖅᐳᑦ ᐊᒻᒪᓗ 
ᐱᓕᕆᔪᒻᒪᕆᐅᖃᑦᑕᖅᓱᑎᒃ ᐃᖅᑲᓇᐃᔭᖅᑎᒥᒃ ᓄᖅᑲᖅᑐᖃᖁᓇᒍ 
ᐱᔾᔪᑕᐅᓗᓂ ᓄᕙᔾᔪᐊᕐᓇᖅ−19 ᐊᒃᑐᐃᓯᒪᓂᖓᓄᑦ. ᐅᐱᒍᓱᑦᓯᐊᖅᐳᒍᑦ 
ᐊᑐᓂᑦ ᓇᖕᒥᓂᖁᑎᓪᓚᑦᑖᕗᑦ ᑲᒻᐸᓃᑦ ᐊᐅᓚᐃᓐᓇᓚᐅᕐᓂᖏᓐᓂᒃ 
2021-ᒥ.

ᐊᓯᔾᔨᓚᐅᙱᑦᑐᑦ ᑲᑎᒪᔨᒋᔭᕗᑦ 2020-2021. ᐊᕐᕌᒍᓕᒫᖅ, ᑲᑎᒪᔩᑦ 
ᐅᖄᓚᐅᑎᒃᑯᑦ ᑲᑎᒪᐃᓐᓇᖃᑦᑕᓚᐅᖅᑐᑦ ᐊᐅᓪᓚᖃᑦᑕᕆᐊᖃᙱᓂᕐᒧᑦ 
ᒪᓕᒐᖃᖅᑎᑕᐅᓂᖓᓄᑦ ᓄᓇᕗᒻᒥ. ᑏᓰᒻᐱᕆ 2020-ᒥ, ᑲᑎᒪᔩᑦ 
ᖁᕕᐊᓱᓚᐅᖅᐳᑦ ᓯᕗᓪᓕᖅᐹᒥ ᑲᑎᙵᓗᑎᒃ ᑲᑎᒪᓕᕋᒥᒃ ᓄᑖᒥᒃ 
ᐃᓪᓗᓕᐊᖑᕋᑖᒥᓂᕐᒥ ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ (AHCC). 
ᑲᑎᒪᔩᑦ ᐱᐅᑦᓴᑐᒻᒪᕆᐅᓚᐅᖅᑐᑦ ᐱᐅᓂᖓᓂᒃ ᓴᓇᑦᓯᐊᖅᓯᒪᓂᖓᓂᒃ 
ᐊᒻᒪᓗ ᓴᓇᒻᒪᖓᓂᒃ ᑐᔪᕐᒥᕕᐅᑉ, ᐊᒻᒪᓗ ᐊᔪᙱᑐᕐᔪᐊᖑᓂᖏᓐᓂᒃ 
ᐃᖅᑲᓇᐃᔭᖅᑏᑦ. ᑭᖑᕙᕆᐊᖅᓯᒪᒋᐊᖃᓚᐅᕋᓗᐊᖅᑎᓪᓗᒍ 
ᒪᑐᐃᖅᑕᐅᓂᖓ, QC−ᑯᑦ ᖁᓚᙱᓚᑦ AHCC ᑲᔪᓯᑦᓯᐊᓂᐊᕐᓂᖓᓂᒃ 
ᒪᑭᒪᑦᓯᐊᓂᐊᕐᓂᖓᓂᓪᓗ ᑲᒻᐸᓂ, ᑐᔪᕐᒥᐊᖃᖃᑦᑕᓂᐊᕐᓂᕐᒥᒃ 
ᓄᓇᕗᒻᒦᙶᖅᑐᓂᒃ, ᑲᓇᑕᒦᙶᖅᑐᓂᒃ, ᐊᒻᒪᓗ 
ᓄᓇᕐᔪᐊᓕᒫᒦᙶᖅᑐᓂᒃ.

ᐊᕐᕌᒍᑕᒫᑦ QC−ᑯᑦ ᓯᕗᓪᓕᐅᔾᔭᐅᔭᕆᐊᖃᖅᑏᓇᖅᑕᖓ 
ᓄᓇᓕᓐᓄᐊᖃᑦᑕᕐᓂᖅ ᐃᓚᓕᐅᔾᔭᐅᓯᒪᖁᓪᓗᒋᑦ 
ᓄᓇᓖᑦ ᐱᕙᓪᓕᐊᓂᖏᓐᓄᑦ ᐱᓇᓱᐊᒐᐅᔪᑦ. ᑕᒪᓐᓇ 
ᓱᖅᑯᐃᖅᓯᒪᒋᐊᖓ ᓇᓗᓇᓕᓚᐅᖅᑐᖅ ᐊᕐᕌᒍᑦᑎᓐᓂ 
ᓇᓗᓇᓚᐅᕐᓂᖓᓄᑦ ᐊᐅᓪᓚᖃᑦᑕᕐᓂᖅ ᒪᓕᒐᖃᖅᑎᑕᐅᓂᖓᓄᑦ. 
ᓴᓂᑭᓗᐊᓕᐊᕈᓐᓇᙳᐊᑦᑕᓯᓐᓇᓚᐅᖅᑐᒍᑦ ᐅᑭᐊᑦᓵᖅ 2020 ᐊᒻᒪᓗ 
ᐱᒋᐊᓕᓵᕐᓂᖓᓂ 2021 ᐃᑉᐱᐊᕐᔪᓕᐊᓚᐅᕐᒥᔪᒍᑦ, ᑲᖏᕐᖢᒑᐱᒻᒧᑦ, 
ᐊᐅᓱᐃᑦᑐᒧᑦ, ᒥᑦᑎᒪᑕᓕᒻᒧᑦ ᐊᒻᒪᓗ ᖃᐅᓱᐃᑦᑐᒧᑦ. ᓄᓇᓖᑦ 
ᐊᓯᖏᓐᓅᖃᑦᑕᓛᕐᓂᐊᓂᑦᑎᓐᓂᒃ ᐸᕐᓇᓯᒪᒻᒥᔪᒍᑦ ᐊᒡᒋᖅᑐᓂ 
ᑕᖅᑭᐅᓂᐊᖅᑐᓂ. ᓂᕆᐅᒋᔭᖃᑦᓯᐊᖅᑐᒍᑦ ᐃᓚᓕᐅᔾᔨᓯᒪᓂᐊᕐᓂᕐᒥᒃ 
ᕿᑭᖅᑕᓂ ᓄᓇᓕᖏᓐᓂᒃ ᑲᑎᙵᓗᒋᑦ ᐋᔩᕋᖃᑎᒋᖃᑦᑕᕐᓗᒋᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᓂᖏᓐᓂᒃ, ᐱᖁᑎᕐᔪᐊᓂᒃ, ᐊᒻᒪᓗ 
ᓄᓇᓖᑦ ᐱᓇᓱᐊᒐᖏᓐᓂᒃ ᓯᕗᓪᓕᐅᔾᔭᐅᔭᕆᐊᓕᖁᑎᖏᓐᓂᒃ.

   

ᑭᒡᒐᑐᕐᓗᒋᑦ ᑲᑎᒪᔩᑦ, ᖃᓄᐃᙱᑦᓯᐊᖁᓇᖅᐳᓯ 
ᐊᒻᒪᓗ ᑲᔪᓯᐊᑦᓯᐊᕐᓗᓯ ᑕᖅᑭᐅᓂᐊᖅᑐᓂ. 
ᐅᕙᒍᑦᑕᐅᖅ ᖃᓄᐃᙱᓯᐊᖅᑏᓇᕐᓂᐊᖅᐸᕗᑦ 
ᐊᑦᑕᓇᐃᖅᓯᒪᓗᒋᓪᓗ ᐃᖅᑲᓇᐃᔭᖅᑎᖁᑎᕗᑦ 
ᐊᒻᒪᓗ ᕿᑭᖅᑕᓂ ᐃᓄᐃᑦ ᖁᓪᓕᖅᐸᐅᑎᓗᒋᑦ 
ᓯᕗᓪᓕᐅᔾᔭᐅᔭᕆᐊᓕᓐᓂ. ᐊᔭᐅᖅᑑᑏᑦ 
ᒪᑭᒪᔾᔪᑎᑦᑎᓐᓄᑦ ᐱᓇᓱᐊᖏᓐᓇᓂᐊᖅᐸᕗᑦ 
ᐱᓕᕆᐊᑦᑎᒍᑦ ᑕᖅᑭᐅᓂᐊᖅᑐᓂ.

ᖁᔭᓐᓇᒦᒃ QC−ᑯᑦ ᑲᒻᐸᓂᖁᑎᖏᑕ ᐃᖅᑲᓇᐃᔭᖅᑎᖏᑦ 
ᑐᓂᓯᒪᑦᓯᐊᕐᓂᖏᓐᓄᑦ ᐊᒻᒪᓗ ᐋᖅᑭᒋᐊᖅᓯᒪᔪᓐᓇᓚᐅᕐᓂᖏᓐᓄᑦ 
ᐊᕐᕌᒍᑦᑎᓐᓂ. ᐊᐅᓚᓂᕆᓲᑦᑎᓐᓄᑦ ᐅᑎᓛᕐᓂᐊᓂᑦᑎᓐᓂᒃ 
ᓂᕆᐅᒋᔭᖃᑦᓯᐊᖅᐳᖓ ᐊᒻᒪᓗ ᑲᔪᓯᑦᓯᐊᕐᓗᑕ 2021-2022 
ᓴᖅᑮᓂᐊᕐᓂᖓᒍᑦ.

ᑐᙵᓱᒋᑦ 2020-2021 ᕿᑭᖅᑖᓗᒃ ᑯᐊᐳᕇᓴᒃᑯᑦ 
ᐊᕐᕌᒎᑕᒫᖅᓯᐅᒻᒥᒃ ᐅᓂᒃᑳᖓᓄᑦ.
ᐊᕐᕌᒍᑦᑎᓐᓂ ᐱᓇᓱᐊᒐᖃᓚᐅᖅᑐᒍᑦ ᓯᕗᓪᓕᐅᔾᔭᐅᔭᕆᐊᓕᒻᒧᑦ 
ᐃᖅᑲᓇᐃᔭᖅᑏᑦ ᐊᑦᑕᓇᐃᖅᓯᒪᒋᐊᖃᕐᓂᖓᓄᑦ ᐊᒻᒪᓗ ᐃᖅᑲᓇᐃᔮᒃᑯᑦ 
ᓇᐅᑦᓯᖅᑐᑦᓯᐊᕆᐊᖃᕐᓂᕐᒧᑦ ᓄᕙᔾᔪᐊᕐᓇᖅ−19 ᓄᓇᕐᔪᐊᒥ ᖃᓂᒪᓐᓇᒥᒃ. 
ᑕᑯᒋᐊᕐᓂᖅ ᐃᓘᓐᓈᓂᒃ ᑯᐊᐳᕇᓴᒃᑯᑦ ᐊᒻᒪᓗ 11 ᓇᖕᒥᓂᖁᑎᓪᓚᑦᑖᖏᑦ 
ᑲᒻᐸᓃᑦ, ᑲᑎᒪᔩᑦ ᐱᓕᕆᑦᓯᐊᑐᒻᒪᕆᐅᓚᐅᖅᐳᑦ ᐊᒻᒪᓗ ᐋᖅᑭᒋᐊᕆᓯᒪᓪᓗᑎᒃ 
ᐃᓱᒪᓕᐅᕈᑎᓕᒫᑦ ᐱᔪᒪᔭᖏᓐᓅᖓᑦᓯᐊᖁᓪᓗᒋᑦ ᕿᑭᖅᑕᓂ ᐃᓄᐃᑦ.

QC−ᑯᑦ ᑲᑎᒪᖃᑎᖃᕐᓂᖓ ᐃᑉᐱᐊᔪᒻᒥ ᓄᓇᓖᑦ ᓯᕗᓕᖅᑎᖏᓐᓂᒃ

ᕿᑭᖅᑖᓗᒃ ᑯᐊᐳᕇᓴᒃᑯᑦ ᐅᔾᔨᓇᖅᑐᒥᒃ ᐱᕈᕐᓂᖃᖅᓯᒪᕗᑦ 
ᐊᕐᕌᒎᖃᑦᑕᕋᑖᓚᐅᖅᑐᓂ ᐊᒻᒪᓗ ᑎᑭᐅᑏᓐᓇᖅᐳᑦ ᐱᔭᕆᐊᓕᖕᓄᑦ 
ᐱᓇᓱᐊᒐᑦᓴᓄᓪᓗ ᑲᑐᔾᔨᖃᑎᒌᑦ ᐊᖓᔪᖅᑲᐅᑎᖏᓐᓄᑦ ᐊᒻᒪᓗ 
ᑲᑎᒪᔨᖏᓐᓄᑦ.  
37-ᒋᓕᖅᑕᖓᓂ ᐊᕐᕌᒍᒥ ᐊᐅᓚᓂᖓᒍᑦ ᓇᓗᓇᐃᕈᑕᐅᓚᐅᖅᐳᖅ 
ᐊᑦᓱᕈᕐᓇᑐᒃᑰᖃᑦᑕᓂᑦᑎᓐᓂᒃ ᐱᔾᔪᑕᐅᓪᓗᓂ ᓄᕙᔾᔪᐊᕐᓇᖅ-19 ᓄᓇᕐᔪᐊᒥ ᖃᓂᒪᓐᓇᖅ. 
ᐊᐅᓪᓚᖃᑦᑕᕐᓃᑦ ᒪᓕᒐᖃᖅᑎᑕᐅᓂᖏᑦ ᐊᒻᒪᓗ ᐊᓯᖅᑯᕝᕕᖃᙱᑦᑐᒥᒃ 
ᒪᑐᓯᒪᖃᑦᑕᕐᓃᑦ ᑭᖑᕙᕈᑕᐅᓚᐅᖅᐳᑦ ᐅᓄᖅᑐᓄᑦ ᑲᒻᐸᓂᖁᑎᑦᑕ 
ᐱᓇᓱᐊᒐᑦᓴᖏᓐᓄᑦ ᐱᓕᕆᐊᖏᓐᓄᓪᓗ.

ᑕᒪᓐᓇᐅᒐᓗᐊᖅᑎᓪᓗᒍ ᒪᑭᒪᔾᔪᑏᑦ ᑲᑕᑦᓯᒪᓂᖓ ᐊᒻᒪᓗ ᐱᓕᕆᐊᑦ 
ᑭᖑᕙᖅᓯᒪᓂᖏᑦ, QC−ᑯᑦ ᐅᐱᒍᓱᓚᐅᖅᐳᑦ ᐃᖅᑲᓇᐃᔭᖅᑎᖁᑎᓕᒫᑦᑎᓐᓂᒃ 
ᐱᓕᕆᕕᒻᒥᓃᑎᑦᓰᓐᓇᑐᐃᓐᓇᓂᐅᙱᑦᑐᖅ ᑭᓯᐊᓂᓕᑦᑕᐅᖅ ᓴᖅᑮᓂᕐᒥᒃ 
ᐃᖅᑲᓇᐃᔭᖅᑎᑲᓐᓂᐅᓂᐊᖅᑐᓂᒃ ᑲᒻᐸᓂᖁᑎᑦᑎᓐᓂ.

2020-ᒥ, QC−ᑯᑦ ᐱᔭᒃᓴᓃᓚᐅᖅᐳᑦ KPMG−ᑯᓐᓂᒃ ᑮᓇᐅᔭᓂᒃ 
ᕿᒥᕐᕈᖁᓪᓗᒋᑦ QC−ᑯᑦ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊᓂ. ᑕᕝᕘᓇ 
ᕿᒥᕐᕈᓂᒃᑯᑦ, QC−ᑯᑦ ᐅᓄᖅᑐᒐᓚᓐᓂᒃ ᐱᓕᕆᕝᕕᒃᑯᑦ ᐊᓯᔾᔨᖅᑐᐃᓚᐅᖅᑐᑦ 
ᐋᖅᑭᒋᐊᕆᓪᓗᑎᒃ ᐊᒻᒪᓗ ᐱᕚᓪᓕᕈᑎᒃᓴᒥᒃ ᑲᑐᔾᔨᖃᑎᒌᑦ ᑮᓇᐅᔭᑎᒍᑦ 
ᐊᐅᓚᑦᓯᔾᔪᑏᑦ ᑎᑭᐅᑎᒍᑎᒃᓴᒧᑦ ᑕᑎᒃᓴᐅᔪᓐᓇᑦᓯᐊᓂᖅᓴᐅᖁᓪᓗᒋᑦ 
ᓴᖅᑭᔮᑦᓯᐊᓂᖅᓴᐅᖁᓪᓗᒋᓪᓗ. ᐃᓚᒋᔭᐅᓚᐅᖅᑐᖅ ᐊᓯᔾᔨᕈᑕᐅᔪᒧᑦ 
ᐃᓚᒋᐊᕈᑎ ᑮᓇᐅᔭᓕᕆᔨᒻᒪᕆᑖᒃᑲᓂᕐᓂᕐᒧᑦ (CFO). QC−ᑯᑦ 
ᖁᕕᐊᓱᑦᑐᑦ ᑐᓴᖅᑎᑦᓯᒋᐊᑦᓴᖅ ᒍᕆᒡ ᑲᐃᔭᓐ ᓯᕗᓪᓕᖅᐹᕆᔭᐅᔪᖅ CFO 
ᑲᒻᐸᓂᖁᑎᒋᔭᐅᔪᓄᑦ. ᑲᐃᔭᓐ ᐃᑲᔫᑎᖃᕐᓂᐊᖅᑐᖅ ᑮᓇᐅᔭᓕᕆᓂᕐᒧᑦ 
ᓯᕗᓕᕐᓂᕐᒥᒃ ᐊᒻᒪᓗ ᖃᐅᔨᒪᔪᕐᔪᐊᖑᓂᕐᒥᓂᒃ ᐃᖅᑲᓇᐃᔭᖅᑎᓄᑦ 
ᑐᑭᒧᐊᒃᑎᑦᑎᓗᓂ ᑲᒻᐸᓂᖁᑎᑦᑎᓐᓂᒃ ᑐᑭᒧᐊᒃᑎᑦᑎᓂᕐᒧᑦ ᑮᓇᐅᔭᓕᕆᓂᕐᒧᑦ 
ᐃᓱᒪᓕᐅᕈᑕᐅᔪᓂᒃ ᐊᒻᒪᓗ ᐊᖁᑎᒋᔭᐅᓂᕐᒥᒃ ᑯᐊᐳᕇᓴᒃᑯᑦ 
ᐱᕈᖅᐸᓪᓕᐊᓂᖏᓐᓄᑦ.

ᑕᒪᓐᓇᐅᒐᓗᐊᖅᑎᓪᓗᒍ ᓄᓇᕐᔪᐊᒥ ᖃᓂᒪᓐᓇᖅ ᐱᕙᓪᓕᐊᓂᖃᓚᐅᖅᑐᒍᑦ 
ᐱᖕᒪᕆᐅᔪᓂᒃ ᐱᓕᕆᐊᕋᓴᒐᓚᓐᓂᒃ. ᐆᑦᑑᑉᐱᕆ 2020-
ᒥ, ᒪᑐᐃᖅᓯᒍᓐᓇᖅᓯᑕᐃᓐᓇᓚᐅᖅᑐᖓ ᒪᑐᖏᓐᓂᒃ ᓄᑖᒥᒃ 
ᐃᓪᓗᓕᐊᖑᕋᑖᒥᓂᕐᒥᒃ ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ. ᐊᓯᖏᑦ 
ᐱᓕᕆᐊᑦ ᐱᕙᓪᓕᐊᓂᖃᓚᐅᖅᑐᑦ ᓲᕐᓗ ᐱᐊᓂᒃᑕᐅᓪᓗᓂ ᑕᓪᓗᕈᑎᐅᑉ 
ᐃᒪᖓ ᖁᑦᑎᑦᑐᒥ ᐱᖁᑎᕐᔪᐊᖃᕆᐊᖃᕐᓂᕐᒧᑦ ᖃᐅᔨᓴᕈᑏᑦ ᐊᒻᒪᓗ 
ᓯᕗᒧᐊᒃᑎᑦᑎᓂᖅ ᐆᑦᑐᕋᐅᒻᒥᒃ ᐊᒻᒪᓗ ᒪᑭᒪᔾᔪᑎᒃᓴᓄᑦ ᖃᐅᔨᓴᕐᓂᕐᒥᒃ. 
ᓄᑖᕈᖅᑎᒋᐊᓚᐅᕐᒥᔭᕗᑦ QC−ᑯᑦ ᐃᑭᐊᖅᑭᕕᖓ ᐊᒻᒪᓗ ᐱᕙᓪᓕᑲᓐᓂᖅᓱᑎᒃ 
ᐊᒥᓱᒐᓚᐃᑦ ᓴᓗᒪᔪᒥᒃ ᐊᐅᓚᔪᓐᓇᐅᑎᖃᕐᓂᕐᒥᒃ ᐱᓕᕆᐊᑦ. QC−ᑯᑦ 
ᑲᔪᓯᑎᑦᓯᑦᓯᐊᓚᐅᕐᒥᔪᑦ ᓇᓗᓇᐃᕆᓂᕐᒥᒃ ᑕᓪᓕᒪᒃᑲᓐᓂᐅᓂᐊᖅᑐᓄᑦ 
ᐊᕐᕌᒍᓄᑦ ᓇᖕᒥᓂᖁᑕᐅᔪᓂᒃ ᖃᐅᔨᓴᕐᓂᕐᒧᑦ ᑳᓐᑐᓛᒥᒃ ᓄᓇᕗᑦ 
ᒐᕙᒪᒃᑯᖏᓐᓄᑦ.

ᑕᕝᕙᓂ ᐊᕐᕌᒍᑦᑎᓐᓂ, QC−ᑯᑦ ᐱᓕᕆᔨᒋᔭᐅᒍᓐᓇᓚᐅᖅᑐᑦ ᐃᑲᔪᕐᓂᕐᒥᒃ 
ᓄᓇᕗᑦ ᒐᕙᒪᒃᑯᓐᓂᒃ ᓄᕙᔾᔪᐊᕐᓇᖅ−19 ᓇᒧᙶᔭᕆᐊᖃᙱᑦᑐᓄᑦ ᓇᔪᒐᕐᓂᒃ. 
ᓇᒧᙶᔭᕆᐊᖃᙱᑦᑐᓄᑦ ᓇᔪᒐᐃᑦ ᒪᓕᑦᓯᒪᓚᐅᖅᑐᑦ ᐃᖢᐊᖅᓴᐅᔨᒻᒪᕆᐅᑉ 
ᑎᓕᓯᔾᔪᑎᖏᓐᓂᒃ ᐊᐅᓪᓚᖃᑦᑕᓂᕐᒧᑦ ᒪᓕᒐᖃᖅᑎᑦᓯᓂᖓᓄᑦ 
ᐱᒋᐊᕐᕕᖃᓚᐅᖅᑐᖅ ᐄᑉᕈ 17, 2020. QC−ᑯᑦ ᓴᖅᑮᓚᐅᖅᑐᑦ 28-
ᓂᒃ ᐃᖅᑲᓇᐃᔮᑦᓴᓂᒃ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᐊᐅᓚᑦᓯᔩᑦ ᓯᑕᒪᓂ 
ᓇᒧᙶᔭᕆᐊᖃᙱᑎᑕᐅᔪᓄᑦ ᓇᔪᒐᐅᔪᑦ. QC−ᑯᑦ ᐱᓕᕆᔨᖏᑦ 
ᓯᕗᓕᓚᐅᖅᑐᑦ ᑐᔪᕐᒥᒋᐊᓕᓐᓂᒃ ᐃᓂᒃᓴᓕᐅᕆᖃᑦᑕᖅᓱᑎᒃ ᓄᓇᖃᖅᑐᓕᒫᓂᒃ 
ᐊᒻᒪᓗ ᐱᓕᕆᔨᓂᒃ ᐃᓯᖅᐸᓪᓕᐊᔪᓂᒃ ᓇᒧᙶᔭᕆᐊᖃᙱᑦᑐᓄᑦ ᓇᔪᒐᕐᓄᑦ.

RV ᓘᑎ ᐸᓪᓗᖅ

2020−ᒥ, ᓴᓇᔭᐅᓂᖓ ᐃᖃᓗᓕᕆᔨᒃᑯᑦ ᐱᓕᕆᕝᕕᖁᑎᑦᑎᓐᓄᑦ 
ᑭᓱᑐᐃᓐᓇᕐᓂᒃ−ᖃᐅᔨᓴᕈᑎ ᐅᒥᐊᖅ ᐱᐊᓂᒃᑕᐅᓚᐅᖅᑐᖅ. 
ᓂᕆᐅᒋᑦᓯᐊᖅᑕᕗᑦ ᐅᒥᐊᖅ ᑎᑭᓛᕐᓂᐊᕐᓂᖓᓂᒃ ᓄᓇᕗᒻᒥ 
ᖃᐅᔨᓴᖃᑦᑕᕆᐊᓕᕐᓗᓂ ᕿᑭᖅᑕᓂ ᓄᓇᖓᓂ 2021 
ᐅᒥᐊᕐᔪᐊᖃᕐᓇᕐᓂᖓᓂ.

ᐊᖓᔪᖅᑳᕆᔭᐅᓪᓗᖓ ᐊᐅᓚᑦᓯᔨᒻᒪᕆᐅᓯᓐᓈᑦ, 
ᐅᐱᒍᓱᑦᑐᖓ QC−ᑯᑦ ᑲᒻᐸᓂᖁᑎᖏᓪᓗ 
ᐋᖅᑭᑦᓯᒪᑦᓯᓚᐅᕐᒪᑕ ᓄᕙᔾᔪᐊᕐᓇᖅ−19 
ᓄᓇᕐᔪᐊᒥ ᖃᓂᒪᓐᓇᑎᓪᓗᒍ. ᖁᔭᒋᔪᒪᓪᓗᒋᑦᑕᐅᖅ 
ᐃᖅᑲᓇᐃᔭᖅᑎᓕᒫᑦ ᕿᓄᐃᓵᕈᓐᓇᖃᑦᑕᓚᐅᕐᒪᑕ 
ᐊᒻᒪᓗ ᐃᖅᑲᓇᐃᔭᖅᑐᒻᒪᕆᐅᖃᑦᑕᓚᐅᕐᓂᖏᓐᓄᑦ 
ᐊᑦᓱᕈᕐᓇᑐᒃᑰᖏᓐᓇᑎᓪᓗᑕ 
ᐊᕐᕌᒍᕆᖅᑲᐅᔭᑦᑎᓐᓂ. 

ᑕᖅᑭᐅᓂᐊᖅᑐᒥ ᐊᒡᒋᖅᑐᓂ ᓯᕗᓪᓕᐅᑎᔭᕆᐊᓕᖕᓂᒃ 
ᐋᖅᑭᑦᓱᐃᓂᐊᖅᑐᒍᑦ ᒪᑭᑉᐸᓪᓕᐊᑲᓐᓂᓂᕐᒧᑦ 
ᐅᑎᖅᐸᓪᓕᐊᓂᕆᔭᑦᑎᓐᓄᑦ ᐅᓄᖅᑐᓂ ᐱᓕᕆᐊᕆᔭᑦᑎᓐᓂᒃ 
ᐱᓇᓱᐊᒐᕆᔭᑦᑎᓐᓂᓗ. ᖁᓚᙱᓚᖓ QC−ᑯᑦ ᑲᒻᐸᓂᖁᑎᖏᓪᓗ 
ᐋᖅᑭᑦᓯᒪᑦᓯᑦᓯᐊᖏᓐᓇᓂᐊᕐᒪᑕ ᐊᒻᒪᓗ ᒪᑭᑦᓯᐊᓂᐊᕐᓂᖏᓐᓂᒃ  
2021-2022.

ᐱᒋᐊᕐᓂᖓᓂ, QC ᐊᖏᓪᓕᓯᒪᔪᖅ ᐊᑕᐅᓯᕐᒥᒃ−ᐱᓕᕆᔨᖃᓚᐅᖅᑐᓂ 
ᑲᒻᐸᓂ ᑎᑭᐅᑎᓯᒪᓕᖅᑐᖅ ᑲᑐᔾᔨᖃᑎᒌᖃᓕᖅᑐᓂ ᑲᒻᐸᓂᓂᒃ 
700-ᑲᓴᓐᓂᒃ ᐃᖅᑲᓇᐃᔭᖅᑎᖃᖅᑐᓂ. QC ᐱᕈᖅᓯᒪᔪᖅ 
ᐊᒥᓱᓂᒃ−ᐱᓇᓱᐊᖅᑎᖃᖅᑐᓂ ᐊᔪᙱᑐᕐᔪᐊᓂᒃ ᑲᒻᐸᓂ 11-
ᓂᒃ ᓇᖕᒥᓂᖁᑎᓖᑦ, 12 ᑮᓇᐅᔭᓕᐅᕋᓱᐊᖃᑎᖏᑦ, ᐊᒻᒪᓗ 9 
ᑎᒥᖁᑎᖏᑦ. ᑖᒃᑯᑎᒎᓇ ᑲᒻᐸᓂᑎᒍᑦ, QC−ᑯᑦ ᑐᑭᒧᐊᒍᑎᒃᓴᑎᒍᑦ 
ᓴᖅᑮᓯᒪᔪᑦ ᓇᖕᒥᓂᖁᑎᖃᕐᓂᕐᒥᒃ ᐃᖃᓗᓕᕆᓂᕐᒧᑦ,  ᐃᓪᓗᓂᒃ 
ᓇᖕᒥᓂᖃᕐᓂᕐᒥᒃ ᐊᐅᓚᑦᓯᓂᕐᒥᓪᓗ, ᑐᙵᓴᐃᓂᕐᒥᒃ, ᐊᐅᓚᔪᓐᓇᐅᑎᓂᒃ, 
ᐃᖏᕐᕋᔾᔪᑎᓕᕆᓂᕐᒥᒃ, ᑐᓴᐅᒪᔾᔪᑎᓕᕆᓂᕐᒥᒃ, ᐃᓪᓗᓕᐅᕐᓂᕐᒥᒃ, 
ᐊᔪᙱᑐᕐᔪᐊᓄᑦ ᐱᔨᑦᓯᕈᑎᓂᒃ, ᓂᐅᕕᕐᕕᓕᕆᓂᕐᒥᒃ, ᐊᒻᒪᓗ ᓴᓇᔨᓄᑦ 
ᓇᓗᓇᐃᒃᑯᑕᖅᑖᖅᓯᒪᔪᓄᑦ ᐱᔨᑦᓯᕈᑎᓂᒃ.

ᐱᔨᑦᓯᓂᕐᒥᒍᑦ ᐃᑲᔪᖅᓱᐃᖃᑦᑕᓂᕐᒥᒍᓪᓗ ᓄᓇᓕᖁᑎᑦᑎᓐᓂᒃ 
ᑎᒍᓯᕙᓪᓕᐊᓂᕐᒥᒍᑦ ᖃᓄᐃᙱᑦᓯᐊᕈᑎᒃᓴᓂᒃ ᐊᒻᒪᓗ ᓇᖕᒥᓂᖅ-

ᒪᑭᒪᔾᔪᑎᒃᓴᓂᒃ, ᐃᓚᓕᐅᑎᓯᒪᔭᕗᑦ ᐃᓄᐃᑦ ᐱᖕᒪᕆᐅᔪᖁᑎᖏᑦ 
ᐊᒻᒪᓗ ᐊᐅᓚᑦᓯᓪᓗᑕ ᐱᓇᓱᐊᒐᑦᓴᐅᔪᓂᒃ ᓄᓇᕗᑦ ᐊᖏᕈᑎᖏᓐᓂ. 
ᐃᑉᐱᒋᑦᓯᐊᖅᑐᒍ ᒪᑭᒪᐃᓐᓇᖅᑎᓐᓇᓱᐊᖅᑐᒍᓗ ᐊᕙᑎᕗᑦ, ᐃᓄᖏᓪᓗ, 
ᓴᐳᑎᓯᒪᓯᓐᓈᖅᑐᒍ ᓄᓇᕗᑦ ᓄᓇᒦᖔᖅᑐᖁᑎᕗᓪᓗ. ᐱᓇᓱᐊᒐᕗᑦ 
ᐱᕈᖅᐸᓪᓕᐊᑎᑦᓯᓂᖅ ᐃᓕᑉᐸᓪᓕᐊᓂᕐᓗ ᐃᓘᓐᓇᒋᓐᓂ ᐱᓕᕆᐊᑦᑎᓐᓂ 
ᐱᕙᓪᓕᐊᒍᑎᒃᓴᖏᓐᓄᑦ ᐃᓄᐃᑦ ᐊᔪᙱᓐᓂᖏᓐᓂᒃ, ᓴᖅᑮᓂᕐᒥᒃ 
ᐃᖅᑲᓇᐃᔮᓂᒃ, ᐊᒻᒪᓗ ᓴᖅᑮᖃᑦᑕᓂᕐᒥᒃ ᐃᖅᑲᓇᐃᔮᑦᓴᓂᒃ.

ᑐᕌᒐᕗᑦ ᑕᑉᕙᖔᖅᓯᒪᔪᖅ ᑲᒻᐸᓂ ᓂᕆᐅᒃᑖᕆᓯᒪᔭᖓᓂᒃ 
ᑮᓇᐅᔭᓕᐅᕐᓂᕐᒥᒃ ᐊᒻᒪᓗ ᓴᖅᑮᓂᕐᒥᒃ ᓇᖕᒥᓂᖅ ᒪᑭᒪᒍᓐᓇᓯᐊᖅᑐᒥᒃ 
ᑮᓇᐅᔭᑎᒍᑦ ᓇᖕᒥᓂᖁᑎᑦᑎᒍᑦ ᐱᔾᔪᑎᒃᓴᓂᒃ. ᐊᐅᓚᓂᖃᖅᑐᒍᑦ 
ᐋᖅᑭᒋᐊᕆᖃᑦᑕᖅᓱᑕᓗ ᑲᒻᐸᓂᖁᑎᑦᑎᓐᓂᒃ ᐃᑲᔫᑎᒃᓴᓂᒃ 
ᒪᑭᒪᔾᔪᑎᑎᒍᑦ ᒪᑭᒪᑦᓯᐊᖁᓪᓗᑕ ᓄᓇᕗᒻᒥ ᓇᓕᖅᑯᑦᓯᔪᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ.

ᒥᐊᓂᖅᓯᓂᖅ ᐱᔪᓐᓇᕐᓂᕆᔭᑦᑎᒍᑦ 
ᒪᑭᒋᐊᒃᑲᓐᓂᕈᑎᖃᕐᓂᖅ ᐱᕈᖅᐸᓪᓕᐊᓂᖅ ᑎᒍᓯᕙᓪᓕᐊᓂᖅ ᑕᑎᒃᓴᐅᓂᖅ

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

QC: ᑮᓇᐅᔭᓕᐅᕋᓱᐊᖅᑎ ᓇᖕᒥᓂᖁᑎᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ

ᑲᑭᕙᒃ ᑲᑐᔾᔨᖃᑎᒌᑦ: 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 
ᒪᑭᑉᐸᓪᓕᐊᒍᑎᒃᓴᓂᒃ ᐱᕙᓪᓕᐊᑎᑦᓯᔨᒃᑯᑦ 
ᑲᑐᔾᔨᖃᑎᒌᑦ

ᑲᑭᕙᒃ ᑲᑐᔾᔨᖃᑎᒌᖏᑦ 
KAKIVAK ASSOCIATION

ᕿᑭᖅᑖᓗᒃ ᑯᐊᐳᕇᓴᒃᑯᑦ (QC) 100% ᐃᓄᓐᓄᑦ−
ᓇᖕᒥᓂᖁᑕᐅᔪᑦ ᐱᙳᖅᑎᓯᒪᔭᖓ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕇᓴᓐ. 
ᓴᖅᑭᖅᑕᐅᓚᐅᖅᑐᑦ 1983-ᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (ᕿᑭᖅᑕᓂ), 
QC ᑮᓇᐅᔭᓕᐅᕋᓱᐊᖅᑎᖁᑕᐅᔪᖅ ᑎᒥᙳᖅᑎᓯᒪᔭᖓ ᕿᑭᖅᑕᓂᒃᑯᑦ. QC-ᑯᑦ ᑐᕌᒐᖓ 
ᐱᕚᓪᓕᕈᑎᒃᓴᖏᓐᓂᒃ ᐃᓅᓯᕐᒧᑦ ᒪᑭᒪᔾᔪᑎᒃᓴᓄᑦ ᖃᓄᐃᙱᑦᓯᐊᑲᓐᓂᕈᑎᒃᓴᖓᓂᒃ 
ᓄᓇᕗᑦ ᐊᒻᒪᓗ 15,500 ᕿᑭᖅᑕᓂ ᐃᓄᐃᑦ ᑭᒡᑐᖅᑕᕗᑦ ᑮᓇᐅᔭᓕᐅᕋᓱᐊᕐᓂᒃᑯᑦ 
ᐊᒻᒪᓗ ᓴᖅᑮᓂᒃᑯᑦ ᑐᑭᒧᐊᒍᑎᒃᓴᓂᒃ ᓇᖕᒥᓂᖁᑎᖃᕈᑕᐅᔪᓐᓇᖅᑐᓂᒃ. 
ᓯᕗᒧᐊᑉᐸᓪᓕᐊᒍᑎᒃᓴᖓᓂᒃ ᑐᕌᒐᕐᒧᑦ, QC ᐃᑲᔪᕐᕕᒋᓇᓱᐊᖅᑕᖓ ᐃᑲᔪᕈᓐᓇᕐᓂᓕᒫᒥᒍᑦ 
ᐃᖅᑲᓇᐃᔭᕐᕕᓕᒫᓂ ᓄᓇᕗᑦ ᒪᑭᒪᔾᔪᑎᖏᓐᓄᑦ.

ᑐᕌᒐᖓ: ᓴᖅᑮᓗᑎᒃ ᒪᑭᒪᔾᔪᑕᐅᒍᓐᓇᖅᑐᓂᒃ, ᐃᖅᑲᓇᐃᔮᓂᒃ 
ᐃᖅᑲᓇᐃᔮᒃᓴᓂᓪᓗ ᐃᓄᓐᓄᑦ.

ᑲᒻᐸᓂ ᓇᓗᓇᐃᖅᑕᐅᓯᒪᓂᖓ

ᑲᑎᒪᔩᑦ

ᐊᑭᐅᖅ ᑯᐊᐳᕇᓴᓐ

ᐅᑭᐅᖅᑕᖅᑐᓕᒫᒥ
ᑐᓴᐅᒪᔾᔪᑎᓕᕆᔨᒃᑯᑦ

ᕿᑭᖅᑕᓂ
ᐊᑐᕋᑦᓴᓕᕆᔩᑦ ᑎᒥᖓ

ᓯᒃᑯ ᑯᐊᐳᕇᓴᓐ

ᕿᑭᖅᑖᓗᒃ
ᐃᖃᓗᓕᕆᔨᒃᑯᑦ
ᑯᐊᐳᕇᓴᓐ (QFC)

ᕿᑭᖅᑖᓗᒃ
ᓇᖕᒥᓂᖁᑎᖏᑦ
ᑎᒥᖓ (QPI)

ᕿᑭᖅᑕᓂ
ᐃᖅᑲᓇᐃᔭᖅᑐᓕᕆᓂᕐᒧᑦ
ᑎᒥᖓ (QRI)

ᐊᑭᐅᒃ ᑯᐊᐳᕇᓴᓐ

ᐊᖅᓴᕐᓃᑦ
ᑐᔪᕐᒥᕕᓕᕆᓂᕐᒧᑦ
ᑲᑎᒪᕕᐅᓯᓐᓈᑦ
ᑎᒥᖓ (AHCC)

ᓄᓇᕗᑦ ᓄᒃᑭᒃᓴᐅᑏᑦ
ᑯᐊᐳᕇᓴᓐ (NNC)

ᕿᑭᖅᑕᓂ
ᓂᐅᕕᕐᕕᓕᕆᔨᒃᑯᑦ
ᓕᒥᑎᑦ (QRSL)

ᕿᑭᖅᑕᓂ
ᓴᓇᕕᓕᕆᔨᒃᑯᑦ
ᓕᒥᑎᑦ (QIL)

ᐅᑭᐅᖅᑕᖅᑐᓕᒫᒥ
ᑐᓴᐅᒪᔾᔪᑎᓕᕆᓂᕐᒧᑦ
ᑎᒥᖓ (ᐅᑭᐅᖅᑕᖅᑐᓕᒫᒥ)

ᓯᒃᑯ ᑯᐊᐳᕇᓴᓐ

ᕿᑭᖅᑖᓗᒃ
ᓇᖕᒥᓂᖁᑎᓕᓐᓄᑦ
ᐱᕙᓪᓕᐊᑎᑦᓯᔩᑦ
ᑯᐊᐳᕇᓴᓐ (QBDC)

ᑲᑎᒪᔩᑦ ᐊᐅᓚᑦᓯᖃᑦᑕᕐᒥᔪᑦ 11-ᓂᒃ ᓇᖕᒥᓂᖁᑎᓪᓚᑦᑖᖏᓐᓂᒃ ᐊᒻᒪᓗ ᐃᓛᒃᑯᑦ ᑎᒃᑯᐊᕐᓯᖃᑦᑕᖅᑐᑎᒃ ᐃᓚᒋᔭᐅᓂᐊᖅᑐᓂᒃ 
ᐊᓯᖏᓐᓄᑦ ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪᓗ ᐱᓇᓱᐊᖃᑎᖏᓐᓄᑦ ᑲᑎᒪᔨᓄᑦ. 

ᑲᑎᒪᔩᑦ ᒪᕐᕉᓐᓂᒃ ᑎᒃᑯᐊᖅᓯᓚᐅᖅᑑᒃ ᐊᔪᙱᔾᔪᑎᓕᓐᓂᒃ ᒪᓕᒐᕐᓂᐊᖅᑎᓂᒃ ᑕᒻᒪᖅᓯᒪᔪᖅᓯᐅᖅᑎᓂᓪᓗ ᐃᑲᔪᕐᓂᐊᖅᑐᓂᒃ. 	
QC−ᑯᑦ ᑮᓇᐅᔭᓕᕆᔾᔪᑎᒥᓂᓕᒫᖏᑦ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖅᑐᑦ ᐊᕐᕌᒍᑕᒫᑦ KPMG−ᑯᓐᓄᑦ.

ᑕᒻᒪᖅᓯᒪᔪᖅᓯᐅᖅᑏᑦ:ᒪᓕᒐᕐᓂᐊᖅᑏᑦ:

ᐅᓛᔪᒃ ᐊᑭᓱᒃ ᓇᑖᖅ ᐅᖔᓛᖅ ᕙᓚᓐᑏᓇ ᑐᓗᒑᕐᔪᒃ

ᐊᖓᔪᖅᑳᖅ
ᕼᐊᐅᕆ ᕙᓚᐅᕋᑎ

ᐋᓐ ᑰᓕ

ᐊᖓᔪᖅᑳᑉ−ᑐᒡᓕᐊ:
ᐲᑕ ᑮᓇᐃᓐᓇᖅ

ᒫᑎᐅ ᐊᓚᐃᙵ

ᑎᑎᕋᖅᑎ ᑮᓇᐅᔭᓕᕆᔨ
ᒫᑎᐅ ᐊᓚᐃᙵ

ᐃᒃᓯᕙᐅᑕᖅ ᑲᑎᒪᔩᑦ

ᐊᐅᓚᑦᓯᔩᑦ

ᐃᒃᐱᐊᕐᔪᒃ
IKPIARJUK
ARCTIC BAY

ᖃᐅᓱᐃᑦᑐᖅ
QAUSUITTUQ
RESOLUTE BAY

ᐊᐅᓱᐃᑦᑐᖅ
AUSUITTUQ
GRISE FIORD

ᒥᑦᑎᒪᑕᓕᒃ
MITTIMATALIK
POND INLET

ᑲᖏᖅᑐᒑᐱᒃ
KANGIQTUGAAPIK
CLYDE RIVER

ᓴᓂᕋᔭᒃ
SANIRAJAK
SANIRAJAK

ᐃᒡᓗᓕᒃ
IGLULIK
IGLOOLIK

ᕿᑭᖅᑕᕐᔪᐊᖅ
QIKIQTARJUAQ
QIKIQTARJUAQ

ᐸᓐᓂᖅᑑᖅ
PANGNIRTUNG
PANGNIRTUNG

ᐃᖃᓗᐃᑦ
IQALUIT
IQALUIT

ᑭᒻᒥᕈᑦ
KIMMIRUT
KIMMIRUT

ᑭᙵᐃᑦ
KINNGAIT
KINNGAIT

ᓴᓂᑭᓗᐊᖅ
SANIKILUAQ
SANIKILUAQ

ᕿᑭᖅᑕᓂ ᓄᓇᖓᓂ

ᑲᒻᐸᓂ ᐋᖅᑭᑦᓯᒪᓂᖓ

ᕿᑭᖅᑕᓂ
ᐃᖅᑲᓇᐃᔭᖅᑎᓕᕆᔨᒃᑯᑦ 

ᑎᒥᖓ

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ
ᓯᒃᑯ ᑯᐊᐳᕇᓴᓐᐊᑭᐅᖅ ᑯᐊᐳᕇᓴᓐ

ᐊᖅᓴᕐᓃᑦ ᑐᔪᕐᒥᕕᓕᕆᔨᒃᑯᑦ
ᑲᑎᒪᕕᐅᓯᓐᓈᑦ ᑎᒥᖓ

ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ

ᑑᕈᒫᓐ ᐅᑭᐅᖅᑕᖅᑐᒥ ᑎᒥᖓ

ᓛᒐ ᐹᕕᓐ

ᐃᓄᐃᑦ ᐱᕙᓪᓕᐊᔾᔪᑎᒃᓴᖏᓐᓄᑦ ᑯᐊᐳᕇᓴᓐ ᑲᑐᔾᔨᖃᑎᒌᖏᑦ

ᓄᓇᓯ ᑯᐊᐳᕇᓴᓐ

ᕿᑭᖅᑕᓂ ᓯᕗᓪᓕᖅ
ᖃᖓᑕᔫᓕᕆᔨᒃᑯᑦ ᓕᒥᑎᑦ

ᓄᓇᕗᑦ ᐅᖅᓱᐊᓗᓕᕆᔨᒃᑯᑦ
ᑯᐊᐳᕇᓴᓐ

ᐅᖅᓱᖅ ᑯᐊᐳᕇᓴᓐᓯᒃᑯ ᑯᐊᐳᕇᓴᓐ ^

QPI/NCCP ᖃᖅᑲᒥᐅᑦ
ᓄᓇᖓᓂ ᓴᓇᔭᐅᓂᖓ

L.P.

ᓄᓇᕗᒻᒥ ᐅᓯᑲᑦᑕᖅᑏᑦᑐᓚᑦᑕᕐᕕᒃ ᑎᒥᖓ

NCC ᑮᓇᐅᔭᓕᐅᖅᑏᑦ 
ᑲᑐᔾᔨᖃᑎᒌᑦ

ᓴᓇᕙᓪᓕᐊᓂᖅ ᓕᒥᑎᑦ

QC ᑲᓇᐃᑎᔭᓐ (ᖁᓛᒎᓖᑦ)

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ 
ᓕᒥᑎᑦᕿᑭᖅᑖᓗᒃ ᓇᖕᒥᓂᖁᑎᖏᑦ ᓄᓇᕗᑦ ᓄᒃᑭᒃᓴᐅᑏᑦ 

ᑯᐊᐳᕆᓴᓐ ᐅᓈᖅ ᐃᖃᓗᓕᕆᔨᒃᑯᑦ

ᕿᑭᖅᑕᓂ ᐃᖃᓗᓕᕆᔨᒃᑯᑦ
ᑲᑐᔾᔨᖃᑎᒌᑦ

ᐅᑭᐅᖅᑕᖅᑐᒥ ᑭᖑᒃᐸᖕᓂᒃ
ᖃᐅᔨᓴᖅᑏᑦ

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᑦ
ᑯᐊᐳᕇᓴᓐ

ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᑕᕆᐅᓕᕆᓂᕐᒧᓪᓗ 

ᐱᓕᖕᒪᒃᓴᐅᑎᒃᓴᓕᕆᔩᑦ 
ᑲᑐᔾᔨᖃᑎᒌᖏᑦ

ᐃᖃᓗᓕᕆᔨᒃᑯᑦ ᑲᑎᒪᔨᖏᑦ
ᑲᓇᑕᒥ

ᓄᓇᕗᒻᒥ ᐃᖃᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ

ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᐅᑭᐅᖅᑕᖅᑐᓕᒫᒥ
ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ
ᑯᐊᐳᕇᓴᓐ

ᐃᖏᕐᕋᔪᓕᕆᔨᒃᑯᑦ,
ᑐᓴᐅᒪᔾᔪᑎᓕᕆᔨᒃᑯᑦ ᐊᒻᒪᓗ

ᐆᒻᒪᖅᑯᑎᓕᕆᔨᒃᑯᑦ
ᐃᓪᓗᓕᐅᖅᑏᑦ ᐊᒻᒪᓗ
ᐃᓪᓗᖁᑎᓕᕆᔨᒃᑯᑦ ᐃᖃᓗᓕᕆᔨᒃᑯᑦ

ᑕᐅᖅᓰᖃᑦᑕᐅᑎᓕᕆᔨᒃᑯᑦ, 
ᐃᖃᓗᓕᕆᔨᒃᑯᑦ

ᐱᔨᑦᓯᖅᑏ ᓂᐅᕕᕐᕕᓕᕆᔩᓪᓗ

ᓇᖕᒥᓂᖁᑕᐅᔪᑦ: 100% ᓇᖕᒥᓂᖁᑎᖏᑦ QC ᑮᓇᐅᔭᓕᐅᕋᓱᐊᖅᑎᐅᖃᑎᒌᑦ: ᓇᖕᒥᓂᖁᑎᖃᕐᓂᕐᓴᑦ

ᑮᓇᐅᔭᓕᐅᕋᓱᐊᖅᑎᐅᖃᑎᒌᑦ: ᐱᓇᓱᐊᖃᑎᒌᑦᑐᑦ ᑲᑐᔾᔨᖃᑎᖏᑦ

| 2020-2021 ᐅᔾᔨᓇᕐᓂᖏᑦ
ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ ᒪᑐᐃᖅᑕᐅᓂᖓ 

ᐅᔾᔨᓇᓚᐅᖅᑐᖅ QC−ᑯᑦ 2020-2021 
ᓂᕆᐅᒋᔭᒻᒪᕆᐅᓯᒪᔪᖅ ᒪᑐᐃᖅᑕᐅᓂᕆᓚᐅᖅᑕᖓ 	
QC 96,000 ft2 ᐊᖅᓴᕐᓃᑦ ᑐᔪᕐᒥᕕᒃ 	
ᑲᑎᒪᕕᐅᓯᓐᓈᑦ (AHCC) ᐃᖃᓗᓐᓂ. 

ᑐᔪᕐᒥᕕᓕᐅᕐᕕᐅᓂᐊᖅᑐᖅ ᓄᓇᖓ ᓯᖁᒥᑕᐅᓚᐅᖅᑐᖅ ᒪᐃ 
2018. ᑭᖑᕙᕆᐊᓕᖅᑭᑦᑖᑎᓪᓗᒍ ᓴᓇᔭᐅᕌᓂᒐᓱᐊᕐᓂᖓ 
ᐃᓪᓗᓕᐊᖑᔪᖅ ᓄᕙᔾᔪᐊᕐᓇᖅ−19 ᓄᓇᕐᔪᐊᒥ ᖃᓂᒪᓐᓇᒧᑦ, 
ᐊᖅᓴᕐᓃᑦ ᑐᔪᕐᒥᕕᒃ ᒪᑐᐃᖅᑕᐅᓂᖃᓕᓚᐅᖅᑐᖅ ᐆᑦᑑᑉᐱᕆ 
2020-ᒥ. ᐊᑦᓱᕈᕐᓇᑐᒃᑰᓇᐃᕐᓇᕋᓗᐊᖅᑎᓪᓗᒍ ᒪᑐᓯᒪᔪᓄᑦ, 
ᒪᑐᔭᐅᓯᒪᔪᓄᑦ ᓄᓇᐃᑦ ᑭᒡᓕᖏᓐᓄᑦ ᐊᒻᒪᓗ ᐊᐅᓪᓚᖃᑦᑕᕐᓃᑦ 
ᒪᓕᒐᖃᖅᑎᑕᐅᓂᖏᓐᓄᑦ, ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ 
ᑲᔪᓯᑦᓯᐊᕈᓐᓇᖅᓯᒪᔪᖅ ᐅᔾᔨᓇᖅᑐᑎᒍᑦ ᑕᐃᒪᙵᑦ ᒪᑐᐃᖅᑕᐅᓚᐅᕐᒪᓂᒃ. 
ᐊᓐᓂᔾᔨᒍᓐᓇᕐᓃᑦ ᓂᕿᓂᒃ ᓂᕆᕕᑦᑎᓐᓂᒃ ᐱᒋᐊᓚᐅᖅᑐᖅ 
ᓅᕙᐃᒻᕙᒥ, ᐊᒻᒪᓗ ᐳᓚᐅᑎᕕᖁᑎᕗᑦ ᒪᑐᐃᓚᐅᖅᑐᖅ 50% 
ᐃᓄᖃᕈᓐᓇᖅᑎᑕᐅᓪᓗᓂ ᑏᓰᒻᐱᕆ ᐱᒋᐊᕐᓂᖓᓂ.

100% ᐃᓄᓐᓄᑦ ᓇᖕᒥᓂᖁᑎᒋᔭᐅᑎᓪᓗᒍ ᐊᒻᒪᓗ ᓄᑖᖑᓂᖅᐸᐅᓪᓗᓂ 
ᑐᔪᕐᒥᕕᓐᓂ ᐃᖃᓗᓐᓂ, ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ 
ᑐᔪᕐᒥᒋᐊᓕᓐᓄᑦ ᓂᕈᐊᒐᐅᓂᖅᐸᐅᖃᑦᑕᓕᓚᐅᖅᑐᖅ ᐅᖓᑖᓃᑦᑐᓂᒃ 60 
ᓇᑭᑐᐃᓐᓈᖅᓯᒪᔪᓂᒃ ᑭᓱᑐᐃᓐᓇᕐᓄᑦ ᑲᑎᓐᓂᐅᔪᓄᑦ ᐊᐅᓚᓂᐅᔪᓄᓪᓗ.

ᐊᓪᓛᑦ ᐃᓄᖃᕈᓐᓇᕐᓂᖓᓄᑦ ᑭᒡᓕᓕᐊᖑᓯᒪᔪᖅ ᐳᓚᐅᑎᕕᖓᓂ 
ᐊᒻᒪᓗ ᖁᑦᓯᓂᖅᓴᐅᓪᓗᓂ ᓂᕆᐅᒋᔭᐅᓚᐅᖅᑐᒥ 
ᐃᓐᓄᑦᓯᒪᓂᐊᙱᓐᓂᖓᓂᒃ, ᓴᖅᑮᒍᓐᓇᓚᐅᖅᑐᒍᑦ 76-ᓂᒃ 
ᐃᖅᑲᓇᐃᔮᑦᓴᓂᒃ ᐊᒻᒪᓗ ᑎᑭᐅᑎᓯᒪᓪᓗᓂ 60% ᐃᓄᓐᓂᒃ 
ᐃᖅᑲᓇᐃᔭᖅᑎᑕᐅᔪᓂᒃ.

ᒪᑭᒪᔾᔪᑏᑦ ᑲᑕᑦᓯᒪᓚᐅᕋᓗᐊᖅᑎᓪᓗᒋᑦ ᐊᒻᒪᓗ ᐊᐅᓪᓚᖃᑦᑕᕐᓃᑦ 
ᑭᒡᓕᖃᖅᑎᑕᐅᓪᓗᓂ ᐊᒃᑐᐊᔪᓄᑦ ᓄᓇᕐᔪᐊᒥ ᖃᓂᒪᓐᓇᒧᑦ, ᐅᐱᒍᓱᑦᑐᒍᑦ 
ᑲᔪᓯᑎᑦᓯᒍᓐᓇᓚᐅᕐᓂᖏᓐᓂᒃ ᐊᒻᒪᓗ ᑲᔪᓯᑦᓯᐊᕐᓂᕆᓚᐅᖅᑕᖓᓂᒃ 
ᓯᕗᓪᓕᖅᐹᖏᓐᓂ ᑕᖅᑭᓂ ᐊᕐᕕᓂᓕᓐᓂ ᒪᑐᐃᖓᓕᖅᑎᓪᓗᒍ. 
ᓂᕆᐅᖕᓂᖃᑦᓯᐊᖅᑐᒍᑦ ᒪᑐᐃᖅᑕᐅᓛᕐᓂᖓᓂ ᐊᕐᕌᒍ.

ᐊᖅᓴᕐᓃᑦ ᑐᔪᕐᒥᕕᒻᒥ ᐳᓚᐅᑎᕕᒃ

ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ

ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ 94-ᓂᒃ ᐱᐅᔪᒻᒪᕆᓐᓂᒃ 
ᐃᓪᓗᕈᓯᓕᒃ, ᐃᓚᒋᔭᐅᓪᓗᑎᒃ 12 ᐊᑕᖏᖅᑐᓂᒃ ᐃᓗᓕᓖᑦ ᐃᓪᓗᕈᓰᑦ 
ᐊᒻᒪᓗ 6 ᐃᓪᓗᕈᓯᑐᐃᓐᓇᐃᑦ. ᐃᓪᓗ 80−ᓄᑦ ᐃᑦᓯᕚᕐᕕᐅᒍᓐᓇᖅᑐᒥᒃ 
ᓂᕆᕕᓕᒃ, 186-ᓂᒃ ᐃᒃᓯᕚᕐᕕᐅᒍᓐᓇᖅᑐᒥᒃ ᐳᓚᐅᑎᕕᓕᒃ 
ᓂᕈᑐᑦᓯᐊᖅᑐᒥᒃ, ᐊᒻᒪᓗ 7,200 ft2 ᑲᑎᒪᕕᐸᐅᔭᒥ ᐊᒻᒪᓗ ᑲᑎᒪᕕᖕᒥᒃ. 
 
ᑐᔪᕐᒥᕕᒃ ᒪᓂᒪᑎᑦᓯᔪᖅ ᑭᓱᑐᐃᓐᓇᕐᓂᒃ ᑐᔪᕐᒥᔪᖁᑎᑦᑕ 
ᐊᑐᕆᐊᓕᖏᓐᓂᒃ ᐊᖏᕐᕋᖅᓯᒪᔫᔮᖁᓪᓗᒋᑦ, ᐃᓚᒋᔭᐅᓪᓗᑎᒃ 
ᐃᓪᓗᕈᓯᕐᒧᑦ ᑎᑭᓴᐅᕕᒃᓴᑦ ᐅᓐᓄᒍᒻᒥᑕᕐᓂᒃ, ᐆᒪᔪᖁᑎᒋᔭᐅᔪᑦ 
ᓇᑦᓴᖅᑕᐅᓯᒪᒍᓐᓇᖅᑐᑎᒃ ᑐᔪᕐᒥᔪᓄᑦ, ᐱᖃᐃᓕᓴᕐᕕᒃ, ᑐᔪᕐᒥᔪᓄᑦ 
ᐊᓐᓄᕌᓂᒃ ᐅᐊᓴᕐᕖᑦ, ᐊᑭᖃᙱᑦᑐᖅ ᑲᓲᒪᒍᑎ ᐃᑭᐊᖅᑭᔾᔪᑎᓄᑦ  
Wi-Fi, ᐊᒻᒪᓗ ᐃᑲᔫᑎ ᖃᖓᑕᔫᒃᑯᕕᓕᐊᕆᐊᓕᓐᓄᑦ ᐃᓄᒃᑕᐅᑦ 
ᓄᓇᓯᐅᑎ.

ᒫᑦᓯ 2021-ᒥ, ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ ᓵᓚᒃᓴᓚᐅᖅᑐᖅ 
ᐋᖅᑭᑦᓱᒐᕐᓂᒃ ᐃᓪᓗᒥᒃ ᐋᖅᑭᑦᓱᐃᓂᕐᒥᒃ ᑐᓐᓂᖅᑯᓯᐊᒥᒃ ᖁᑦᓯᓂᖅᐹᒥᒃ 
ᐊᑕᐃᓐᓇᓂᐊᖅᑐᒥᒃ ᐋᖅᑭᑦᓱᒐᕐᒥᒃ ᐃᓪᓗᓕᐊᖑᓚᐅᖅᑐᒧᑦ 
ᑐᔪᕐᒥᕕᖕᒥᒃ. AHCC ᓵᓚᒃᓴᕋᓱᐊᖃᑕᐅᓚᐅᖅᑐᖅ ᓄᓇᕐᔪᐊᓕᒫᒥ 
ᐊᒥᓱᕐᔪᐊᕌᓗᓐᓂᒃ ᓵᓚᒃᓴᕋᓱᐊᖃᑎᖃᖅᑐᓂ ᐊᓯᖏᓐᓂᒃ 
ᐋᖅᑭᑦᓱᒐᕐᓂᒃ ᑐᔪᕐᒥᕕᓕᐅᖅᓯᒪᔪᓂᒃ ᐊᒻᒪᓗ ᓴᖅᑭᔮᖅᑎᑦᓯᓂᕐᒧᑦ 
ᓴᓇᒻᒪᑦᓯᐊᕆᑦᑐᒻᒪᕆᐅᓂᖓᓄᑦ, ᐃᓱᕐᕆᐅᑎᖏᑦ ᐅᓪᓗᒥᓯᐅᑕᐅᓪᓗᑎᒃ, 
ᒪᑭᒪᒍᓐᓇᓯᐊᖅᑐᓂ ᐊᒻᒪᓗ ᐊᑭᑐᓗᐊᕌᓗᒐᓂ AHCC 
ᓵᓚᒃᓴᕈᑎᒋᓚᐅᖅᑕᖓ. QC−ᑯᑦ ᖁᕕᐊᒃᑯᔾᔨᔪᑦ ᑕᐃᒃᑯᓂᖓᓕᒫᖅ 
ᑲᒪᖃᑕᐅᓚᐅᖅᑐᓂᒃ AHCC ᓴᖅᑭᓚᑦᑖᖅᓯᒪᓕᕐᓂᖓᓂᒃ.

ᓄᓇᓕᓐᓂ ᐱᕙᓪᓕᐊᓂᐅᔪᑦ
QC−ᑯᑦ ᐱᓕᕆᐊᒃᓴᓖᑦ ᓴᕐᖓᑎᑦᓯᒋᐊᕐᓂᕐᒥᒃ ᐃᓅᓯᕐᒧᑦ 
ᒪᑭᒪᔾᔪᑎᑎᒍᓪᓗ ᖃᓄᐃᙱᓯᐊᒃᑲᓐᓂᕈᑎᒃᓴᖏᓐᓂᒃ 
ᓄᓇᕗᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑭᒡᒐᑐᖅᑕᕗᑦ. ᑲᒻᐸᓂᖁᑎᓪᓚᑦᑖᕗᑦ ᑐᕌᒐᓖᑦ 
ᐃᖅᑲᓇᐃᔭᖃᑎᖃᕐᓂᕐᒥᒃ ᕿᑭᖅᑕᓂ ᓄᓇᓕᖏᓐᓂᒃ 
ᓴᖅᑮᒍᑎᒃᓴᒥᒃ ᓄᓇᓖᑦ ᒪᑭᒪᔾᔪᑎᖏᓐᓄᑦ 
ᐱᕙᓪᓕᐊᔾᔪᑎᒃᓴᓂᒃ ᐊᕕᑦᑐᖅᓯᒪᓂᕆᔭᑦᑎᓐᓂ.

ᐊᕐᕌᒍᕆᕋᑖᖅᑕᑎᓐᓂ ᐊᒥᓱᒐᓚᐃᑦ QC−ᑯᑦ ᑲᒻᐸᓂᖁᑎᖏᑦ 
ᐃᖅᑲᓇᐃᔭᖃᑎᖃᕈᓐᓇᓚᐅᖅᑐᑦ ᓄᓇᓕᖁᑎᑦᑎᓐᓂᒃ ᓯᕗᒧᐊᒍᑎᒃᓴᓂᒃ 
ᒪᑭᒪᔾᔪᑎᓄᑦ ᐱᕙᓪᓕᐊᑎᑦᓯᒍᑎᒃᓴᓂᒃ ᐊᒻᒪᓗ ᐱᖁᑎᕐᔪᐊᓕᕆᓂᕐᒧᑦ 
ᐱᓕᕆᐊᓂᒃ. ᐃᑲᔪᓚᐅᖅᑕᕗᑦ ᑕᕆᐅᕐᒥ ᐱᖁᑎᕐᔪᐊᓕᐊᖑᔪᖅ, 
ᐱᒋᐊᖅᑎᑦᑐᑎᒍ ᐊᕕᑦᑐᖅᓯᒪᓂᕐᒥ ᐃᓄᓕᖅᑕᓂᒃ ᓂᕿᓂᒃ 
ᓂᐅᕐᕈᑎᖃᖃᑦᑕᓂᕐᒧᑦ ᐋᖅᑭᑦᓯᒪᓂᖓ, ᐱᓇᓱᐊᒐᖃᕐᓂᖅ ᓄᓇᐅᑉ 
ᖃᓂᒋᔮᓂ ᐃᖃᓗᓕᕆᔾᔪᑎᓕᐅᕐᓂᕐᒧᑦ, ᐊᒻᒪᓗ ᓯᕗᒧᐊᒃᑎᑦᑎᓂᖅ 
ᑐᓴᐅᒪᔾᔪᑎᓕᕆᓂᕐᒥᒃ ᐊᒻᒪᓗ ᓴᓗᒪᔪᒥᒃ ᐊᐅᓚᔪᓐᓇᐅᑎᓕᕆᓂᕐᒧᑦ 
ᐱᓕᕆᐊᓂᒃ.

2020-2021-ᒥ QC−ᑯᑦ ᐃᖃᓗᓕᕆᔨᖏᑦ ᐃᑲᔪᓚᐅᖅᑐᑦ $280,000 
ᐃᑲᔫᑎᒃᓴᓂᒃ ᕿᑭᖅᑖᓗᒃ ᓇᖕᒥᓂᖁᑎᖃᖅᑐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ (QBDC), ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ (NNC) ᐊᒻᒪᓗ 
ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᓂᖅ ᓯᕗᒧᐊᒍᑎᒃᓴᓂᒃ ᓄᓇᓕᓐᓂ 
ᐱᓇᓱᐊᒐᑦᓴᓄᑦ ᐱᓕᕆᐊᓄᓪᓗ. 2018−ᒥᓂᒃ, QC ᐃᖃᓗᓕᕆᔨᖏᑦ 
ᑮᓇᐅᔭᓖᓯᒪᒍᓐᓇᓚᐅᖅᑐᑦ ᐅᖓᑖᓃᑦᑐᓂᒃ $650,000 ᐊᔾᔨᒌᙱᑦᑐᓄᑦ 
ᐱᓕᕆᐊᓄᑦ ᕿᑭᖅᑕᓂ ᓄᓇᖓᓂ. ᑮᓇᐅᔭᓖᒍᑏᑦ ᐃᑲᔫᑎᓯᒪᔪᑦ 
ᑕᒪᒃᑮᓐᓄᑦ ᐱᒋᐊᖅᐸᓪᓕᐊᓂᖏᓐᓄᑦ ᐱᓕᕆᐊᑦ ᓲᕐᓗ ᐱᓕᕆᐊᒃᓴᓄᑦ 
ᐸᕐᓇᐅᑏᑦ ᑐᒃᓯᕋᐅᑏᓪᓗ, ᑎᑭᓪᓗᒍ ᑲᔪᓯᑎᑦᓯᕙᓪᓕᐊᓂᕐᒧᑦ ᐱᓕᕆᐊᓂᒃ.

ᐃᓚᖏᑦ ᑮᓇᐅᔭᓖᒍᑕᐅᕋᑖᖅᑎᓪᓗᒋᑦ ᐱᓕᕆᐊᒃᓴᓄᑦ 
ᐱᕙᓪᓕᐊᑎᑦᓯᓂᕐᒥᒃ ᑎᑭᐅᑎᓯᒪᔪᑦ ᐅᖓᑖᓄᑦ $20−ᒥᓕᔭᓐ 
ᑮᓇᐅᔭᖅᑑᑎᒃᓴᖅᑖᑎᑦᓯᒍᑕᐅᓚᐅᖅᑐᑦ ᒐᕙᒪᑐᖃᒃᑯᓐᓂᒃ ᐊᒻᒪᓗ 
ᓄᓇᕗᑦ ᒐᕙᒪᖓᓂᒃ ᑮᓇᐅᔭᖅᑑᑎᒃᓴᑖᖅᑎᑦᓯᓂᕐᒧᑦ ᐱᓕᕆᐊᒃᓴᓄᑦ 
ᓱᓕ $50−ᒥᓕᔭᓐ ᑐᓂᔭᐅᔪᒃᓴᒫᑦ.

2019−ᒥᓂᒃ, QBDC ᐱᓕᕆᖃᑎᖃᖅᓯᒪᔪᑦ ᑭᙵᕐᓂᒃ, ᕿᑭᖅᑕᕐᔪᐊᖅ 
ᐊᒻᒪᓗ ᓴᓂᕋᔭᒃ ᓄᓇᓕᓐᓂ ᑕᕆᐅᕐᒥ ᐱᖁᑎᕐᔪᐊᓄᑦ ᐱᓕᕆᐊᓄᑦ. 
QBDC ᐃᑲᔪᓚᐅᖅᑐᑦ ᑖᒃᑯᓂᖓ ᓄᓇᓕᓐᓂ ᐊᐅᓚᔾᔪᑎᒃᓴᓂᒃ 
ᐅᖓᑖᓃᑦᑐᓂᒃ $11.5- ᒥᓕᔭᓐ ᒐᕙᒪᑐᖃᒃᑯᓐᓂᒃ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓂᒃ ᑮᓇᐅᔭᓕᑕᐅᒍᑎᓂᒃ ᐊᔾᔨᒌᙱᑦᑐᓄᑦ ᐸᕐᓇᓂᕐᒧᑦ 

ᖃᐅᔨᓴᕈᑎᓂᒃ ᐊᒻᒪᓗ ᐱᖁᑎᕐᔪᐊᓄᑦ ᑮᓇᐅᔭᓕᑕᐅᒍᑎᓂᒃ. QBDC 
ᐃᑲᔪᕐᒥᔭᖏᑦ ᑭᙵᕐᓂ ᐊᐅᓚᑦᓯᓂᕐᒥᒃ ᐅᒥᐊᕐᔪᐊᒃᑰᖅᑎᑕᐅᔪᓄᑦ 
ᐃᓱᕐᕆᐅᑎᒃᓴᖅ ᐱᖁᑎᕐᔪᐊᑎᒍᑦ ᐱᐅᓯᒋᐊᕈᑎᓂᒃ ᐱᓕᕆᐊᓂᒃ. 

ᕿᑭᖅᑕᓂᒃᑯᑦ ᑲᒪᑎᑦᓯᓚᐅᖅᑐᑦ QBDC−ᑯᓐᓂᒃ 
ᓄᓇᓕᖕᓅᖃᑦᑕᐅᓂᖏᓐᓂᒃ ᑭᓱᑐᐃᓐᓇᕐᓄᑦ−ᐊᑐᕈᓐᓇᖅᑐᓂᒃ ᐃᓪᓗᓂᒃ 
ᖁᑦᑎᑦᑐᖅ ᓄᓇᓕᖏᓐᓄᑦ ᐃᑉᐱᐊᔪᒻᒧᑦ, ᑲᖏᕐᖢᒑᐱᒃ, ᐊᐅᓱᐃᑦᑐᖅ, 
ᒥᑦᑎᒪᑕᓕᒃ ᐊᒻᒪᓗ ᖃᐅᓱᐃᑦᑐᖅ ᐊᒻᒪᓗ ᐊᕕᑦᑐᖅᓯᒪᓂᕐᒥ 
ᐱᓕᖕᒪᓴᕐᕕᒻᒥᒃ ᒥᑦᑎᒪᑕᓕᒻᒥ. ᕕᕝᕗᐊᓕᒥ ᒫᑦᓯᒥᓗ 2021, QBDC 
ᐊᒻᒪᓗ NNC ᑖᒃᑯᓄᖓ ᓄᓇᓕᖕᓅᖃᑦᑕᓚᐅᖅᑐᑦ ᑲᒪᖃᑕᐅᖁᓪᓗᒋᑦ 
ᓄᓇᓖᑦ ᓯᕗᓕᖅᑎᖏᑦ ᑖᒃᑯᓂᖓ ᐱᓕᕆᐊᓂᒃ ᐊᒻᒪᓗ ᐊᓯᖏᓐᓂᒃ 
ᐊᒃᑐᐊᔪᓂᒃ ᓄᓇᓖᑦ ᐱᕙᓪᓕᐊᔾᔪᑎᒃᓴᖏᓐᓂᒃ.

ᑲᑎᒪᖃᑦᑕᑎᓪᓗᒋᑦ, ᐅᓄᖅᑐᑦ ᓄᓇᓖᑦ ᐅᖃᖃᑦᑕᓚᐅᖅᑐᑦ ᓄᓇᓕᓐᓂ 
ᖁᐊᖃᐅᑎᑖᕈᒪᓂᕋᖅᓱᑎᒃ ᐊᒻᒪᓗ ᑮᓇᐅᔭᓕᐅᕋᓱᐊᕈᑎᒃᓴᒥᒃ 
ᓂᕿᓕᕆᕕᒻᒥᒃ ᓂᐅᕐᕈᑎᒃᓴᓂᒃ ᐊᒻᒪᓗ ᑐᓂᐅᖅᑲᕋᑦᓴᓂᒃ 
ᐊᕕᑦᑐᖅᓯᒪᓂᕐᒥ. ᑭᒡᒍᑕᐅᓪᓗᓂ, QBDC−ᑯᑦ ᓇᓗᓇᐃᓚᐅᖅᑕᖓ 
ᓯᕗᓪᓕᐹᖅᓯᐅᑦ ᐃᓱᒪᒋᔭᐅᔪᒧᑦ ᐋᖅᑭᑦᓯᒪᓂᐅᓂᐊᖅᑐᒥᒃ 
ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᐊᓪᓚᕝᕕᖏᓐᓂ, 
ᓂᕿᓕᕆᕕᖃᕐᓗᓂ ᖁᐊᖃᐅᑎᖃᕐᓗᓂᓗ ᐃᑲᔫᑎᒃᓴᒥᒃ ᓯᕗᓂᕐᒥ 
ᑮᓇᐅᔭᓕᑕᐅᒍᑎᒃᓴᓂᒃ ᑐᒃᓯᕋᐅᑎᓄᑦ. QBDC ᐸᕐᓇᓚᐅᕐᒥᔪᑦ ᐊᒻᒪᓗ 
ᑐᓂᓯᓪᓗᑎᒃ ᑮᓇᐅᔭᓕᑕᐅᓂᕐᒧᑦ ᑐᒃᓯᕋᐅᑎᓂᒃ ᐋᖅᑭᑦᓱᐃᔾᔪᑎᒃᓴᒥᒃ 
ᐊᕕᑦᑐᖅᓯᒪᓂᕐᒥ ᑐᓂᐅᖅᑲᐃᓂᕐᒧᑦ ᐊᑐᕋᑦᓴᖓᓂᒃ ᕿᑭᖅᑕᓂ ᓄᓇᓖᑦ 
ᒥᓇᕋᖃᑦᑕᐅᑎᓗᑎᒃ ᐊᒻᒪᓗ ᓂᐅᕐᕈᑎᖃᖃᑦᑕᕐᓗᑎᒃ ᐃᓄᓕᖅᑕᓂᒃ 
ᓂᕿᒥᓂᒃ ᓄᓇᓕᓐᓄᑦ ᐊᒻᒪᓗ ᐊᕕᑦᑐᖅᓯᒪᓂᕐᒥ.

ᐃᑲᔫᑎᒃᓴᐅᓪᓗᓂ ᓴᓗᒪᔪᒥᒃ ᐊᐅᓚᔪᓐᓇᐅᑎᓄᑦ ᐊᕕᑦᑐᖅᓯᒪᓂᑦᑎᒍᑦ, 
NNC ᐸᕐᓇᓚᐅᖅᑐᑦ ᑐᓂᐅᖅᑲᐃᓪᓗᑎᓪᓗ ᑮᓇᐅᔭᖅᑑᑎᒃᓴᓂᒃ 
ᑐᒃᓯᕋᐅᑎᒥᒃ ᑲᓇᑕᒥ ᐅᑭᐅᖅᑕᖅᑐᒥ ᒪᑭᒪᔪᑎᓄᑦ ᐱᕙᓪᓕᐊᔾᔪᑎᒃᓴᓄᑦ 
ᑎᒥᖓᓄᑦ ᐋᖅᑭᑦᓱᐃᔾᔪᑎᒃᓴᒥᒃ ᓇᖕᒥᓂᖁᑎᒋᔭᐅᔪᒥ ᐊᑐᕋᑦᓴᓂᒃ 
ᓄᓇᓕᓐᓂ−ᓯᕗᓕᖅᑕᐅᔪᒥᒃ ᐊᒻᒪᓗ ᐃᓄᐃᑦ−ᓇᖕᒥᓂᖁᑎᖓᓂᒃ 
ᓄᓇᒦᙶᖅᑐᒥᒃ ᐊᐅᓚᔪᓐᓇᐅᑎᓕᕆᓂᕐᒧᑦ ᐱᓕᕆᐊᓂᒃ. NNC 
ᐱᒋᐊᖅᑎᓚᐅᖅᑕᖓ ᐊᕕᑦᑐᖅᓯᒪᓂᕐᒥ ᓯᓚᒃᑯᑦ ᓄᒃᑭᑦᓴᐅᑎᒥᒃ 
ᐊᐅᓚᔪᓐᓇᐅᑎᓄᑦ ᖃᐅᔨᓴᕐᓂᕐᒥᒃ ᐊᒻᒪᓗ ᐊᕕᑦᑐᖅᓯᒪᓂᕐᒥ ᑕᕆᐅᒃᑯᑦ 
ᓄᓇᒦᙶᖅᑐᒥᒃ ᓄᒃᑭᒃᓴᐅᑎᒥᒃ ᐊᐅᓚᔪᓐᓇᐅᑎᓂᒃ ᖃᐅᔨᓴᕐᓂᕐᒧᑦ 
ᐃᑲᔫᑎᒃᓴᒥᒃ ᓄᓇᓖᑦ ᓯᕗᒧᐊᒃᑎᑦᓯᒍᓐᓇᖁᓪᓗᒋᑦ ᓴᓗᒪᔪᒥᒃ 
ᐊᐅᓚᔪᓐᓇᐅᑎᓄᑦ ᐱᓕᕆᐊᑦ.

QBDC ᑲᑎᒪᖃᑎᓖᑦ ᐊᐅᓱᐃᑦᑐᒥ ᓄᓇᓖᑦ ᓯᕗᓕᖅᑎᖏᓐᓂᒃ

ᑲᑎᓪᓗᒋᑦ QC ᐃᖃᓗᓕᕆᔨᒃᑯᑦ ᑮᓇᐅᔭᓖᓯᒪᓂᖏᑦ 2018−ᒥᓂᒃ

ᓴᓗᒪᔪᒥᒃ ᐆᒻᒪᖅᑯᑎᓕᐅᕈᑎᖃᕐᓂᖅ
ᑕᕆᐅᒃᑯᑦ ᐱᖁᑎᕐᔪᐊᖅ
ᓄᓇᓖᑦ ᐃᕙᓪᓕᐊᓂᖏᑦ
ᓂᕆᔭᒃᓴᖃᑦᓯᐊᕐᓂᖅ
ᑐᓴᐅᒪᔾᔪᑎᓕᕆᔾᔪᑏᑦ
ᒪᑭᒪᔾᔪᑎᓄᑦ ᐱᖁᑎᕐᔪᐊᑦ 
ᐃᓪᓗᓕᕆᓂᖅ
ᓄᓇᓖᑦ ᐱᖁᑎᕐᔪᐊᖏᑦ
ᐊᓯᖏᑦ

$132,730

$152,530

$89,940

$88,400

$140,000

$15,700

$13,800

$8,000

$12,000

ᒫᑦᓯ 2021-ᒥ, QC−ᑯᑦ ᓴᖅᑭᓚᐅᖅᑕᖓ 
ᓄᑖᖅ ᐃᑭᐊᖅᑭᕕᕗᑦ. ᐊᑐᕈᓐᓇᓂᑦᑎᓐᓂ 
ᓄᕙᔾᔪᐊᕐᓇᖅ-19 ᒪᓕᒐᖃᖅᑎᑕᐅᓂᖏᓐᓄᑦ 
ᐋᖅᑭᒋᐊᕈᑎᒋᓪᓗᒍ ᐃᑭᐊᖅᑭᕕᑦᑎᓐᓄᑦ 
ᐅᔾᔨᓇᖅᓯᑎᒋᐊᖅᑐᒋᑦ QC ᐱᔨᑦᓯᕈᑎᖏᑦ, 
ᐱᓕᕆᐊᕗᑦ, ᐊᒻᒪᓗ ᐃᑲᔫᑎᒋᖃᑦᑕᖅᑕᕗᑦ 
ᓄᓇᓕᖁᑎᑦᑎᓐᓄᑦ. ᓴᖅᑮᒍᒪᓪᓗᑕ ᐱᔭᕆᐊᑭᓐᓂᖅᓴᓂᒃ, 
ᐊᑐᐃᓐᓇᐅᓂᖅᓴᓂᒃ, ᐊᒻᒪᓗ ᐅᓪᓗᒥᓯᐅᑕᐅᓂᖅᓴᓂᒃ 
ᓴᖅᑭᔮᖅᑎᑦᓯᒋᐊᒃᑲᓐᓂᕈᑎᒃᓴᓂᒃ QC−
ᑯᑦ ᒪᓂᒪᑎᖃᑦᑕᖅᑕᖏᓐᓂᒃ ᐊᒻᒪᓗ 
ᐱᓕᕆᐊᕆᖃᑦᑕᑕᑦᑎᓐᓂᒃ ᐊᕕᑦᑐᖅᓯᒪᓂᕆᔭᑦᑎᒍᑦ.

ᐃᑭᐊᖅᑭᕕᒃ ᖃᐅᔨᒋᐊᒃᑲᓐᓂᕈᑎᒃᓴᖅ QC ᑲᒻᐸᓂᖁᑎᓕᒫᖏᓐᓂᒃ 
ᐱᔨᑦᓯᕈᑎᖏᓐᓂᓪᓗ ᒪᓂᒪᑎᖃᑦᑕᖅᑕᖏᓐᓂᒃ. ᐊᑐᓂᑦ ᑲᒻᐸᓃᑦ 
ᓇᖕᒥᓂᖅ ᐊᖅᑯᑎᓖᑦ ᑐᓴᕈᑎᓂᒃ ᐱᔨᑦᓯᕈᑎᒋᕙᑦᑕᖏᓐᓄᑦ, 
ᓇᓂᓯᑦᓴᐅᑎᒋᓇᕐᓂᖅᓴᐅᓪᓗᑎᒃ ᖃᐅᔨᒋᐊᕐᕕᒃᓴᑦ, ᐊᒻᒪᓗ ᑲᓲᒪᔪᓂᒃ 
ᐱᓕᕆᐊᖏᓐᓄᑦ ᐊᒻᒪᓗ ᐃᖕᒥᒃᑯᑦ ᐃᑭᐊᖅᑭᕕᖏᓐᓂᒃ.

ᓄᑖᖅ ᐃᑭᐊᖅᑭᕕᒃ ᓴᖅᑭᖅᑕᐅᔪᖅ
ᓄᑖᖅ ᐃᑭᐊᖅᑭᕕᒃ ᓴᖅᑭᔮᖅᑎᑦᓯᔪᖅ ᐊᖏᕈᑎᒋᓯᒪᔭᑦᑎᓐᓂᒃ 
ᕿᑭᖅᑕᓂ ᓄᓇᓕᖏᓐᓄᑦ, ᐊᒻᒪᓗ ᐊᑦᓱᕈᖅᑐᑎᒃ 
ᐱᓕᕆᐊᕆᕙᑦᑕᖏᓐᓂᒃ ᑲᒻᐸᓂᖁᑎᑦᑕ ᓴᕐᖓᑎᑦᓯᑲᓐᓂᕈᑎᒃᓴᓂᒃ 
ᐊᕕᑦᑐᖅᓯᒪᓂᕐᒥ ᖃᑭᒪᒍᑎᖏᓐᓄᑦ ᐊᒻᒪᓗ ᒪᑭᒪᒍᑎᒃᓴᖏᓐᓄᑦ. 
ᐊᑐᖅᑐᑦ ᓇᓂᓯᑦᓴᐅᑎᒋᖃᑦᑕᕈᓐᓇᖅᑐᑦ ᐊᑐᕋᑦᓴᓂᒃ ᐃᑲᔫᑎᓂᒃ 
ᓄᓇᓕᖁᑎᑦᑎᓐᓄᑦ, ᓲᕐᓗ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑏᑦ ᐊᒻᒪᓗ 
ᐊᑭᓕᖅᑕᐅᓯᒪᔪᓄᑦ ᐃᑲᔫᑎᒃᓴᓄᑦ ᑐᒃᓯᕋᐅᑏᑦ ᐊᒻᒪᓗ ᐃᖅᑲᓇᐃᔮᑦᓴᑦ 
QC−ᑯᓐᓂ.

ᐊᑐᖅᑐᑦ ᑐᑭᓯᒃᑲᓐᓂᕈᓐᓇᖅᑐᑦ ᑲᒻᐸᓂᖁᑎᑦᑕ ᑐᕌᒐᖏᓐᓂᒃ, 
ᐱᖕᒪᕆᐅᔪᖁᑎᖏᓐᓂᒃ ᐊᒻᒪᓗ ᐊᐅᓚᓂᖓᓄᑦ ᐋᖅᑭᑦᓯᒪᓂᖓᓂᒃ 
ᕿᒥᕐᕈᓗᑎᒃ ᐃᑭᐊᖅᑭᕕᑦᑎᓐᓂᒃ ᑕᑯᑦᓴᐅᑎᑦᓯᔪᒥᒃ ‘QC 
ᓈᓴᐅᑎᖏᑎᒍᑦ’ ᑲᒻᐸᓂᒥᒃ ᑕᑯᒋᐊᕈᑎᒃᓴᖅ ᐊᒻᒪᓗ ᑲᑐᔾᔨᓂᒃᑯᑦ 
ᐱᕕᒃᓴᖃᖅᑎᑕᐅᒍᑏᑦ ᓯᕗᒧᐊᒃᐸᓪᓕᐊᓂᑦᑎᓐᓂᒃ ᑲᔪᓯᑎᓯᒪᔭᑦᑎᓂᓪᓗ.

ᖃᐅᔨᒋᐊᕈᒃ ᓄᑖᖅ ᐃᑭᐊᖅᑭᕕᕗᑦ ᐅᕙᓂ  
www.qcorp.ca

ᓴᓂᑭᓗᐊᒥ ᐊᓄᕆᒧᑦ ᓄᒃᑭᒃᓴᐅᑎᓕᐅᕐᓂᖅ
ᐄᑉᕈ 2021-ᒥ, QBDC ᖁᕕᐊᓱᓚᐅᖅᑐᑦ 
ᑐᓴᖅᑎᑦᓯᒋᐊᑦᓴᖅ ᑐᓂᔭᐅᓚᐅᕐᓂᕐᒥᓂᒃ $6.5-ᒥᓕᔭᓂᒃ 
ᑲᓇᑕᒥ ᓄᓇᒥᐅᑕᓕᕆᔨᕐᔪᐊᑯᓐᓂᒃ ᐃᑲᔫᑎᒃᓴᓂᒃ 
ᐊᓄᕆᒨᖅᑐᓂᒃ ᕚᑕᓖᓄᓪᓗ ᓄᒃᑭᒃᓴᐅᑎᓄᑦ 
ᑐᖅᑯᐃᕕᒃᓴᒥᒃ ᐱᓕᕆᐊᒧᑦ ᓴᓂᑭᓗᐊᒥ. 

ᓴᓂᑭᓗᐊᒥ ᓄᓇᒦᙶᖅᑐᒥᒃ ᓄᒃᑭᒃᓴᕈᓐᓇᓂᖅᓴᐅᒍᑎ 
ᐊᐅᓚᔪᓐᓇᐅᑎᓄᑦ ᓴᖅᑭᐅᒪᑦᓯᓂᐊᖅᑐᖅ ᐱᓕᕆᐊᒃᑯᑦ 1 MW 
ᐊᓄᕆᒨᖅᑐᒥᒃ ᐆᒻᒪᖅᑯᑎᓕᐅᕈᑎᒥᒃ ᐃᓚᖃᕐᓗᓂ 800 kWh 
ᕚᑕᓕᖃᕐᕕᖓ ᓄᒃᑭᒃᓴᐅᑎᖓᓄᑦ ᓄᐊᑦᓯᕕᖕᒧᑦ ᐃᓂᒃᓴᒥᒃ. 
ᓄᒃᑭᒃᓴᐅᑎᖓ ᐆᒻᒪᖅᑯᑎᓕᐅᖃᑦᑕᖅᑐᖅ ᐅᖓᑖᓂ 4 GWh 
ᐊᕐᕌᒍᒥᒃ ᐊᑕᐅᓯᕐᒥᒃ ᓴᓗᒪᔪᒥᒃ ᐆᒻᒪᖅᑯᑎᓕᐅᕈᑎᒥᒃ, ᓂᕆᐅᒋᔭᐅᔪᖅ 
ᐱᓕᕆᐊᖅ ᐊᑐᙱᐹᓪᓕᕈᑕᐅᓂᐊᕐᓂᖓᓂᒃ ᐅᖓᑖᓂ 50% ᓄᓇᓖᑦ 
ᐆᒻᒪᖅᑯᑎᑐᕈᑎᒋᖃᑦᑕᖅᑕᖏᓐᓂᒃ ᐅᖅᓱᐊᓗᑦᑐᖅᑐᑎᒍᑦ ᓄᓇᓖᑦ 
ᐊᐅᓚᐅᑎᖏᑎᒍᑦ.

ᐱᓕᕆᐊᖅ ᓇᖕᒥᓂᖁᑕᐅᓂᐊᖅᑐᖅ ᐊᐅᓚᑕᐅᓗᓂᓗ ᐊᕕᑦᑐᖅᓯᒪᓂᕐᒥ 
− ᓄᓇᓖᑦ ᓇᖕᒥᓂᖁᑕᐅᔪᓐᓇᖅᑐᓄᑦ ᐋᖅᑭᓱᖅᑕᐅᓯᒪᓂᖓᒍᑦ, 
ᓇᓗᓇᐃᕈᑕᐅᓗᓂ ᐱᓕᕆᐊᒃᑯᑦ ᐃᓵᔪᑦ ᓄᓇᓕᓐᓃᖏᓐᓇᖁᓪᓗᒋᑦ. 
ᑭᒡᒐᑐᐃᓪᓗᓂ ᓱᓕᔪᒥᒃ ᐃᓄᓐᓄᑦ−ᓯᕗᓕᖅᑕᐅᔪᒥᒃ ᐋᖅᑭᑦᓯᒪᒍᑕᐅᔪᒥᒃ 
ᓄᓇᒦᙶᖅᑐᒥᒃ ᐊᐅᓚᔪᓐᓇᐅᑎᓕᐅᕐᓂᕐᒧᑦ ᓄᓇᕗᒻᒥ, ᐱᓕᕆᐊᖅ 
ᓇᓗᓇᐃᕈᑕᐅᓂᐊᖅᐳᖅ ᓄᓇᓕᑦᑎᒍᑦ ᒪᑭᒪᔾᔪᑎᑎᒍᑦ, ᐃᓅᓯᕐᒧᑦ, ᐊᒻᒪᓗ 
ᐊᕙᑎᒧᑦ ᐃᑲᔫᑎᖃᕈᓐᓇᕐᓂᖓᓂᒃ.

ᒫᑦᓯ 2017−ᒥ, QBDC ᐃᓕᓯᓚᐅᖅᑐᑦ ᓯᓚᓯᐅᒻᒥᒃ ᓇᐸᔪᒥᒃ ᓴᓂᑭᓗᐊᒥ 
ᖃᐅᔨᔾᔪᑎᒃᓴᒥᒃ ᐊᓄᕌᕈᓐᓇᕐᓂᖓᓂᒃ. ᑕᕝᕙᙵᑦ ᓴᖅᑭᓚᐅᖅᑐᑦ 
ᑕᐸᐃᕐᓇᑐᒻᒪᕇᑦ ᐊᓄᕆᒦᙶᖅᑐᒥᒃ, ᐊᑐᖅᑕᐅᒍᓐᓇᕐᓂᖓᓂᒃ 
ᐊᓄᕆᒨᖅᑐᖅ ᓄᒃᑭᒃᓴᐅᑎᒋᔭᐅᔪᓐᓇᕐᓂᖓᓂᒃ.

ᐸᐅᕋᐅᔭᑦ ᐃᓕᔭᐅᓂᐊᖅᑐᑦ ᐱᓕᕆᐊᖑᖃᑕᐅᔪᖅ ᓴᓇᔭᐅᓯᒪᔪᖅ 
ᐅᑭᐅᖅᑕᖅᑐᒥᐅᖅᓯᐅᑎᓕᐊᖑᓯᒪᓪᓗᓂ ᐊᒻᒪᓗ ᐅᖓᓯᑦᑐᒧᑦ 
ᐃᓕᔭᐅᓯᒪᓗᑎᒃ. ᐸᐅᕋᐅᔭᐃᑦ ᐱᔭᕆᐊᑭᑦᑐᑦ ᐃᓕᒋᐊᖏᑦ ᐱᖁᑎᑦ 
ᓄᓇᓕᓐᓂ ᐊᑐᐃᓐᓇᐅᑎᓪᓗᒋᑦ.

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ (NNC) ᓯᕗᓕᖅᑐᑦ ᐱᓕᕆᐊᖅ 
ᐊᐅᓚᑕᐅᓂᖓᓂᒃ. NNC ᐊᒻᒪᓗ QBDC ᓴᓂᑭᓗᐊᓕᐊᓚᐅᖅᑐᑦ 
ᐆᑦᑑᑉᐱᕆ 2020-ᒥ ᑕᑯᓂᐊᖅᓱᑎᒃ ᐱᓕᕆᐊᖅ ᐃᓂᖓᓂᒃ ᐊᒻᒪᓗ 
ᓄᓇᓕᓐᓂᒃ ᐱᓇᓱᐊᖃᑎᖃᕐᓂᕐᒧᑦ ᑖᑦᓱᒧᖓ ᐱᓕᕆᐊᒧᑦ.

ᐃᑲᔪᖅᑕᐅᓪᓗᑎᒃ Landsvirkjun ᐆᒻᒪᖅᑯᑎᓕᕆᔨᓄᑦ ᐊᒻᒪᓗ 
Growler ᓄᒃᑭᒃᓴᐅᑎᓕᕆᔨᓄᑦ, ᐊᕐᕌᓂᓂᒃ NNC ᐱᒋᐊᓚᐅᖅᑕᖓ 
ᓴᓇᒻᒪᓕᕆᔨᓄᑦ ᓴᓇᒻᒪᓕᐊᖑᔪᑦ, ᒪᑭᒪᔾᔪᑎᒃᓴᓄᑦ ᐊᑐᕋᑦᓴᑦ ᐊᒻᒪᓗ 
ᓯᕗᓪᓕᐹᖅᓯᐅᑏᑦ ᓴᓇᒻᒪᖓᓄᑦ ᐱᓕᕆᐊᑦ. 

ᐱᓕᕆᐊᖅ ᐱᐊᓂᒃᑕᐅᒍᒫᕐᓂᐊᖅᑐᖅ ᐃᓱᐊᓂ 2024.

NNC ᑲᑎᒪᖃᑎᓖᑦ ᓴᓂᑭᓗᐊᒥ ᓄᓇᓖᑦ ᓯᕗᓕᖅᑎᖏᓐᓂᒃ

“ᑖᓐᓇ ᐱᓕᕆᐊᖅ ᐱᕚᓪᓕᕈᑕᐅᓂᐊᖅᑐᖅ 
ᓄᓇᓖᑦ ᒪᑭᒪᔾᔪᑎᖏᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᐊᒻᒪᓗ 
ᐱᕚᓪᓕᕈᑕᐅᓗᓂ ᐆᒻᒪᖅᑯᑎᖏᓐᓄᑦ 
ᕼᐊᒻᓚᒃᑯᑦ. ᓂᕆᐅᖕᓂᖃᖅᑐᒍᑦ 
ᑕᑯᓂᐊᕐᓂᑎᓐᓂᒃ ᑲᔪᓯᑦᓯᐊᕐᓂᖓᓂ 
ᓄᑖᖅ ᓴᖅᑭᐸᓪᓕᐊᔪᓂ ᐱᓕᕆᐊᖅ 
ᐅᔾᔨᓇᖅᑐᒥᒃ ᐃᑯᓪᓚᕈᑕᐅᓂᐊᖅᑐᖅ 
ᐃᓯᕐᓗᐊᕿᖃᑦᑕᖅᑐᓂᒃ ᓯᓚᒥᒃ 
ᓱᕋᐃᕙᓪᓕᐊᔪᓂᒃ ᓄᓇᑦᑎᓐᓂ.”

ᔮᓂ ᑯᑭ, ᓴᓂᑭᓗᐊᖅ ᒪᐃᔭᖓ

ᐃᖅᑲᓇᐃᔭᖅᑏᑦ ᐅᔾᔨᓇᕐᓂᖏᑦ 
ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ
ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᒻᐸᓂᖁᑎᖏᓪᓗ ᓯᕗᓪᓕᐅᔾᔨᓯᒪᔪᑦ 
ᐃᓄᓐᓂᒃ ᐃᖅᑲᓇᐃᔭᖅᑎᑖᕐᓂᕐᒥᒃ ᐊᒻᒪᓗ ᐊᖏᖅᓯᒪᔪᑦ 
ᒪᑭᑉᐸᓪᓕᐊᑎᑦᓯᓂᕐᒧᑦ ᐱᓕᖕᒪᒃᓴᐅᑎᑎᒍᑦ ᐊᒻᒪᓗ ᐱᕚᓪᓕᕈᑎᒃᓴᓂᒃ 
ᑲᒻᐸᓂ ᐋᖅᑭᑦᓯᒪᓂᖓᒍᑦ. ᑕᒪᕐᒥᒃ QC ᑲᒻᐸᓂᖁᑎᖏᑦ 
ᐱᓇᓱᐊᒐᓖᑦ ᐱᕙᓪᓕᐊᑎᑦᓯᓂᕐᒥᒃ ᐃᓄᓐᓂᒃ ᓯᕗᓕᖅᑎᓂᒃ, 
ᖃᐅᔨᒪᔪᕐᔪᐊᓂᒃ, ᐊᒻᒪᓗ ᐱᓇᓱᐊᖃᑦᑕᖅᓯᒪᓂᕐᒥᒃ. ᐱᓕᖕᒪᒃᓴᐅᑎᒃᓴᑦ 
ᐃᓚᓕᐅᔾᔭᐅᓯᒪᔪᑦ ᐊᖏᔫᑎᓄᑦ ᐱᓕᕆᐊᓄᑦ ᐱᕚᓪᓕᕈᑎᒃᓴᓄᑦ 
ᐃᓄᐃᑦ ᐃᓚᐅᑎᑕᐅᖁᓪᓗᒋᑦ ᐊᒻᒪᓗ ᐱᕙᓪᓕᐊᖁᓪᓗᒍ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᖅ ᐱᓕᕆᐊᒃᑯᑦ.

2020-ᒥ, QC−ᑯᑦ ᑲᒻᐸᓂᖁᑎᖏᓪᓗ  
296−ᖑᓚᐅᖅᑐᑦ ᐃᓄᐃᑦ ᐃᖅᑲᓇᐃᔭᖅᑎᖏᑦ 
ᑖᒃᑯᓇᙵᑦ 693 ᐃᖅᑲᓇᐃᔭᖅᑎᓂᒃ. QPI 100 
ᐳᓴᓐ ᐃᓄᓐᓂᒃ ᐃᖅᑲᓇᐃᔭᖅᑎᖃᐃᓐᓇᖅᑐᖅ.

2019 2020

ᑲᒻᐸᓂ ᑲᑎᓪᓗᒋᑦ ᐃᓄᐃᑦ % ᐃᓄᐃᑦ ᑲᑎᓪᓗᒋᑦ ᐃᓄᐃᑦ % ᐃᓄᐃᑦ

QC 36 24 67% 44 23 52%

QPI 14 14 100% 8 8 100%

QRSL 58 50 86% 49 40 82%

QIL 47 42 89% 69 58 85%

QIL – ᓄᓘᔭᓐᓂ ᐅᔭᕋᓐᓂᐊᕐᕕᒃ 342 240 70% 342 86 25%

QBDC 1 0 0% 2 1 50%

NNC 1 0 0% 1 0 0%

QFC 97 50 70% 93 33 35%

PanArctic Inc - - - 1 0 0%

AHCC - - - 84 47 56%

ᑲᑎᓪᓗᒋᑦ 596 420 70% 693 296 43%

ᐃᖅᑲᓇᐃᔭᖅᑏᑦ ᐅᓄᖅᓯᕙᓪᓕᐊᓂᖏᑦ ᐊᒻᒪᓗ ᓄᑖᑦ 
ᐱᓕᕆᐊᒃᓴᑦ 
ᓄᕙᔾᔪᐊᕐᓇᖅ−19 ᒪᑭᒪᔾᔪᑎᑎᒍᑦ ᐊᑦᓱᕈᓐᓇᕋᓗᐊᖅᑎᓪᓗᒍ, QC ᐃᓂᓪᓚᖓᑎᑦᓰᓐᓇᕈᓐᓇᓚᐅᖅᑐᑦ 
ᐃᖅᑲᓇᐃᔭᖅᑎᒥᓂᒃ ᐃᖅᑲᓇᐃᔮᖏᓐᓂ. ᐃᓚᖃᖅᑐᓂ, QC ᓴᖅᑮᓚᐅᖅᑐᖅ ᓯᑕᒪᓂᒃ ᓄᑖᓂᒃ 
ᐃᖅᑲᓇᐃᔮᓂᒃ ᑮᓇᐅᔭᓕᕆᔨᒃᑯᓐᓂᒃ: ᐊᖓᔪᖅᑳᖅ ᑮᓇᐅᔭᓕᕆᔨᒻᒪᕆᒃ, ᑯᐊᐳᕇᓴᒃᑯᑦ 
ᑮᓇᐅᔭᓕᕆᔨᒻᒪᕆᖓ, ᐊᐅᓚᑦᓯᔨ ᑮᓇᐅᔭᓂᒃ ᐸᕐᓇᓂᕐᒧᑦ ᒥᐊᓂᖅᓯᓂᕐᒥᓪᓗ, ᐊᒻᒪᓗ 
ᑮᓇᐅᔭᓕᕆᔨᒻᒪᕆᐅᓂᖅᓴᒥᒃ.

QC−ᑯᑦ ᓂᕆᐅᒋᔭᓖᑦ ᐃᓐᓄᐃᓂᐊᕐᓂᖏᓐᓂᒃ ᐊᓯᖏᓐᓂᒃ ᐃᓐᓄᑦᓯᒪᙱᑦᑐᓂᒃ ᐊᒻᒪᓗ 
ᓴᖅᑭᓂᕐᒥᒃ ᓄᑖᓂᒃ ᐱᓕᕆᐊᓂᒃ ᑯᐊᐳᕇᓴᕗᑦ ᐱᕈᖅᐸᓪᓕᐊᑎᓪᓗᒍ.

ᓯᑉᑎᒻᐱᕆ 2020-ᒥ, QC−ᑯᑦ ᖁᕕᐊᓱᓚᐅᖅᑐᑦ ᑐᓴᖅᑎᑦᓯᒋᐊᑦᓴᖅ 
ᒍᕆ ᑲᐃᔭᓐ ᓯᕗᓪᓕᖅᐸᐅᓪᓗᓂ ᐊᖓᔪᖅᑳᖅ ᑮᓇᐅᔭᓕᕆᔨᒻᒪᕆᒃ 
ᑲᒻᐸᓂᖁᑕᐅᔪᓄᑦ. ᑲᐃᔭᓐ ᖃᐅᔨᒪᔪᕐᔪᐊᖅ ᑯᐊᐳᕇᓴᓄᑦ 
ᓯᕗᓕᖅᑎᐅᖃᑕᖅᓯᒪᔪᖅ 30 ᐊᕐᕌᒍᑦ ᐅᖓᑖᓂ ᐅᑭᐅᖅᑕᖅᑐᒦᓯᒪᔪᖅ 
ᐃᑲᔪᖅᑐᓂ ᑲᒻᐸᓃᑦ ᑲᔪᓯᑦᓯᐊᕈᑎᒃᓴᖏᓐᓂᒃ ᐱᓕᕆᐊᒥᓂᒃ ᐊᒻᒪᓗ 
ᐱᕈᖅᐸᓪᓕᐊᓂᕐᒥᒃ. ᒍᕆᒡ ᑲᐃᔭᓐ, ᑮᓇᐅᔭᓕᕆᔨᒃᑯᑦ ᐊᖓᔪᖅᑳᒻᒪᕆᖓ

ᐃᖅᑲᓇᐃᔭᖅᑏᑦ ᐃᓕᓴᕆᔭᐅᓂᖏᑦ 
2019-ᒥ, QC−ᑯᑦ ᓴᖅᑮᓚᐅᖅᑐᑦ ᓄᑖᒥᒃ ᐃᖅᑲᓇᐃᔭᖅᑎᓂᒃ 
ᐃᓕᓴᖅᓯᖃᑦᑕᓂᕐᒥᒃ. ᑖᓐᓇ ᓴᖅᑭᖅᑕᐅᓚᐅᖅᑐᖅ 
ᐃᓕᓴᕆᔭᐅᖃᑦᑕᖁᓪᓗᒋᑦ ᐱᓇᓱᐊᑦᓯᐊᖅᑐᑎᒃ ᑐᓂᓯᒪᑦᓯᐊᖃᑦᑕᖅᓯᒪᔪᑦ 
ᐊᑯᓂ ᐃᖅᑲᓇᐃᔭᖅᑎᒋᓯᒪᓕᖅᑕᕗᑦ.

ᐊᕐᕌᒍᑦᑎᓐᓂ QC−ᑯᑦ ᐊᒥᓱᒐᓚᓐᓂᒃ ᐃᖅᑲᓇᐃᔭᖅᑎᒥᓂᒃ 
ᐃᓕᓴᖅᓯᓂᖃᓚᐅᖅᑐᑦ ᑐᓂᓯᒪᑦᓯᐊᕐᓂᖏᓐᓂᒃ ᐱᓕᕆᐊᒥᓄᑦ. 

ᖁᔭᒋᔪᒪᔭᕗᑦ ᔮᓂ ᑯᓗᓛ ᐊᕙᑎᓂᒃ ᐊᕐᕌᒍᓂᒃ ᐱᓕᕆᓯᒪᓂᖓᓄᑦ 
ᑯᐊᐳᕇᓴᒃᑯᓐᓂ. ᖁᔭᒋᔭᕗᑦ ᔮᓂ ᐃᑲᔪᖃᑦᑕᖅᓯᒪᓂᖓ ᐊᒻᒪᓗ 
ᐃᖅᑲᓇᐃᔭᖅᑐᒻᒪᕆᐅᖃᑦᑕᖅᓯᒪᓂᖓ ᐊᕐᕌᒍᓂ ᐊᓂᒍᖅᑐᓂ.

QC ᐃᓕᓴᖅᓯᓚᐅᖅᑐᑦ ᓇᐸᑦᓯ ᑎᑰᑐ ᖁᓕᓂᒃ ᐊᕐᕌᒍᓂᒃ 
ᐱᓕᕆᓯᒪᓂᖓᓄᑦ ᐊᒻᒪᓗ ᐱᖓᓱᑦ ᐃᖅᑲᓇᐃᔭᖅᑏᑦ ᑯᐊᐳᕇᓴᒃᑯᓐᓂ 
ᐃᖅᑲᓇᐃᔭᖅᓯᒪᔪᑦ ᑕᓪᓕᒪᓂᒃ ᐊᕐᕌᒍᓂᒃ, ᒥᐊᓕ ᐱᐊᓐᓕ, ᔭᐃᑯ ᒎᐳ 
ᐊᒻᒪᓗ ᓵᓐ ᓵᑉ.

ᔮᓂ ᑯᓗᓛ

ᓇᐸᑦᓯ ᑎᑰᑐ ᓵᓐ ᓵᑉ

ᔭᐃᑯ ᒎᐳ

ᒥᐊᓕ ᐱᐊᓐᑦᓕ

| ᓄᓇᓕᓐᓂ ᑮᓇᐅᔭᓕᐅᕋᓱᐊᕈᑏᑦ ᐊᒻᒪᓗ ᐊᑭᓖᓯᒪᓂᒃᑯᑦ ᐃᑲᔫᑏᑦ
ᓘᑎ ᐸᓪᓗᖅ 
ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎ
ᕿᑭᖅᑖᓗᒃ ᑯᐊᐳᕇᓴᒃᑯᑦ ᐅᐱᒍᓱᓚᐅᖅᑐᑦ ᑐᓴᖅᑎᑦᓯᒋᐊᑦᓴᖅ 
ᓯᕗᓪᓕᖅᐹᓂ ᑐᓂᔭᐅᔪᒥᒃ ᓘᑎ ᐸᓪᓗᖅ ᐃᓕᓐᓂᐊᑲᓐᓂᖅᑐᓄᑦ 
ᐃᑲᔫᑎᒥᒃ. ᑎᓚᓐ ᒪᑉᓕᒃ ᓂᕈᐊᒐᐅᓚᐅᖅᑐᖅ 2020-2021 
ᑐᓂᔭᐅᖁᓪᓗᒍ. ᐱᐊᓂᑉᐸᓪᓕᐊᔪᖅ ᐃᓕᓐᓂᐊᑲᓐᓂᖅᑕᒥᓂᒃ ᐊᐅᒑᓐᑯᐃᓐ 
ᓯᓚᑦᑐᓴᕐᕕᖓᓂ ᖁᑦᓯᓂᖅᓴᒥᒃ ᐃᓄᓐᓂᒃ ᐃᓕᓐᓂᐊᕈᑎᒥᒃ.

ᑖᓐᓇ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎ ᓴᖅᑭᖅᑕᐅᓚᐅᖅᑐᖅ 2020 
QC−ᑯᓐᓂᒃ ᐅᐱᒋᔭᐅᔾᔪᑎ QC−ᑯᓐᓂ ᑲᑎᒪᔨᐅᖃᑦᑕᓚᐅᖅᑐᒥᒃ, 
ᓘᑎ ᐸᓪᓗᖅ. 2020-2021 ᐱᒋᐊᙵᐅᑕᐅᓚᐅᖅᑐᖅ ᐊᕐᕌᒍ 
ᓘᑎ ᐸᓪᓗᖅ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒧᑦ. ᓘᑎ 
ᓂᐱᒋᔭᐅᔪᒻᒪᕆᐅᓯᒪᔪᖅ ᐱᙳᖅᑎᑕᐅᓂᖓᓂᒃ ᓄᓇᕗᑦ, ᐊᒻᒪᓗ 
ᐊᔭᐅᖅᑐᐃᔪᒻᒪᕆᐅᖃᑦᑕᓚᐅᖅᑐᖅ ᓴᖅᑮᓂᕐᒥᒃ ᐱᔾᔪᑎᒃᓴᓂᒃ 
ᓄᓇᓖᑦ ᒪᑭᑉᐸᓪᓕᐊᒍᑎᒃᓴᖏᓐᓄᑦ ᐊᒻᒪᓗ ᓴᐳᑎᔭᐅᓯᒪᖁᓪᓗᒍ 
ᐊᕙᑎᕗᑦ. ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎ ᐃᑲᔫᑎᒃᓴᓕᐊᖑᓯᒪᔪᖅ 
ᐱᔪᓐᓇᖅᑎᑕᐅᔪᒧᑦ ᐃᓕᓐᓂᐊᕈᑎᖃᖅᑐᒧᑦ ᒐᕙᒪᓕᕆᓂᕐᒥᒃ 
ᐃᓕᓐᓂᐊᓂᕐᒥᒃ, ᐃᖃᓗᓕᕆᓂᕐᒧᑦ ᐱᕙᓪᓕᐊᔾᔪᑎᒃᓴᓂᒃ, ᐅᕝᕙᓘᓐᓃᑦ 
ᐊᕙᑎᓕᕆᓂᕐᒧᑦ ᐃᓕᓐᓂᐊᓂᕐᒧᑦ.

QC ᑲᒻᐸᓂᖁᑎᖏᓐᓂᓪᓗ 
ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑏᑦ
ᐊᕐᕌᒍᑦᑎᓐᓂ QC−ᑯᑦ ᑲᒻᐸᓂᖁᑎᖏᓪᓗ ᒪᓂᒪᑎᑦᓰᓐᓇᓚᐅᖅᑐᑦ 
ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᓂᒃ ᑕᐸᐃᕐᓇᖅᑐᓄᑦ ᐃᓄᓐᓄᑦ 
ᐃᓕᓐᓂᐊᖅᑎᓄᑦ ᐃᓕᓐᓂᐊᒐᓕᓐᓄᑦ ᓇᓗᓇᐃᒃᑯᑕᒻᒪᕆᑦᑖᕋᓱᐊᕈᑎᒥᒃ 
ᐅᕝᕙᓘᓐᓃᑦ ᐃᓕᓴᕆᔭᐅᔾᔪᑎᒻᒪᕆᒻᒥᒃ ᐃᓕᓐᓂᐊᕕᔾᔪᐊᒥ 
ᖁᑦᓯᓂᖅᓴᒥᒃ ᐃᓕᓐᓂᐊᖅᑐᓄᑦ ᐃᓕᓐᓂᐊᕕᔾᔪᐊᒥ. ᐊᕐᕌᒍᑕᒫᑦ, 
QC−ᑯᑦ ᓂᕆᐅᒋᔭᖃᖃᑦᑕᖅᑐᑦ ᑐᓂᔭᐅᓂᐊᕐᓂᕐᒥᓂᒃ ᑐᒃᓯᕋᐅᑎᓂᒃ 
ᐊᕕᑦᑐᖅᓯᒪᓂᓕᒫᒥ ᐃᓕᓐᓂᐊᖅᑎᓂᒃ ᐊᑎᓕᐅᖅᑕᐅᓯᒪᔪᓂ 
ᐊᔾᔨᒌᙱᑦᑐᓂ ᐃᓕᓐᓂᐊᕈᑕᐅᔪᓂᒃ. 

ᐊᕐᕌᒍᑦᑎᓐᓂ QC, QC−ᑯᑦ ᐃᖃᓗᓕᕆᔨᖏᑦ ᐊᒻᒪᓗ ᕿᑭᖅᑖᓗᒃ 
ᓇᖕᒥᓂᖁᑎᖏᑦ ᑎᒥᖓ ᖁᕕᐊᓱᓚᐅᖅᑐᑦ ᑐᓂᓯᒋᐊᑦᓴᖅ 
ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᓂᒃ ᐅᓄᕐᓂᓕᓐᓂᒃ $6,000 ᐊᑕᐅᓯᕐᒧᑦ 
ᐃᓕᓐᓂᐊᖅᑎᒧᑦ ᐱᖓᓲᓪᓗᑎᒃ ᐃᓕᓐᓂᐊᖅᑏᑦ ᑐᓂᔭᐅᔪᑦ 2020-2021 
ᖁᑦᓯᓂᖅᓴᒥᒃ ᐃᓕᓐᓂᐊᒐᕐᓄᑦ ᐊᕐᕌᒍᐊᓂ.

ᕿᑭᖅᑖᓗᒃ ᑯᐊᐳᕇᓴᒃᑯᑦ ᑐᓂᓯᓚᐅᖅᑐᑦ ᐃᓕᓐᓂᐊᑲᓐᓂᖅᑐᓄᑦ 
ᐃᑲᔫᑎᒥᒃ ᔨᐊᓇ ᕿᓚᕝᕙᕐᒧᑦ ᐸᓐᓂᖅᑑᒥᐅᖅ. ᔨᐊᓇ 
ᐃᓕᓴᕆᔭᐅᒻᒪᕆᒍᑎᑖᕋᓱᐊᖅᑐᖅ ᓇᓗᓇᐃᒃᑯᑕᒻᒪᕆᒻᒥᒃ 
ᐃᓕᓴᐃᔨᐅᓂᕐᒧᑦ ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕕᒃᑯᑦ.

ᕿᑭᖅᑖᓗᒃ ᑯᐊᐳᕇᓴᒃᑯᑦ ᐃᖃᓗᓕᕆᔨᖏᑦ ᑐᓂᓯᓚᐅᖅᑐᑦ ᒫᒃᓯᕕᐅ 
ᑲᔨᓐᔅ ᐃᖃᓗᒻᒥᐅᖅ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒥᒃ ᐃᑲᔫᑎᒥᓂᒃ 
ᐃᓕᓐᓂᐊᖅᑕᖓᓄᑦ ᐅᐱᒋᔭᐅᔾᔪᑎᒥᒃ ᓈᓴᐅᓯᕆᓂᕐᒧᑦ ᑳᕈᑕᓐ 
ᐃᓕᓐᓂᐊᕕᔾᔪᐊᖓᓂ ᐋᑐᕚ, ᐋᓐᑎᕆᐅᒥ.

ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ ᑐᓂᓯᓚᐅᖅᑐᑦ 
ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒥᒃ ᔪᐊᒐᓐ ᒪᔅᒍᕉᕝ ᐃᖃᓗᒻᒥᐅᖅ. 
ᔪᐊᑕᓐ ᐃᓕᓐᓂᐊᖅᑐᖅ ᐊᕙᑎᓕᕆᓂᕐᒧᑦ ᐃᓕᓐᓂᐊᓂᕐᒥᒃ ᓄᓇᕗᑦ 
ᓯᓚᑦᑐᓴᕐᕕᖓᓂ.

ᒫᒃᔅᕕᐅ ᑲᔨᓐᔅ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᓯᐊᖅᑐᖅ QC−ᑯᑦ 
ᐃᖃᓗᓕᕆᔨᒃᑯᖏᓐᓂᒃ

ᐃᓅᒍᓐᓃᖅᓯᒪᔪᖅ QC−ᑯᓐᓂᒃ ᑲᑎᒪᔨᐅᖃᑦᑕᓚᐅᖅᑐᖅ, 	
ᓘᑎ ᐸᓪᓗᖅ

| ᓄᓇᓕᓐᓂ ᑮᓇᐅᔭᓕᐅᕋᓱᐊᕈᑏᑦ ᐊᒻᒪᓗ ᐊᑭᓖᓯᒪᓂᒃᑯᑦ ᐃᑲᔫᑏᑦ
ᕿᑭᖅᑕᓂ ᖄᖏᕐᓂᑯᓂᒃ 
ᐅᑎᕐᕕᐅᓂᖏᑦ
QC ᐅᐱᒍᓱᓚᐅᖅᑐᑦ ᑐᓂᓯᒋᐊᑦᓴᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ (ᕿᑭᖅᑕᓂ), ᐊᕐᕌᒍᑕᒫᑦ ᑐᓂᔭᐅᕙᑦᑐᓂᒃ 
ᖄᖏᕐᓂᑯᓂᒃ ᓯᒃᑭᐅᑎᓪᓗᒍ $750,000 ᐊᕐᕌᒍᑦᑎᓐᓂ ᕿᑭᖅᑕᓂ 
ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖓᓂ ᐆᑦᑑᑉᐱᕆ 2020.

ᑕᐃᒪᙵᑦ ᐱᙳᖅᑎᑕᐅᓚᐅᖅᓯᒪᒻᒪᓂᒃ ᖄᖏᕐᓂᑯᑖᖅᑎᑦᓯᖃᑦᑕᕐᓂᕐᒧᑦ 
ᐊᑐᐊᒐᖅ 2016-ᒥ, QC-ᑯᑦ ᑐᓂᓯᓯᒪᓕᖅᑐᑦ $9,200,000−
ᓂᒃ ᖄᖏᕐᓂᑯᓂᒃ ᕿᑭᖅᑕᓂᒃᑯᓐᓄᑦ. ᐊᕐᕌᒍᑕᒫᑦ 
ᖃᖏᕐᓂᑯᑖᖅᑎᑦᓯᖃᑦᑕᕐᓂᖅ ᕿᑭᖅᑕᓂᒃᑯᓐᓂᒃ ᐃᓚᒋᔭᐅᑐᐃᓐᓇᖅᑐᖅ 
ᐃᑲᔫᑎᒋᕙᑦᑕᑎᓐᓄᑦ ᐃᓄᐃᑦ ᒪᑭᒪᔾᔪᑎᒃᓴᖏᓐᓄᑦ ᐃᖅᑲᓇᐃᔮᑦᓴᓄᓪᓗ 
ᐱᕙᓪᓕᐊᑎᑦᓯᓂᕐᒥ, ᐊᒻᒪᓗ ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐱᓕᕆᐊᒃᓴᓂᒃ 
ᐊᐅᓚᑦᓯᔾᔪᑎᒃᓴᖏᓐᓄᓪᓗ ᐃᓄᐃᑦ ᐊᕕᑦᑐᖅᓯᒪᓂᕐᒥ.

ᓄᓇᓕᓐᓂ ᑮᓇᐅᔭᓕᐅᕋᓱᐊᕈᑎᒃᓴᓄᑦ 
ᐱᓕᕆᐊᒃᓴᖅ
QC-ᑯᑦ ᓄᓇᓕᓐᓂ ᑮᓇᐅᔭᓕᐅᕋᓱᐊᕈᑎᓄᑦ ᐱᓕᕆᐊᒥᑎᒍᑦ, QC−ᑯᑦ 
ᐃᑲᔪᐃᓐᓇᖅᑐᑦ ᓄᓇᓕᖁᑎᑦᑎᓐᓂᒃ, ᒪᒃᑯᑦᑐᓂᒃ, ᐊᒻᒪᓗ ᓯᕗᓕᖅᑎᓂᒃ 
ᐃᑲᔫᑎᖃᖅᑐᑎᒃ ᐊᑭᓖᓯᒪᓂᒃᑯᓪᓗ ᑲᑎᓐᓂᐅᔪᓂᒃ, ᓄᓇᓕᑦᑎᒍᑦ 
ᑲᑐᔾᔨᔪᓂᒃ, ᐱᓕᕆᐊᒃᓴᓄᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ.

ᐱᔾᔪᑕᐅᓪᓗᓂ ᓄᕙᔾᔪᐊᕐᓇᖅ−19 ᓄᓇᕐᔪᐊᒥ ᖃᓂᒪᓐᓇᖅ, ᐅᓄᖅᑐᑦ 
ᐱᓕᕆᐊᑦ ᑲᑎᓐᓂᐅᔪᓪᓗ ᑲᔪᓯᒍᓐᓇᓚᐅᙱᑦᑐᑦ ᓴᖅᑭᕈᑕᐅᓪᓗᓂ 
ᐃᓅᓴᓐᓂᖅᓴᓂᒃ ᑐᒃᓯᕋᐅᑎᓂᒃ ᐊᑭᓖᓯᒪᓂᒃᑯᑦ ᐃᑲᔫᑎᓂᒃ 
ᐊᒻᒪᓗ ᑐᒃᓯᕋᐅᑎᓂᒃ ᐃᑲᔪᖅᑕᐅᔪᒪᔾᔪᑎᓂᒃ ᑐᓂᔭᐅᓂᒃᑯᑦ. 
ᑕᒪᓐᓇᐅᒐᓗᐊᖅᑎᓪᓗᒍ, QC ᑐᓂᓯᓚᐅᖅᑐᑦ $50,000− ᑲᓴᓐᓂᒃ 
ᐊᔾᔨᒌᙱᑦᑐᓄᑦ ᑲᑐᔾᔨᖃᑎᒌᓄᑦ, ᑮᓇᐅᔭᓂᒃ ᐱᕈᖅᓴᐃᔪᓄᑦ 
ᐊᒻᒪᓗ ᑲᑎᓐᓂᐅᔪᓄᑦ ᐊᕕᑦᑐᖅᓯᒪᓂᕐᒥ. ᐃᓚᒋᔭᐅᓪᓗᑎᒃ $16,000 
ᑐᕌᖓᔪᑦ ᕿᑭᖅᑕᓂ ᐃᓕᓐᓂᐊᕕᓐᓂ ᐅᓪᓛᕈᒻᒥᓴᖅᑎᑦᓯᖃᑦᑕᓂᕐᒧᑦ 
ᐊᒻᒪᓗ $15,000 ᐃᒡᓗᓕᒻᒥ ᓂᕿᓂᒃ ᓄᐊᑦᓯᕕᒻᒧᑦ ᑐᕌᖓᔪᓂᒃ 
ᐃᑯᓪᓚᕋᑖᓚᐅᕐᓂᖓᓄᑦ ᐃᒡᓗᓕᒃ ᑯᐊᐸᖓ.

ᓄᓇᓕᓐᓂ ᑮᓇᐅᔭᓖᒍᑎᓂᒃ ᑐᒃᓯᕋᐅᑏᑦ ᑐᙵᕕᖃᖃᑦᑕᖅᑐᑦ ᐊᒻᒪᓗ 
ᑮᓇᐅᔭᓕᑕᐅᒍᑎᖏᑦ ᑐᓂᔭᐅᓪᓗᑎᒃ ᑭᒃᑯᑐᐃᓐᓇᕐᓄᑦ, ᓄᓇᓕᑦᑎᒍᑦ 
ᐱᓕᕆᐊᓄᑦ, ᐊᒻᒪᓗ ᑲᑐᔾᔨᖃᑎᒌᓄᑦ ᐱᕚᓪᓕᑎᑦᓯᒍᑎᓄᑦ ᐃᓕᖅᑯᓯᕐᒥᒃ, 
ᓄᓇᓖᑦ ᖃᓄᐃᙱᓯᐊᒃᑲᓐᓂᕈᑎᒃᓴᖏᓐᓂᒃ ᐊᒻᒪᓗ ᒪᒃᑯᑦᑐᑦ 
ᐱᕙᓪᓕᐊᓂᖏᓐᓄᑦ. ᐊᕐᕌᒎᖅᑲᐅᔪᓂ ᐊᕐᕕᓂᓕᓐᓂ, QC ᐃᑲᔪᖅᓯᒪᔪᖅ 
ᐅᖓᑖᓃᑦᑐᓂᒃ $550,000 ᐃᑲᔫᑎᓂᒃ ᐅᓄᖅᑐᓄᑦ ᑲᑎᓐᓂᐅᔪᓄᑦ, 
ᐱᓕᕆᐊᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ.

ᖃᓄᐃᑦᑐᓂᖓ ᐃᑲᔫᑎ ᐅᓄᕐᓂᖓ
ᓄᓇᓕᓐᓂ ᑲᑎᓐᓂᐅᔪᓄᑦ, ᑮᓇᐅᔭᓂᒃ ᐱᕈᖅᓴᐃᔪᓄᑦ 
ᐊᒻᒪᓗ ᐱᓕᕆᐊᒃᓴᓄᑦ 

$6,317

ᐱᙳᐊᖅᑎᓄᑦ ᐃᓕᒌᓄᑦ ᐊᒻᒪᓗ ᐱᙳᐊᖅᑏᑦ 
ᑲᑎᓐᓂᖏᓐᓄᑦ 

$12,000

ᐃᒡᓗᓕᒻᒥ ᓂᕿᓂᒃ ᓄᐊᑦᓯᕕᒻᒧᑦ ᐃᑲᔫᑏᑦ $15,000

ᕿᑭᖅᑕᓂ ᐃᓕᓴᕕᓐᓂ ᐅᓪᓛᕈᒻᒥᓴᖅᑎᑦᓯᖃᑦᑕᓂᕐᒧᑦ $16,000

ᑲᑎᓪᓗᒋᑦ $49,317

ᓄᓇᓕᓐᓂ 
ᑮᓇᐅᔭᓖᒍᑎᓂᒃ 
ᑐᒃᓯᕋᐅᑎᓄᑦ 
ᑕᑕᑎᕆᐊᓖᑦ 
ᐊᒻᒪᓗ ᐱᓕᕆᐊᒧᑦ 
ᑐᓴᐅᒪᔾᔪᑎᑦ 
ᐱᔭᐅᔪᓐᓇᖅᑐᑦ 
ᐅᕙᙵᑦ 
ᐃᑭᐊᖅᑭᕕᒻᒥᒃ: 
www.qcorp.ca

ᐃᑲᔫᑏᑦ ᐃᒡᓗᓕᒻᒥ ᓂᕿᓂᒃ ᓄᐊᑦᓯᕕᒻᒧᑦ

QC−ᑯᑦ ᐃᑲᔪᓚᐅᖅᑐᑦ ᓴᖅᑮᒍᑎᒃᓴᒥᒃ 
ᐋᓐᓂᐊᕕᒻᒥ ᓱᐃᓛᕿᒍᑎᒃᓴᓂᒃ ᐸᐃᑉᐹᓂᒃ

QC−ᑯᑦ ᐅᓂᒃᑳᖅᑐᑦ ᕿᑭᖅᑕᓂᒃᑯᑦ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖓᓄᑦ

| ᓇᖕᒥᓂᖁᑎᓪᓚᑦᑖᕆᔭᐅᔪᑦ ᐊᐅᓚᓂᖏᓐᓂᒃ ᐅᓂᒃᑳᑦ

ᑐᕌᒐᖓ: ᐊᓐᓂᖅᓲᑎᒃᓴᓂᒃ QC−ᑯᓐᓄᑦ ᑐᓂᔭᐅᓯᒪᔪᓂᒃ 
ᓇᖕᒥᓂᖁᑎᓪᓚᑦᑖᕆᔭᒥᒍᑦ ᐅᒥᐊᕐᔪᐊᖅᒃᑯᑦ, 
ᐊᔾᔨᒌᓐᖏᑦᑐᓂᒃ−ᐆᒪᔪᓂᒃ ᓂᐅᕕᐊᑦᓴᓕᐅᕐᕕᒻᒥᒃ 
ᖁᐊᖃᐅᑎᓕᒃ ᐅᒥᐊᕐᔪᐊᖅ.

ᓄᕙᔾᔪᐊᕐᓇᖅ−19 ᓴᖅᑮᓯᒪᔪᖅ ᐅᓄᖅᑐᓂᒃ ᐊᑦᓱᕈᕐᓇᖅᑐᓂᒃ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᓕᕆᔨᓂᒃ. ᓄᓇᕐᔪᐊᒥ ᖃᓂᒪᓐᓇᖅ 
ᐊᒃᑐᐃᓯᒪᔪᖅ ᓯᓚᕐᔪᐊᓕᒫᒥ ᑕᕆᐅᕐᒥᐅᑕᕐᓂᒃ ᓂᕿᓂᒃ 
ᓂᐅᕕᐊᒃᓴᖃᖃᑦᑕᖅᑐᓂᒃ ᓂᐅᕐᕈᑎᖃᖃᑦᑕᖅᑐᓂᓪᓗ, ᐃᖏᕐᕋᖃᑦᑕᕐᓃᑦ 
ᒪᓕᒐᖃᖅᑎᑕᐅᓪᓗᑎᒃ ᐊᒻᒪᓗ ᓇᒧᙶᔭᕆᐊᖃᖅᑎᑕᐅᙱᓐᓂᖅ 
ᐅᒥᐊᕐᔪᐊᕐᒥ ᐃᖅᑲᓇᐃᔭᖅᑏᑦ ᐱᓕᕆᕕᒃᓴᖏᓐᓄᑦ ᐱᔭᕆᐊᑦᑐᖅᓯᒪᔪᖅ 
ᐋᖅᑭᐅᒪᑎᓐᓇᓱᐊᕐᓗᒍ, ᐊᒻᒪᓗ ᓄᑖᖅ ᐊᑦᑕᓇᐃᖅᓯᒪᓂᕐᒧᑦ 
ᐊᑐᖅᑕᐅᒋᐊᓕᓐᓂᒃ ᐋᖅᑭᑦᓯᓯᒪᒋᐊᖃᓚᐅᖅᑐᖅ ᐅᒥᐊᕐᔪᐊᒨᖅᑐᓄᑦ 
ᓴᐳᑎᒧᑦ.

ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐊᑦᓱᕈᕐᓇᖅᑐᑦ ᐊᒻᒪᓗ ᐊᒥᓱᑦ 
ᒪᑐᔭᐅᓯᒪᑎᓪᓗᒋᑦ ᑕᒪᒃᑮᓐᓂ ᐃᖃᓗᓐᓂ ᓅᕕᓐᓛᓐᒥᓗ 
ᐊᓪᓚᕝᕕᑦᑎᓐᓂ, ᓴᐳᑎ ᐊᐅᓚᐃᓐᓇᕈᓐᓇᓚᐅᖅᑐᖅ ᓄᓇᕐᔪᐊᒥ 

ᖃᓂᒪᓐᓇᑎᓪᓗᒍ. ᐋᖅᑭᒋᐊᖅᓯᒪᓪᓗᑎᒍ ᓂᐅᕐᕈᑎᖃᖃᑦᑕᕐᓂᕗᑦ ᐊᒻᒪᓗ 
ᐴᖅᑲᐃᓯᒪᓪᓗᑕ ᐊᔾᔨᒌᙱᑦᑐᓂᒃ ᓄᓇᕐᔪᐊᒥ ᓂᐅᕕᖅᑎᑦᓯᖃᑦᑕᕐᓂᕗᑦ 
ᓴᙱᔫᖏᓐᓇᓚᐅᖅᑐᖅ. ᐋᖅᑭᒋᐊᖅᓯᒪᓚᐅᖅᑕᕗᑦ ᐅᒥᐊᕐᔪᐊᒥ 
ᐃᖅᑲᓇᐃᔭᖅᑎᑎᓐᓄᑦ ᐋᖅᑭᓱᖅᓯᒪᔭᕗᑦ ᐅᒥᐊᕐᔪᐊᒦᖃᑦᑕᕕᑦᓴᖏᑦ 
ᒪᓕᒋᐊᖃᕐᓂᕐᒧᑦ ᐊᐅᓪᓚᖃᑦᑕᓂᕐᒧᑦ ᒪᓕᒐᓕᐊᖑᓯᒪᔪᑦ ᐊᒻᒪᓗ 
ᐊᑐᖅᑕᐅᖁᔭᐅᔪᑦ ᓇᒧᙶᔭᕆᐊᖃᙱᓂᕐᒧᑦ. 

ᐋᖅᑭᑦᓯᓚᐅᕐᒥᔪᒍᑦ ᓄᑖᓂᒃ ᖃᓄᐃᙱᓯᐊᕐᓂᕐᒧᑦ 
ᐊᑦᑕᓇᐃᖅᓯᒪᓂᕐᒧᓪᓗ ᐊᑐᕋᑦᓴᓂᒃ ᐊᒻᒪᓗ 
ᓄᕙᔾᔪᐊᓇᖅᑖᙱᑎᑦᓯᒍᑎᒋᔪᓐᓇᓚᐅᕐᒥᔭᕗᑦ. ᑕᒪᒃᑯᐊ ᓄᑖᑦ ᐊᑐᐊᒐᑦ 
ᐊᐅᓚᑦᓯᔾᔪᑏᓪᓗ ᐃᑲᔫᑎᒻᒪᕆᓐᓂᐊᖅᑐᑦ ᐅᒥᐊᕐᔪᐊᖁᑎᑦᑎᓐᓄᑦ.

ᑕᑯᒋᐊᕋᑦᑎᒍ ᓯᕗᓂᑦᑎᓐᓂ ᐊᒻᒪᓗ ᐅᑎᖅᐸᓪᓕᐊᓂᖏᑦ 
ᑕᕆᐅᕐᒥᐅᑕᓂᒃ ᓂᕿᓂᒃ ᓂᐅᕐᕈᑎᖃᖃᑦᑕᕐᓃᑦ, ᖃᓄᐃᙱᓯᐊᕐᓂᖏᑦ 
ᐊᑦᑕᓇᐃᖅᓯᒪᓂᖏᓪᓗ ᐱᓕᕆᔨᖁᑎᑦᑕ ᐊᒻᒪᓗ ᐅᒥᐊᕐᔪᐊᕐᒥᐅᑕᑦ 
ᐱᓕᕆᔨᕗᑦ ᖁᓪᓕᖅᐸᐅᖏᓐᓇᓂᐊᖅᑐᑦ ᓯᕗᓪᓕᐅᑎᔭᕆᐊᓕᑦᑎᓐᓂ. 
ᐋᖅᑭᒋᐊᖃᑦᑕᓂᐊᖅᑕᕗᑦ ᐊᐅᓚᓂᕗᑦ ᐱᔭᕆᐊᖃᕋᐃᒍᑦᑕ 
ᐅᒥᐊᕐᔪᐊᒥ ᐃᖅᑲᓇᐃᔭᖅᑎᕗᑦ ᐊᑦᑕᓇᐃᖅᓯᒪᑦᓯᐊᖁᓪᓗᒋᑦ ᐊᒻᒪᓗ 
ᓯᕗᓖᓐᓇᖁᓪᓗᒋᑦ ᐅᑭᐅᖅᑕᖅᑐᒥ ᑭᖑᒃᐸᖕᓂᐊᖅᑎᐅᓂᑦᑎᓐᓂᒃ 
ᖃᓂᕋᓕᓐᓂᐊᖅᑎᐅᓂᑦᑎᓂᓪᓗ.

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑯᐊᐳᕇᓴᓐ
ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ ᑯᐊᐳᕇᓴᓐ (QFC) ᑭᖑᒃᐸᖕᓂᐊᖃᑦᑕᖅᑐᑦ ᖃᓕᕋᓕᓐᓂᓪᓗ 
ᑰᑕᖁᑎᖏᓐᓄᑦ QC-ᑯᑦ, ᐅᓈᖅ ᐃᖃᓗᓕᕆᔨᒃᑯᑦ ᑎᒥᖓ, ᐊᒻᒪᓗ ᐊᓯᖏᓐᓂᒃ ᓄᓇᕗᒻᒥ 
ᖃᓪᓗᓈᓂᓗ ᑰᑕᓂᒃ ᑎᒍᒥᐊᖅᑎᓂᒃ. 
QFC ᐱᓇᓱᐊᖃᑎᒻᒪᕆᐅᕙᑦᑐᖅ ᐃᓚᒋᔭᐅᓂᖓ ᑲᓇᑕᒥ ᓴᐅᓈᓕᓐᓂ ᐃᖅᑲᕐᒥᐅᑕᕐᓂᓪᓗ ᓴᓇᕕᖕᓂ 
ᐊᒻᒪᓗ ᐊᖏᓂᖅᐸᐅᔪᖅ ᓂᓪᓕᓇᖅᑐᒥ− ᑕᕆᐅᕐᒥᐅᑕᕐᓂᒃ ᓂᕿᓂᒃ ᑐᓂᓯᖃᑦᑕᕐᓂᖓ ᑲᓇᑕᒥ 
ᓄᓇᕐᔪᐊᒥᓗ ᓂᐅᕐᕈᑎᖃᖅᐸᑦᑐᓄᑦ. 

QFC−ᑯᑦ ᓇᖕᒥᓂᖁᑎᓖᑦ ᐊᐅᓚᑦᓯᓪᓗᑎᓪᓗ 76 ᒦᑕᓂᒃ ᑕᑭᓂᓕᒻᒥᒃ ᐊᔾᔨᒌᓐᖏᑦᑐᓂᒃ 
ᐆᒪᔪᓂᒃ ᓂᐅᕕᐊᑦᓴᓂᒃ ᖁᐊᖃᐅᑎᖃᕐᓱᓂ ᐅᒥᐊᕐᔪᐊᖅ, ᓴᐳᑎ. ᓴᐳᑎ 26-ᓂᒃ 30-ᓅᖓᔪᓂᒃ 
ᐃᖅᑲᓇᐃᔭᖅᑎᖃᖃᑦᑕᖅᑐᖅ ᐅᒥᐊᕐᔪᐊᒥ.

ᓴᐳᑎ ᐊᓐᓂᖅᓲᑏᑦ ᓂᓪᓕᓇᖅᑐᒥᒃ ᐃᒪᕐᒥ ᑭᖑᒃᐸᑦ

ᑐᕌᒐᖓ: ᑲᔪᓯᑎᑕᐅᖁᓪᓗᒍ ᓂᐅᕕᕐᕕᒻᒥ ᑭᖒᒪᒋᔭᐅᖃᑦᑕᖅᑐᑦ 
ᐱᑕᖃᕆᐊᓖᑦ ᓄᓇᑦᑎᓐᓂ ᐊᒻᒪᓗ ᑎᑭᐅᑎᕙᓪᓕᐊᒍᑎᒃᓴᒥᒃ ᐊᑐᓂᑦ 
ᑯᐊᐳᕇᓴᑦᑕ ᐱᓇᓱᐊᒐᑦᓴᖏᓐᓄᑦ.

QRSL ᖁᕕᐊᓱᑦᑐᑦ ᕿᑭᖅᑖᓗᒻᒥ ᐅᖅᓴᒃᕕᒃ ᓂᐅᕕᕐᕕᕋᓛᖅ ᐊᐅᓚᓂᕆᓯᒪᔭᖓᓂᒃ 
ᐊᕐᕌᓂᓂᒃ. ᐊᑦᓱᕈᕐᓇᕋᓗᐊᖅᑎᓪᓗᒍ ᓄᕙᔾᔪᐊᕐᓇᖅ−19 ᓄᓇᕐᔪᐊᒥ 
ᖃᓂᒪᓐᓇᖅ, ᒪᑐᐃᖓᐃᓐᓇᓚᐅᖅᑐᒍᑦ ᐊᒻᒪᓗ ᑲᔪᓯᑎᑦᑐᒋᑦ ᐊᑐᓪᓚᑦᑖᕆᐊᓖᑦ 
ᐱᔨᑦᓯᕈᑎᕗᑦ. ᐊᑦᑕᓇᐃᖅᓯᒪᓂᕐᒧᑦ ᐊᑐᕆᐊᓕᓐᓂᒃ ᐋᖅᑭᑦᓯᓯᒪᐃᓐᓇᓚᐅᖅᑐᒍᑦ 
ᑲᔪᓯᑎᑕᐅᓚᐅᖅᑐᓂᒃ ᒫᑦᓯ 2020 ᐃᓚᒋᔭᐅᓪᓗᑎᒃ ᒪᑐᐊᖅᓯᒪᔭᕆᐊᖃᕐᓂᖅ 
ᐊᑐᕆᐊᖃᕐᓂᖓᓂ, ᓴᓗᒻᒪᖅᓴᐃᒋᐊᒃᑲᓐᓂᖃᑦᑕᕐᓂᖅ ᐊᑦᑐᖅᑕᐅᖃᑦᑕᕋᔪᑦᑐᓂᒃ, 
ᐃᒐᓛᓖᓂᖅ ᐊᕕᑦᓯᒪᒍᑎᓂᒃ, ᐊᒻᒪᓗ ᐃᓅᖃᑎᒌᑦ ᖃᓂᒌᓗᐊᑦᑕᐃᓕᖃᑦᑕᕐᓂᖏᑦ 
ᐊᑦᑕᓇᐃᖅᓯᒪᑦᓯᐊᖁᓪᓗᒋᑦ ᓂᐅᕕᕆᐊᖃᑦᑕᖅᑐᖁᑎᕗᑦ ᐃᖅᑲᓇᐃᔭᖅᑎᕗᓪᓗ.

ᐋᓐᓂᐊᖅᑐᓕᕆᔨᒃᑯᑦ ᐊᑐᖅᑕᐅᖁᔭᖏᑦ ᐋᖅᑭᑦᑕᐅᓯᒪᑎᓪᓗᒋᑦ, ᐊᑕᖏᖅᑐᓂᒃ 
ᐃᖅᑲᓇᐃᔭᖅᑎᖃᕋᓱᐊᕐᓂᖅ ᕿᑭᖅᑖᓗᒻᒥ ᐅᖅᓴᒃᕕᒻᒥ ᐊᑦᓱᕈᕐᓇᓚᐅᖅᑐᖅ 
ᐃᓅᓴᓪᓕᒋᐊᖅᑕᐅᓯᒪᒋᐊᖃᓕᖅᓱᑎᒃ ᐃᑲᕐᕋᖏᑦ ᒪᑐᐃᖓᓂᖓᑕ ᐊᕐᕌᒍᒥ.

ᓄᕙᔾᔪᐊᕐᓇᖅ−19 ᐊᒃᑐᐃᓯᒪᐃᓐᓇᕋᓗᐊᖅᑎᓪᓗᒍ ᓴᓇᕝᕕᑎᓐᓂᒃ, 
ᓂᕆᐅᖕᓂᖃᕐᓂᐊᖅᑐᒍᑦ 2021-2022 ᐊᒻᒪᓗ ᐱᓇᓱᐊᒐᕇᓐᓇᕐᓗᑎᒍ 
ᐱᕙᓪᓕᐊᑎᑦᓯᓂᖅ ᐱᕈᖅᐸᓪᓕᐊᓂᕐᓗ. ᓂᕆᐅᒃᑐᒍᑦ 
ᐃᑲᔪᐃᓐᓇᖃᑦᑕᕈᓐᓇᓂᐊᕐᓂᑎᓐᓂᒃ QC ᑲᔪᓯᑦᓯᐊᕈᑎᒃᓴᖓᓄᑦ.

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ
ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ (QRSL) ᐱᔨᑦᓯᖃᑦᑕᖅᓯᒪᔪᖅ ᐃᖃᓗᐃᑦ 
ᓄᓇᓕᐸᐅᔭᖓᓂᒃ ᐊᕙᑎᐅᓗᐊᖅᑐᓂᒃ ᐊᕐᕌᒍᓂᒃ.
1999-ᒥ ᓴᖅᑭᓚᐅᖅᑐᖅ ᐊᑎᖃᖅᑐᓂ ᕿᑭᖅᑖᓗᒻᒥ ᐅᖅᓴᒃᕕᒃ ᓕᒥᑎᑦ, QRSL ᒫᓐᓇ 
ᐊᐅᓚᓂᖃᓕᖅᑐᖅ ᐊᑕᐅᓯᕐᒥᒃ ᐃᓂᖃᓕᖅᑐᓂ, ᕿᑭᖅᑖᓗᒻᒥ ᐅᖅᓴᒃᕕᒃ & ᓂᐅᕕᕐᕕᕋᓛᖅ 
ᑕᐃᑲᓂ QRSL ᐊᖏᓪᓕᕙᓪᓕᐊᖏᓐᓇᖅᑐᖅ ᐊᒻᒪᓗ ᐋᖅᑭᑦᓯᐊᐸᓪᓕᐊᓪᓗᑎᒃ 
ᐱᔨᑦᓯᕈᑎᖏᑦ ᐋᖅᑭᑦᓯᒪᓪᓗᑎᒃ ᑭᖒᒪᔭᐅᔪᓄᑦ ᐃᖃᓗᓐᓂ ᐊᑐᕆᐊᓕᓐᓄᑦ 
ᐱᔪᒪᔭᖏᓐᓄᓪᓗ. ᐊᕐᕌᒍᓂ ᖄᖏᖅᑐᓂ, ᐱᔨᑦᓯᕈᑎᓪᓗᐊᑕᕆᖃᑦᑕᖅᓯᒪᔭᕗᑦ 
ᓂᐅᕐᕈᑎᖃᕐᓂᖅ ᒑᓴᓖᒥᒃ ᐊᒻᒪᓗ ᓂᐅᕕᕐᕕᕋᓛᒥ ᐊᑲᕐᕆᔮᕈᑎᓂᒃ ᓂᐅᕕᐊᑦᓴᖃᕐᓂᖅ, 
ᑖᓐᓇ ᐊᐅᓚᔾᔪᑎᓪᓗᐊᑕᕆᖃᑦᑕᖅᓯᒪᔭᕗᑦ ᓇᖕᒥᓂᖁᑎᑦᑎᓐᓄᑦ ᐅᓪᓗᒥᒧᑦ.

ᕿᑭᖅᑖᓗᒻᒥ ᐅᖅᓴᒃᕕᒃ & ᓂᐅᕕᕐᕕᕋᓛᖅ

ᕿᑭᖅᑖᓗᒃ ᐅᖅᓴᒃᕕᒃ & ᓂᐅᕕᕐᕕᕋᓛᖅ ᓂᐅᕕᐊᒃᓴᓕᒃ 
ᐊᑐᕆᐊᖃᓲᓂᒃ ᐱᖁᑎᓂᒃ ᓲᕐᓗ ᓅᑦᑐᖅᓯᐅᑎᓂᒃ ᐊᒻᒪᓗ 

ᓄᓇᓯᐅᑎᓯᐅᑎᓂᒃ

QRSL ᐃᑲᔪᐃᓐᓇᖅᑐᑦ ᓄᓇᓕᓐᓂᒃ ᓄᓇᓕᑦᑎᒍᑦ 
ᑐᓂᓯᓯᒪᓂᒃᑯᑦ ᐅᑯᓂᖓ:

•	 ᑐᓐᓂᖅᑯᓯᐊᑦ ᓄᓇᓕᓐᓄᑦ ᑮᓇᐅᔭᓂᒃ 
ᐱᕈᖅᓴᐃᔪᓄᑦ ᐊᒻᒪᓗ ᑲᑎᓐᓂᐅᔪᓄᑦ

•	 ᐸᖅᓴᐃᔩᑦ ᐊᒻᒪᓗ GPS ᐃᑲᔫᑏᑦ
•	 ᓄᓇᓕᓐᓂ ᐊᖑᓇᓱᑦᑎᑕᐅᔪᓄᑦ ᐃᑲᔫᑏᑦ
•	 ᒪᓂᒪᑎᑦᓯᓂᖅ 5% ᐊᑭᑭᓪᓕᒋᐊᕈᑎᒥᒃ 

ᐊᖑᓇᓱᑦᑎᖁᑎᑦᑎᓐᓄᑦ ᐃᑲᔫᑎᑎᒍᑦ ᐊᒻᒪᓗ  
10% ᐊᑭᑭᓪᓕᒋᐊᕈᑏᑦ ᐃᓐᓇᕐᓄᑦ

QRSL ᐃᑲᔫᑎᖃᖃᑦᑕᕐᒥᔪᑦ ᐊᑦᑕᓇᐃᖅᓯᒪᒍᑎᒃᓴᒥᒃ ᐊᓯᓄᐊᖅᓯᒪᔪᓄᑦ 
ᐊᓯᕙᖅᓯᒪᔪᓄᓪᓗ. ᐊᑐᖅᑎᑦᓯᖃᑦᑕᖅᑐᒍᑦ ᒫᓃᑉᐳᖔᕈᑎᓂᒃ ᖃᐅᔨᒃᑲᐃᒍᑎᓂᒃ 
SPOT ᐊᒻᒪᓗ ᐳᑦᑕᖅᑯᑎᓂᒃ ᓄᓇᓕᓐᓂ ᐊᖑᓇᓱᑦᑎᓄᑦ ᐊᐅᓪᓚᖅᓯᒪᓂᖏᓐᓂ 
ᐊᑐᑲᐃᓐᓇᖃᑦᑕᕈᓐᓇᖅᑕᖏᓐᓂᒃ.

ᑐᕌᒐᖓ: ᐃᑲᔪᖅᑕᐅᖁᓪᓗᒋᑦ 13 ᕿᑭᖅᑕᓂ ᓄᓇᓕᖏᑦ 
ᑲᔪᓯᑎᑦᓯᖁᓪᓗᒋᑦ ᓇᖕᒥᓂᖅ−ᒪᑭᒪᒍᓐᓇᖅᓯᓗᑎᒃ 
ᑐᑭᒧᐊᒍᑎᒃᓴᑎᒍᑦ ᐱᓇᓱᐊᖃᑎᒌᓐᓂᕐᒧᑦ, ᓄᑖᓂᒃ 
ᓴᖅᑭᐸᓪᓕᐊᔪᓂᒃ ᐊᒻᒪᓗ ᑮᓇᐅᔭᓕᐅᕋᓱᐊᕈᑎᒃᓴᓂᒃ. 

2020-2021-ᓕᒫᒥ QBDC ᐱᕙᓪᓕᐊᑎᑦᓯᑦᓯᐊᓚᐅᖅᑐᑦ ᐊᒥᓱᒐᓚᓐᓂᒃ 
ᐊᖏᔫᑎᓂᒃ ᑳᓐᑐᓛᓂᒃ ᐊᒻᒪᓗ ᓄᓇᓖᑦ ᐱᕙᓪᓕᐊᔾᔪᑎᖏᓐᓄᑦ 
ᐱᓇᓱᐊᒐᐅᔪᓂᒃ. ᐃᖅᑲᓇᐃᔭᖃᑎᒌᓐᓇᕈᓐᓇᓚᐅᖅᑕᕗᑦ ᕿᑭᖅᑕᓂ ᓄᓇᓖᑦ 
ᒐᕙᒪᖏᑦ ᐊᒻᒪᓗ HTA/O ᐃᑲᔫᑎᒃᓴᓂᒃ ᓄᓇᓖᑦ ᐱᓇᓱᐊᒐᖏᓐᓄᑦ, 
ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑲᓇᑕ ᒐᕙᒪᒃᑯᖏᓐᓂ 
ᑮᓇᐅᔭᓕᐅᕋᓱᐊᕈᑏᑦ.

QBDC−ᑯᑦ ᑐᕌᒐᓪᓗᐊᑕᖓ ᐱᕙᓪᓕᐊᑎᑦᓯᓂᖅ ᐸᕐᓇᐅᑎᖏᓐᓂᒃ 
ᕿᑭᖅᑕᓂᒃᑯᑦ ᑕᓪᓗᕈᑎᐅᑉ ᐃᒪᖓᓄᑦ ᐱᖁᑎᕐᔪᐊᓕᕆᓂᕐᒧᑦ 
ᐱᓕᕆᐊᑦ, ᐅᓄᖅᑐᓂᒃ−ᐊᑑᑎᓖᑦ ᐃᓪᓗᐃᑦ ᐃᑉᐱᐊᔪᒻᒥ, ᑲᖏᕐᖢᒑᐱᒃ, 
ᐊᐅᓱᐃᑦᑐᖅ, ᒥᑦᑎᒪᑕᓕᒃ ᐊᒻᒪᓗ ᖃᐅᓱᐃᑦᑐᖅ, ᐊᒻᒪᓗ ᕿᑭᖅᑕᓂ 
ᐃᓄᓐᓄᑦ ᓴᓇᑐᓕᓴᕐᕕᒃ ᒥᑦᑎᒪᑕᓕᒻᒥ. ᐱᔭᕆᐊᓕᓐᓂᒃ ᖃᐅᔨᓴᕐᓂᖅ 
ᐱᐊᓂᒃᑕᐅᓚᐅᖅᑐᖅ ᑕᒪᒃᑮᓐᓄᑦ ᐱᓕᕆᐊᒃᓴᓄᑦ ᐊᒻᒪᓗ 
ᑐᓴᐅᒪᑎᑦᓯᒍᑎᒃᓴᓂᒃ ᓄᐊᑦᓯᓂᖅ ᑐᓴᖅᑎᑦᓯᒍᑎᒃᓴᓂᒃ ᐆᑦᑐᕋᐅᑕᐅᔪᓂᒃ 
ᖃᐅᔨᓴᕐᓂᒃᑯᑦ. 

ᐃᓚᒋᔭᐅᓪᓗᓂ ᐸᕐᓇᐅᑎᓄᑦ, QBDC ᑕᓪᓕᒪᓄᑦ ᓄᓇᓕᖕᓅᖃᑦᑕᓚᐅᖅᑐᑦ 
ᕕᕝᕗᐊᓕᒥ ᒫᑦᓯᒥᓗ ᑲᑎᒪᖃᑎᖃᕆᐊᖅᑐᖅᓱᑎᒃ ᕼᐊᒻᓚᑦ ᓯᕗᓕᖅᑎᖏᓐᓂᒃ 
ᐃᓚᒋᔭᐅᓪᓗᑎᒃ ᕼᐊᒻᓚᒃᑯᑦ ᑲᑎᒪᔨᖏᑦ, HTA/O ᐃᓚᒋᔭᐅᔪᑦ ᐊᒻᒪᓗ 
ᓇᐅᑦᑎᖅᓱᖅᑏᑦ. ᓯᕗᓪᓕᐹᖅᓯᐅᑦ ᐃᓱᒪᒋᔭᐅᔪᒧᑦ ᓴᖅᑭᖅᑕᐅᖃᑦᑕᓚᐅᖅᑐᖅ 
ᑖᒃᑯᓇᓂ ᑲᑎᒪᓂᕐᓂ ᐊᒻᒪᓗ ᓂᓪᓕᕐᕕᐅᖃᑦᑕᖅᓱᓂ ᐃᓚᓕᐅᔾᔭᐅᔪᒃᓴᓂᒃ 
ᐃᓱᒪᒋᔭᐅᔪᒧᑦ ᐋᖅᑭᒋᐊᕈᑎᒃᓴᓂᒃ.

ᓄᓇᓕᓐᓅᖃᑦᑕᑎᓪᓗᒋᑦ, QBDC−ᑯᑦ ᐋᔩᕋᕈᑎᖃᖃᑦᑕᓚᐅᕐᒥᔪᑦ 
ᐊᓯᖏᓐᓂᒃ ᓄᓇᓖᑦ ᓯᕗᓪᓕᐅᔾᔭᐅᔭᕆᐊᓕᖁᑎᖏᓐᓂᒃ. 
ᐅᖃᐅᓯᕆᔭᐅᓪᓗᐊᑕᖃᑦᑕᓚᐅᖅᑐᖅ ᓄᓇᐅᑉ ᖃᓂᒋᔮᓂ ᐃᖃᓗᓕᕆᓂᕐᒧᑦ 
ᐱᕙᓪᓕᐊᑎᑦᓯᓂᖅ, ᓄᓇᓕᓐᓂ ᖁᐊᖃᐅᑏᑦ, ᐊᒻᒪᓗ ᐃᓄᓕᖅᑕᓂᒃ 
ᓂᕿᓕᕆᕕᒃ ᐊᒻᒪᓗ ᑮᓇᐅᔭᓕᐅᕈᑎᓂᒃ ᓂᐅᕐᕈᑎᖃᖃᑦᑕᕐᓂᖅ. 
ᑭᒡᒍᑕᐅᓪᓗᓂ, QBDC−ᑯᑦ ᑲᔪᓯᑎᑦᓯᓚᐅᖅᑐᑦ ᓯᕗᓪᓕᐹᖅᓯᐅᒻᒥᒃ 
ᐃᓱᒪᒋᔭᐅᔪᒧᑦ ᓴᓇᒻᒪᖓᓂᒃ HTA/O ᐊᓪᓚᕝᕕᖓᓂᒃ, ᓂᕿᓕᕆᕕᐅᓗᓂ 
ᐊᒻᒪᓗ ᖁᐊᖃᐅᑕᐅᓗᓂ ᐃᑲᔫᑎᒃᓴᒥᒃ ᑮᓇᐅᔭᓕᑕᐅᒍᑎᓄᑦ ᑐᒃᓯᕋᐅᑎᒃᑯᑦ. 
QBDC ᐸᕐᓇᓚᐅᕐᒥᔪᑦ ᐊᒻᒪᓗ ᑐᓂᓯᓪᓗᑎᒃ ᑮᓇᐅᔭᓕᑕᐅᒍᒪᔾᔪᑎᓂᒃ 
ᑐᒃᓯᕋᐅᑎᓂᒃ ᑳᓐᓄᐊ ᐅᑭᐅᖅᑕᖅᑐᒥ ᓯᕗᒧᐊᒍᑎᒃᓴᓂᒃ ᓂᕿᓂᒃ 
ᖃᐅᔨᓴᕈᑎ ᐋᖅᑭᑦᓲᑎᒃᓴᖅ ᐊᕕᑦᑐᖅᓯᒪᓂᕐᒥ ᐊᓐᓂᖅᓲᑎᓂᒃ ᐊᑐᕋᑦᓴᖅ 
ᕿᑭᖅᑕᓂ ᓄᓇᓕᖏᓐᓄᑦ ᒥᓇᕋᐅᑎᓂᕐᒧᑦ ᓂᐅᕐᕈᑎᖃᖃᑦᑕᓂᕐᒧᓪᓗ 
ᐃᓄᓕᖅᑕᓂᒃ ᓂᕿᓂᒃ ᓄᓇᓕᖕᒥᓄᑦ ᐊᒻᒪᓗ ᕿᑭᖅᑕᓂ ᓄᓇᓕᒫᖓᓄᑦ.

QBDC ᑮᓇᐅᔭᓕᑕᐅᒍᓐᓇᓚᐅᕐᒥᔪᖅ $400,000−ᖑᓗᐊᖅᑐᓂᒃ 
ᓄᓇᖃᖅᑳᖅᓯᒪᔪᓄᑦ ᐱᔨᑦᓯᕈᑎᓂᒃ ᑲᓇᑕᒥ ᓂᐅᕕᖃᑦᑕᓂᕐᒧᑦ 
ᐅᔾᔨᕈᓲᑎᒃᓴᓂᒃ ᐱᔪᒐᖅᓴᐅᑎᓂᒃ. ᑐᕌᒐᓕᒃ ᐱᔪᒐᖅᓴᐅᑦ 
ᐅᔾᔨᕆᔭᐅᕙᓪᓕᐊᖁᓪᓗᒋᑦ ᐊᒻᒪᓗ ᐊᑐᐃᓐᓇᖃᖁᓪᓗᒋᑦ ᐃᓕᓐᓂᐊᕈᑎᓂᒃ 
ᐊᒃᑐᐊᔪᓂᒃ ᒐᕙᒪᑐᖃᒃᑯᑦ ᓂᐅᕕᖃᑦᑕᓂᕐᒧᑦ ᐊᒻᒪᓗ ᑮᓇᐅᔭᓖᓂᕐᒧᑦ 

ᐱᔾᔪᑎᒃᓴᓕᐊᕆᓯᒪᔭᖏᓐᓂᒃ ᐊᑐᐃᓐᓇᐅᑎᑕᐅᔪᓂᒃ ᓄᓇᕗᑦ ᓄᓇᓕᖏᓐᓄᑦ 
ᐊᒻᒪᓗ ᐃᓄᐃᑦ ᓇᖕᒥᓂᖁᑎᖏᓐᓄᑦ. ᐱᔪᒐᖅᓴᐅᑎᓃᖃᑕᐅᓂᐊᖅᑐᖅ 
ᓴᖅᑭᖅᑕᐅᓂᖓ ᑐᓴᕋᑦᓴᓕᕆᔨᑎᒍᑦ ᓴᖅᑭᖅᑕᐅᔪᑦ ᓇᓗᓇᐃᔭᐃᓯᒪᔪᑦ 
ᐊᔾᔨᒌᙱᑦᑐᓂᒃ ᓂᐅᕕᕈᑎᒃᓴᓕᕆᔾᔪᑎᓄᑦ ᐊᒻᒪᓗ ᐊᑐᐃᓐᓇᕈᖅᑕᐅᓂᐊᖅᑐᑦ 
ᑭᒃᑯᑐᐃᓐᓇᕐᓄᑦ ᐃᓄᒃᑎᑑᖅᑐᑦ ᖃᓪᓗᓈᑎᑐᓪᓗ.

QBDC ᐃᑲᔪᖅᓯᒪᐃᓐᓇᓚᐅᕐᒥᔪᑦ ᑭᙵᕐᓂ ᓯᕗᒧᐊᒃᑎᑦᑎᓂᕐᒥᒃ 
ᑕᕆᐅᒃᑯᑦ ᐱᖁᑎᕐᔪᐊᒥ ᓄᓇᖓᓂ. ᐸᕐᓇᐅᑎ ᖃᐅᔨᓴᖅᑕᐅᓂᖓᓄᑦ 
ᐱᐊᓂᒃᑕᐅᓚᐅᖅᑐᖅ ᓇᓗᓇᐃᔭᐃᓯᒪᓪᓗᓂ ᓇᓖᕌᕈᑎᒃᓴᓂᒃ ᓄᓇᓕᓐᓂ 
ᑕᕆᐅᖓᓄᑦ ᐃᓚᒋᔭᐅᓪᓗᓂ ᐳᑦᑕᔪᒥᒃ ᑐᓚᑦᑕᕐᕕᖃᕐᓂᖅ, ᐃᑦᓴᕐᕕᒃ 
ᐅᕝᕙᓘᓐᓃᑦ ᐅᒥᐊᕐᔪᐊᒃᑰᖅᑎᑕᐅᔪᓂᒃ ᓂᐅᕋᐃᕕᒃ ᑐᓚᑦᑕᕐᕕᒃ. 
ᑖᑦᓱᒧᖓ ᓯᕗᓪᓕᐹᖅᓯᐅᒻᒧᑦ ᐱᓕᕆᐊᒧᑦ, ᑭᙵᐃᑦ $9.25-ᒥᓕᔭᓂᒃ 
ᑮᓇᐅᔭᓕᑕᐅᒍᓐᓇᓚᐅᖅᑐᑦ ᑐᓂᔭᐅᔪᓂᒃ ᐃᖏᕐᕋᔫᓕᕆᔨᕐᔪᐊᑯᓐᓂᒃ ᑲᓇᑕᒥ 
ᑕᕆᐅᖅ ᓴᐳᔾᔭᐅᓯᒪᖁᓪᓗᒍ ᐸᕐᓇᐅᑎᒧᑦ ᑮᓇᐅᔭᓕᑕᐅᒍᑎ ᐱᓕᕆᐊᒃᓴᒧᑦ 
ᐱᐅᓯᒋᐊᕈᑎᒃᓴᒥᒃ ᐅᒥᐊᕐᔪᐊᑰᖅᑎᑕᐅᔪᓂᒃ ᓂᐅᕋᐃᕕᖓᓄᑦ ᑐᓚᑦᑕᕕᒻᒧᑦ. 
QBDC−ᑯᑦ ᐃᑲᔪᐃᓐᓇᓂᐊᖅᑐᑦ ᕼᐊᒻᓚᖓᓂᒃ ᐊᐅᓚᑦᓯᑎᓪᓗᒋᑦ ᑖᑦᓱᒥᖓ 
ᐱᓕᕆᐊᒥᒃ.

ᓱᓕᒃᑲᓐᓂᖅ ᓄᓇᓕᓐᓄᑦ ᐃᑲᔫᑎᓂ, QBDC−ᑯᑦ ᐃᑲᔪᖅᓯᒪᕗᑦ ᐊᓯᖏᓐᓂᒃ 
QC ᑲᒻᐸᓂᖁᑎᖏᓐᓂᒃ ᓯᕗᒧᐊᒍᑎᒃᓴᖏᓐᓄᑦ ᐱᓕᕆᐊᖏᓐᓄᑦ 
ᐱᓇᓱᐊᒐᕆᔭᖏᓐᓄᓪᓗ. ᐊᕐᕌᒍᕆᖅᑲᐅᔭᑦᑎᓐᓂ ᐃᑲᔪᓚᐅᖅᑕᕗᑦ 
ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ ᓯᕗᒧᐊᒃᑎᑦᓯᒍᑎᒃᓴᖏᓐᓄᑦ 
ᐊᖏᔫᑎᓂᒃ ᐱᓕᕆᐊᓂᒃ ᐊᒻᒪᓗ ᐊᔾᔨᒌᙱᑦᑐᓂᒃ ᑐᒃᓯᕋᐅᑎᓕᐅᕐᓂᕐᒧᑦ, 
ᐱᓕᕆᖃᑎᒋᓚᐅᖅᑕᕗᑦ NNC ᐊᔾᔨᒌᙱᑦᑐᓂᒃ ᓴᓗᒪᔪᒥᒃ ᐆᒻᒪᖅᑯᑎᓄᑦ 
ᓄᒃᑭᒃᓴᐅᑎᓕᕆᔾᔪᑎᓂᒃ ᐃᓚᒋᔭᐅᓪᓗᑎᒃ ᓴᓇᕕᒋᔭᐅᔪᒨᖅᑎᑕᐅᓂᖏᓐᓄᑦ 
ᓴᓂᑭᓗᐊᒥ ᐱᓇᓱᐊᖃᑕᐅᓂᕐᒧᑦ ᐊᓄᕆᒨᖅᑐᒥᒃ ᓴᓇᓂᕐᒥᒃ, ᐊᒻᒪᓗ 
ᓯᕗᓕᓚᐅᖅᑕᕗᑦ ᐊᑭᐅᖅ ᐱᓕᕆᐊᖓ ᓯᕗᒧᐊᒃᑎᑦᓯᓂᕐᒥᒃ ᐃᓄᐃᑦ 
ᓄᓇᖁᑎᖏᓐᓂ ᐱᕙᓪᓕᐊᑎᑦᓯᓂᕐᒧᑦ ᐃᖃᓗᓐᓂ.

QBDC ᖁᕕᐊᓱᓚᐅᖅᑐᑦ 
ᑐᓴᖅᑎᑦᓯᒋᐊᑦᓴᖅ ᒥᐊᓕ ᕿᓕᖅᑎ 
ᐃᓚᓕᐅᑎᓚᐅᕐᒪᑦ ᐱᓕᕆᔨᑦᑎᓐᓄᑦ 
ᖃᐅᔨᒪᔨᑕᒻᒪᕆᐅᓂᖅᓴᐅᓂᕐᒧᑦ, 
ᓄᓇᓖᑦ ᐱᕙᓪᓕᐊᑎᑕᐅᓂᖏᓐᓄᑦ 
ᓯᑉᑎᒻᐱᕆ 2020−ᒥ. 
ᒪᐃᔭᒋᔭᐅᓯᒪᓪᓗᓂ ᕿᑭᖅᑕᕐᔪᐊᒥ, 
ᒥᐊᓕ ᓯᕗᓕᖅᑎ ᐃᓅᓯᕐᒧᑦ 
ᒪᑭᒪᔾᔪᑎᓄᓪᓗ ᐱᕙᓪᓕᐊᔾᔪᑎᓄᑦ.

ᒥᐊᓕ ᐃᓚᓕᐅᑎᓂᖓ QBDC− 
ᑯᓐᓄᑦ ᐱᕚᓪᓕᕈᑎᒋᓯᒪᔭᕗᑦ 
ᐊᐅᓚᑦᓯᒍᓇᓂᑦᑎᓐᓂᒃ ᐃᑲᔫᑎᓂᒃ 
ᕿᑭᖅᑕᓂ ᓄᓇᓕᖁᑎᖏᓐᓄᑦ.  

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 	
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (QBDC) ᓴᖅᑭᖅᑕᐅᓚᐅᖅᑐᖅ 
ᐱᕙᓪᓕᐊᑦᓯᐊᑲᓐᓂᖁᓪᓗᒋᑦ ᓄᓇᓕᓐᓂ ᐊᕕᑦᑐᖅᓯᒪᓂᕐᒥᓗ ᒪᑭᒪᔾᔪᑎᓄᑦ ᐱᕙᓪᓕᐊᑎᑦᓯᔾᔪᑎᒃᓴᑦ. 
QBDC ᐃᖅᑲᓇᐃᔮᖓ ᒪᑭᑉᐸᓪᓕᐊᑎᑦᓯᓂᕐᒥᒃ, ᓇᖕᒥᓂᖅ−ᒪᑭᒪᓂᖅᓴᐅᖁᓪᓗᒋᑦ ᓄᓇᓖᑦ. 
ᐱᕙᓪᓕᐊᑎᑦᓯᓇᓱᐊᖅᑐᑎᒃ ᑐᑭᒧᐊᒍᑎᒃᓴᑎᒍᑦ ᐱᓕᕆᖃᑎᖃᕐᓂᕐᒥᒃ ᒪᑭᑉᐸᓪᓕᐊᖁᓪᓗᒋᑦ ᐊᑐᕆᐊᓖᑦ 
ᐱᖁᑎᕐᔪᐊᑦ/ ᐃᓱᕐᕆᐅᑏᑦ, ᓯᕗᒧᐊᒍᑎᒃᓴᖏᓐᓂᒃ ᓄᑖᑦ ᐊᒻᒪᓗ ᓄᑖᓄᑦ ᓴᖅᑭᐸᓪᓕᐊᔪᓄᑦ ᐋᖅᑭᑦᓯᒪᐅᑎᒃᓴᓂᒃ, 
ᐊᒻᒪᓗ ᐊᐅᓚᑦᓯᓗᑎᒃ ᐱᖓᔪᐃᖏᓐᓃᖔᖅᑐᓂᒃ ᑮᓇᐅᔭᓕᐅᕋᓱᐊᕈᑎᓂᒃ ᐃᑲᔫᑎᒃᓴᓂᒃ ᕿᑭᖅᑕᓂ ᓄᓇᖏᓐᓄᑦ 
ᓯᕗᒧᐊᒍᑎᒃᓴᖏᓐᓄᑦ ᑕᑯᓐᓇᒐᕆᔭᖏᑕ.

ᒥᐊᓕ ᕿᓕᖅᑎ, 
ᖃᐅᔨᒪᔨᑕᒻᒪᕆᒃ, 

ᓄᓇᓖᑦ ᐱᕙᓪᓕᐊᔾᔪᑎᒃᓴᖏᓐᓄᑦ

ᑐᕌᒐᖓ: ᐊᑦᑕᓇᐃᖅᓯᒪᑦᓯᓂᖅ, ᒥᐊᓂᖅᓯᓂᖅ, ᐊᐅᓚᑦᓯᒍᓐᓇᕐᓂᖅ 
ᐊᒻᒪᓗ ᐃᓂᖃᑦᓯᐊᑎᑦᓯᓂᖅ ᐊᑐᖅᑐᐊᖅᑐᖁᑎᑦᑎᓐᓂᒃ. 

2020-2021 QPI ᐱᓇᓱᐊᒐᖃᐃᓐᓇᓚᐅᖅᑐᑦ ᑐᕌᒐᑦᑎᓐᓂᒃ ᐊᑦᑕᓇᙱᓪᓗᑎᒃ 
ᐊᐅᓚᓂᖃᑦᓯᐊᕐᓗᑎᓪᓗ ᐊᑐᖅᑐᐊᒐᐅᔪᑦ ᐃᓂᒋᔭᐅᔪᑦ ᐃᓪᓗᐃᑦ 
ᓴᓇᔭᐅᒋᐊᕐᔫᒥᖃᑦᑕᕐᓗᑎᒃ ᓴᓗᒪᑎᑕᐅᖃᑦᑕᕐᓗᑎᓪᓗ. ᓄᕙᔾᔪᐊᕐᓇᖅ-19 
ᓄᓇᕐᔪᐊᒥ ᖃᓂᒪᓐᓇᖅ ᐱᓗᖅᑯᑕᐅᓚᐅᖅᑐᖅ ᓴᓗᒪᑎᑦᓯᑦᓯᐊᕆᐊᖃᕐᓂᕐᒧᑦ 
ᐊᑐᕆᐊᖃᖅᑎᑕᐅᓂᖓᓄᑦ ᖃᓄᐃᙱᑦᓯᐊᕈᑎᒃᓴᖏᓐᓄᑦ ᐊᑦᑕᓇᙱᑦᑐᒦᓪᓗᑎᓪᓗ 
ᐊᑐᖅᑐᐊᖅᑐᖁᑎᕗᑦ. ᓯᕗᓪᓕᐅᑎᓚᐅᖅᑕᕗᑦ ᐊᑭᖏᓐᓂᒃ ᐊᐅᓚᑦᓯᓂᖅ ᐊᒻᒪᓗ 
ᐋᖅᑭᐅᒪᑎᑦᓯᓂᖅ ᑐᙵᕕᒋᔭᐅᑦᓯᐊᓂᖅ ᑎᒍᒥᐊᖅᑐᓄᑦ ᐊᑐᖅᑐᐊᖅᑐᓄᑦ.

ᖁᕕᐊᓱᑦᑐᒍᑦ ᑐᓴᖅᑎᑦᓯᔭᕆᐊᒃᓴᖅ ᑲᔪᓯᑎᑦᓯᓯᒪᓂᑦᑎᓐᓂᒃ 100% ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᖏᓐᓂᒃ ᓯᑕᒪᒋᓕᖅᑕᖓᓂ ᐊᕐᕌᒍᒥ. ᐊᖏᕈᑎᒋᓯᒪᔭᕗᑦ 
ᒪᑭᑉᐸᓪᓕᐊᑎᑦᓯᓂᕐᒥᒃ ᐊᒻᒪᓗ ᐃᖅᑲᓇᐃᔭᖅᑎᑎᓐᓂᒃ ᖁᕝᕙᕆᐊᖅᑎᑦᓯᖃᑦᑕᓂᕐᒥᒃ 
ᐊᒻᒪᓗ ᒪᓂᒪᑎᑦᓰᓇᕐᓂᕐᒥᒃ ᐱᓕᖕᒪᒃᓴᐅᑎᒃᑯᑦ ᓴᓇᔭᕆᐅᖅᓴᑎᑦᓯᓂᕐᒥᒃ ᐃᓄᓐᓂᒃ.

ᐊᕐᕌᒍᑦᑎᓐᓂ ᐱᕙᓪᓕᐊᑎᑦᓯᓚᐅᖅᑐᒍᑦ ᐊᒥᓱᒐᓚᓐᓂᒃ ᐊᖏᔫᑎᓂᒃ ᐱᓕᕆᐊᓂᒃ 
ᐃᓚᒋᔭᐅᓪᓗᓂ ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᖃᕐᓂᖅ NCC ᓇᖕᒥᓂᖁᑎᖏᑦ 
ᓕᒥᑎᑦ ᐃᓪᓗᓕᐅᕐᓂᕐᒧᑦ ᐊᔾᔨᒌᙱᑦᑐᓄᑦ−ᐊᑐᕋᑦᓴᒥᒃ ᐃᓪᓗᒥᒃ ᐊᒻᒪᓗ 
ᐊᐅᓚᔪᓐᓇᐅᑎᓂᒃ ᓄᓇᒦᙶᖅᑐᓂᒃ ᐃᓕᐅᖅᑲᐃᓂᖅ ᐃᓪᓗᒧᑦ 923 ᐃᖃᓗᓐᓂ. 
ᓄᕙᔾᔪᐊᕐᓇᖅ−19 ᑭᖑᕙᕆᐊᕈᑕᐅᖃᑦᑕᓚᐅᖅᑐᖅ ᑕᒪᒃᑮᓐᓄᑦ ᐱᓕᕆᐊᓐᓄᑦ 
ᑭᓯᐊᓂ ᓂᕆᐅᒋᔭᕗᑦ ᐱᓕᕆᐊᖑᕙᓪᓕᐊᓂᐊᕐᓂᖓᓂᒃ 2021-2022.

QPI ᑎᒍᓯᒃᑲᓐᓂᕈᓐᓇᓚᐅᖅᑐᑦ ᖁᓕᒃᑲᓂᕐᓄᑦ ᐊᕐᕌᒍᓄᑦ 
ᐊᑐᖅᑐᐊᑲᓐᓂᕈᑎᒃᓴᖏᓐᓂᒃ ᐊᑎᓕᐅᖅᑕᐅᓚᐅᖅᑐᒥᒃ ᑲᓇᑕᒥ 
ᐅᑭᐅᖅᑕᖅᑐᒨᖓᔪᓂᒃ ᒪᑭᒪᔾᔪᑎᓄᑦ ᐱᕙᓪᓕᐊᔾᔪᑎᒃᓴᓄᑦ ᑎᒥᖓᓂᒃ (ᑳᓐᓄᐊH. 
ᑖᓐᓇ ᐊᑯᓂᐅᔪᒧᑦ−ᐋᖅᑭᑦᓯᒪᔪᖅ ᐊᑐᖅᑐᐊᕈᑦ ᐱᕕᒃᓴᖃᕈᑕᐅᓚᐅᖅᑐᖅ 
ᐅᔾᔨᓇᖅᑐᒥᒃ ᐊᑭᑦᑐᕆᐊᕈᑎᒥᒃ ᐊᑐᖅᑐᐊᕈᑎᖏᓐᓄᑦ ᑳᓄᐊ ᐃᓂᒃᓴᖓᓂᒃ 
ᐊᓪᓚᕝᕕᒃ ᐃᓪᓗᖁᑖᓂ.

ᑮᓇᐅᔭᓕᐅᕋᓱᐊᕈᑏᑦ ᐃᓪᓗᖁᑎᕗᑦ ᒪᑐᒪᑏᓐᓇᓚᐅᖅᑕᕗᑦ ᑭᒃᑯᑐᐃᓐᓇᕐᓄᑦ 
ᑭᒡᒍᑕᐅᓪᓗᓂ ᓄᓇᕗᑦ ᒐᕙᒪᒃᑯᑦ ᑐᐊᕕᕐᓇᖅᑐᓕᕆᔾᔪᑎᖏᓐᓄᑦ 
ᑭᒃᑯᑐᐃᓐᓇᕐᓄᑦ. ᐃᖅᑲᓇᐃᔭᖅᑎᕗᑦ ᑐᓴᕆᐊᕐᕕᖃᖃᑦᑕᓚᐅᖅᑐᑦ 
ᐊᑐᖅᑐᐊᖅᑐᓂᒃ ᐊᐅᓚᓂᕆᔭᖏᓐᓂᒃ ᓲᕐᓗ ᓴᓗᒪᑎᑦᓯᑦᓯᐊᕆᐊᖃᕐᓂᕐᒧᑦ ᐊᒻᒪᓗ 
ᐃᓕᓯᕕᐅᓯᒪᓂᖏᓐᓄᑦ ᐃᒐᓛᓂᒃ ᖃᓂᓗᐊᕇᒃᑯᑎᒃᓴᓂᒃ ᐱᕚᓪᓕᕈᑎᒃᓴᐅᖁᓪᓗᒍ 
ᐊᑐᖅᑐᐊᖅᑐᓄᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐊᑦᑕᓇᐃᖅᓯᒪᓂᖏᓐᓄᑦ ᐊᒻᒪᓗ 
ᓴᐳᔾᔭᐅᓯᒪᒍᑎᒃᓴᖏᓐᓄᑦ. ᑖᒃᑯᐊ ᐊᐅᓚᓂᕆᔭᐅᔪᑦ ᑲᔪᓰᓐᓇᓂᐊᖅᑐᑦ  
2021-2022-ᒧᑦ.

ᐱᓗᐊᖅᑐᒥ, ᐃᓕᓴᕆᔭᕗᑦ ᓈᖕᒪᓯᐊᕐᓂᐹᒃᑯᑦ ᑭᒡᒍᑕᐅᓚᐅᖅᑐᑦ 
ᓄᕙᔾᔪᐊᕐᓇᖅ−19 ᓄᓇᕐᔪᐊᒥ ᖃᓂᒪᓐᓇᒧᑦ ᑭᖑᕙᕆᐊᖅᑎᑦᓯᓂᖅ 
ᐅᓄᖅᑐᓂᒃ ᐊᖏᔫᑎᓂᒃ ᐸᕐᓇᓯᒪᔭᑦᑎᓐᓂᒃ ᐱᓕᕆᐊᒃᓴᓂᒃ. QPI ᐅᐱᒍᓱᑦᑐᖅ 
ᐋᖅᑭᒋᐊᖅᓯᓯᒪᒍᓐᓇᖅᓯᒪᓂᑦᑎᓐᓂᒃ ᓄᕙᔾᔪᐊᕐᓇᖅ−19 ᐊᒃᑐᐃᓯᒪᓂᖓᓄᑦ ᐊᒻᒪᓗ 
ᓂᕆᐅᖕᓂᖃᑦᓯᐊᖅᑐᒍᑦ ᓴᙱᔪᒥᒃ ᐊᕐᕌᒍᖃᕐᓂᐊᓂᑦᑎᓐᓂᒃ 2021-2022−ᒥ.

ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ
ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ (QPI) ᓇᖕᒥᓂᖁᑎᓕᒃ, ᐊᐅᓚᑦᓯᓪᓗᓂ ᐊᒻᒪᓗ 
ᐊᑐᖅᑐᐊᑎᑦᓯᖃᑦᑕᓂᕐᒥᒃ ᐊᖏᕐᕋᓂᒃ, ᑮᓇᐅᔭᓕᐅᕈᑎᓂᒃ ᐊᒻᒪᓗ ᐱᓕᕆᕝᕕᓐᓄᑦ ᐊᑐᕋᑦᓴᓂᒃ 
ᐃᖃᓗᓐᓂ. 
QPI−ᑯᑦ ᓴᖅᑭᖅᑕᐅᓚᐅᖅᑐᑦ ᐊᐅᓚᑦᓯᖁᓪᓗᒋᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ ᐃᓪᓗᖁᑎᖏᓐᓂᒃ 
ᑎᒍᒥᐊᖅᑎᐅᖁᓪᓗᒋᑦ, ᐃᓚᒋᔭᐅᓪᓗᑎᒃ ᑖᒃᑯᓇᖤ 22 ᐊᖏᕐᕋᕆᔭᐅᔪᐃᑦ 12-ᓂ ᐃᓪᓗᕐᔪᐊᓂ, ᐊᒻᒪᓗ 
190,000 ᑭᑉᐹᕆᑦᑐᑦ ᐃᑎᒐᑦ ᑮᓇᐅᔭᓕᐅᕋᓱᐊᕐᕕᒃᓴᖅ ᐊᒻᒪᓗ ᑎᒥᐅᔪᓄᑦ ᐊᑐᖅᑐᐊᕋᑦᓴᑦ ᐃᓃᑦ.

ᐋᖅᑭᑦᓱᐃᔪᑦ ᓴᓇᒋᐊᖅᑕᐅᒍᑎᖓᓂᒃ ᐃᓪᓘᑉ ᖄᖓᓄᑦ ᓯᓚᒧᑦ 
ᓄᒃᑭᒃᓴᐅᑎᓂᒃ

ᐊᓪᓚᕝᕕᒃ: ᑮᓇᐅᔭᓕᐅᕋᓱᐊᕈᑎ ᐊᑐᖅᑐᐊᓂᒃᑯᑦ ᐊᓪᓚᕝᕕᓐᓂᒃ 
ᐃᖃᓗᓐᓂ ᓇᖕᒥᓂᖁᑕᐅᔪᖅ ᐊᐅᓚᑕᐅᓪᓗᓂᓗ QPI−ᑯᓐᓄᑦ

QPI ᐃᑲᔪᖅᓱᐃᖏᓐᓇᖅᑐᑦ ᒪᒃᑯᑦᑐᓄᑦ 
ᐱᔨᑦᓯᕈᑎᓂᒃ. ᐃᑲᔪᖅᑕᕗᑦ ᑐᒥᑯᓗᐃᑦ ᐸᐃᕆᕕᒃ 
ᐊᑭᑭᓪᓕᒋᐊᖅᑎᑦᓯᓯᒪᓂᒃᑯᑦ ᐊᑐᖅᑐᐊᕈᑎᖓᓂᒃ 
ᐃᓚᓕᐅᔾᔭᐅᓯᒪᓪᓗᑎᒃ ᐆᒻᒪᖅᑯᑎᖏᓐᓄᑦ ᐃᓪᓗ 
1033. ᓱᓕᒃᑲᓐᓂᖅ, QPI ᓂᐅᕕᓚᐅᖅᑐᑦ ᐃᓪᓗᒥᒃ 562 
ᐅᑭᐅᖅᑕᖅᑐᒥ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑐᑦᑕᕐᕕᖓᓄᑦ 
ᐃᑲᔫᑎ ᐅᓗᕆᐊᓇᖅᑐᒦᑦᑐᓄᑦ ᒪᒃᑯᑦᑐᓄᑦ ᓄᓇᕗᒻᒥ. 
ᐅᖓᑖᓃᑦᑐᑦ $50,000 ᐊᑐᖅᑐᐊᖅᑕᒧᑦ ᐱᐅᓯᑎᑦᓯᒋᐊᕈᑏᑦ 
ᐱᐊᓂᒃᑕᐅᓚᐅᖅᑐᑦ ᐊᒻᒪᓗ QPI−ᑯᑦ ᒪᓂᒪᑎᑦᓯᓚᐅᖅᑐᑦ 
ᓇᓖᕌᕈᑎᒃᓴᒥᒃ ᑐᑦᑕᕐᕕᒃ ᓂᐅᕕᕈᑎᒃᓴᖓᓂᒃ ᐃᓪᓗᒥ 
ᐊᑭᑭᓪᓕᒋᐊᖅᓯᒪᑎᓪᓗᒍ.

ᑐᕌᒐᖓ: ᐊᑐᖅᑎᑦᓯᒍᓐᓇᓂᕐᒧᑦ ᐅᓇᒻᒥᓇᖅᑐᒥᒃ, 
ᐱᐅᓂᖅᐹᓂᒃ ᐱᔨᑦᓯᕈᑎᓂᒃ ᑕᒪᒃᑮᓐᓄᑦ ᓇᖕᒥᓂᖅᓱᖅᑐᓄᑦ 
ᐊᒻᒪᓗ ᓴᓇᕝᕕᔾᔪᐊᓄᑦ ᐱᓕᕆᕕᖕᓄᑦ ᓄᓇᕗᓕᒫᒥ.

ᐃᖅᑲᓇᐃᔮᓄᑦ ᐱᓕᒻᒪᒃᓴᐅᑎᓄᓪᓗ ᐱᓕᕆᕝᕕᒃ 	
2020-2021 ᐅᔾᔨᓇᕐᓂᖏᑦ
ᐃᖅᑲᓇᐃᔮᓄᑦ ᐱᓕᒻᒪᒃᓴᐅᑎᓄᓪᓗ ᐱᓕᕆᕝᕕᐊ ᐱᓇᓱᐊᒐᓪᓗᐊᑕᖓ 
ᑳᓐᑐᓛᕗᑦ ᐹᕕᓐᓛᓐ ᓴᕕᒃᓴᓂᒃ ᐅᔭᕋᓐᓂᐊᖅᑏᑦ ᑯᐊᐳᕇᓴᓐ 
(BIM). ᐊᐅᒡᒍᓯ 2020-ᒥ, ᑐᙵᓴᐃᓂᕐᒧᑦ ᑳᓐᑐᓛᕗᑦ BIM−
ᑯᓐᓄᑦ ᓄᑖᙳᕆᐊᖅᑕᐅᓚᐅᖅᑐᖅ ᐱᖓᓱᒃᑲᓂᕐᓄᑦ ᐊᕐᕌᒍᓄᑦ. 
ᑎᒍᓯᒍᓐᓇᓚᐅᕐᒥᔪᒍᑦ ᓄᑖᒥᒃ ᒪᕐᕉᓐᓄᑦ−ᐊᕐᕌᒎᓐᓄᑦ ᖃᐅᔨᓴᖅᑎᓄᑦ 
ᑳᓐᑐᓛᒥᒃ BIM-ᑯᓐᓄᑦ.
ᓄᕙᔾᔪᐊᕐᓇᖅ-19 ᓄᓇᕐᔪᐊᒥ ᖃᓂᒪᓐᓇᖅ ᓴᖅᑭᕐᒪᑦ ᒫᑦᓯ ᑭᒡᒍᑕᐅᓪᓗᓂ 
ᓄᕙᔾᔪᐊᕐᓇᖅ-19−ᒧᑦ ᐊᒻᒪᓗ ᐅᔾᔨᖅᑑᑕᐅᓗᓂ ᓯᐊᒻᒪᖁᓇᒍ 
ᓄᕙᔾᔪᐊᕐᓇᖅ, ᒫᑦᓯ 2020-ᒥ BIM ᐃᖅᑲᓇᐃᔭᖅᑎᓕᒫᖏᑦ ᓄᓇᕗᒻᒥ 
ᕿᒪᐃᓚᐅᖅᑐᑦ ᐱᓕᕆᕕᖕᒥᓂᒃ ᐊᒻᒪᓗ ᐅᑎᖅᑐᑎᒃ ᓄᓇᒥᖕᓄᑦ 
ᐊᖏᕐᕋᒥᓄᑦ. ᓇᓕᖅᑯᓯᑦᓯᐊᖁᓪᓗᒍ BIM−ᒧᑦ, QIL−ᑯᑦ 47 
ᓄᓇᕗᒻᒥᐅᑕᑦ ᐃᖅᑲᓇᐃᔭᖅᑎᖏᑦ QIL−ᑯᑦ ᑮᓇᐅᔾᔭᒃᓴᐅᑎᖏᓐᓄᑦ 
ᐊᑭᓕᖅᓱᖅᑕᐅᒍᑎᖏᓐᓃᖏᓐᓇᓚᐅᖅᑐᑦ ᐊᐅᓪᓚᖃᑦᑕᕐᓂᖅ 
ᒪᓕᒐᖃᖅᑎᑕᐅᓕᕋᓗᐊᖅᑎᓪᓗᒍ ᑖᒃᑯᐊ ᐊᖏᕐᕋᖅᓯᒪᐃᓐᓇᓕᖅᑐᑎᒃ 
365 ᐅᓪᓗᐃᑦ ᐅᖓᑖᓄᑦ.
ᐊᐅᓚᑦᓯᔨᕗᑦ ᐱᓕᕆᖃᑎᖃᑦᓯᐊᓚᐅᖅᑐᑦ BIM−ᑯᓐᓂᒃ 
ᑲᔪᓯᑎᑦᓯᓂᕐᒥᒃ ᒪᓕᒐᑦᓴᑲᓐᓂᕐᓂᒃ ᖃᐅᑕᒫᖅᓯᐅᑎᓄᑦ 
ᐊᐅᓚᓂᐅᔪᓄᑦ ᖃᓄᐃᙱᑦᓯᐊᖁᓪᓗᒋᑦ ᐊᑦᑕᓇᐃᖅᓯᒪᖁᓪᓗᒋᓪᓗ 
ᐳᓚᕆᐊᖃᑦᑕᖅᑐᓕᒫᑦ ᐊᒻᒪᓗ QIL ᐱᓕᕆᔨᖏᑦ 
ᐱᓕᕆᕕᒋᔭᐅᔪᒦᖏᓐᓇᕈᓐᓇᓚᐅᖅᑐᑦ.
ᖁᕕᐊᓇᕈᑎᒋᕚ, ᐊᒥᓱᒐᓚᓐᓂᒃ ᐱᓕᖕᒪᒃᓴᐅᑎᓂᒃ ᐃᓕᓴᐃᒍᓐᓇᓚᐅᕋᑦᑕ 
QIL−ᑯᑦ ᐱᓕᕆᕝᕕᒻᒦᑦᑐᖁᑎᖏᓐᓂᒃ ᐱᓕᕆᔨᓂᒃ ᐃᓚᒋᔭᐅᓪᓗᑎᒃ:
•	 ᓄᕙᔾᔪᐊᓇᕐᒥᒃ ᓄᓇᕐᔪᐊᕐᒥ ᖃᓂᒪᓐᓇᒥᒃ ᐅᔾᔨᓱᕐᓂᖅ
•	 ᐃᓱᒪᒃᑯᑦ ᖃᓄᐃᙱᑦᓯᐊᓂᕐᒧᑦ ᓯᕗᓪᓕᕐᒥ ᐋᓐᓂᖅᑐᓕᕆᓂᖅ
•	 ᐊᑦᑕᓇᐃᖅᓯᒪᓂᕐᒧᑦ ᐱᓕᖕᒪᒃᓴᕈᑎ
•	 ᐃᓱᒪᒃᑯᑦ ᖃᓄᐃᙱᑦᓯᐊᕐᓂᖅ ᐊᑦᑕᓇᐃᖅᓯᒪᓂᕐᓗ ᐱᓕᕆᕝᕕᒻᒥ

•	 ᑐᙵᓴᐃᓂᕐᒧᑦ ᐱᔨᑦᓯᕈᑎᓂᒃ ᐱᓕᖕᒪᒃᓴᕈᑎ
ᐃᓚᖃᓚᐅᖅᑐᖅ ᐊᔾᔨᒌᙱᑦᑐᓂᒃ ᑳᓐᑐᓛᑦᑎᓐᓄᑦ BIM-
ᑯᓐᓄᑦ, ᐱᓕᕆᕝᕕᒃ ᑎᒍᓯᒍᓐᓇᓚᐅᖅᑐᖅ ᐊᒥᓱᒐᓚᓐᓂᒃ ᓄᑖᓂᒃ 
ᑳᓐᑐᓛᓂᒃ ᐊᕐᕌᒍᒥ. ᐅᓄᕐᓂᖅᓴᑦ ᑖᒃᑯᓇᓂ ᐃᖅᑲᓇᐃᔭᖅᑎᑖᕐᓂᕐᒧᑦ 
ᐊᔾᔨᒌᙱᑦᑐᓄᑦ ᑲᒻᐸᓂᓄᑦ ᐃᓚᒋᔭᐅᓪᓗᑎᒃ ᐊᖅᓴᕐᓃᑦ ᑐᔪᕐᒥᕕᒃ 
ᑲᑎᒪᕕᐅᓯᓐᓈᑦ ᐊᒻᒪᓗ NCC−ᑯᑦ ᓯᕗᒧᐊᒃᑎᑦᑎᕙᓪᓕᐊᓂᖏᑦ.
ᐱᓕᖕᒪᒃᓴᓂᕐᒧᑦ ᐊᔪᕈᓐᓃᓴᕐᓂᒧᓪᓗ ᐃᓄᓐᓄᑦ 
ᐱᓇᓱᐊᒐᓪᓗᐊᑕᕆᔭᐅᔪᖅ ᐱᓕᕆᐊᑦᑎᓐᓄᑦ. ᐊᕐᕌᒍᑦᑎᓐᓂ 

ᖁᕕᐊᒋᓚᐅᖅᑕᕗᑦ ᑲᒪᒋᔭᖃᕐᓂᖅ ᐃᓯᖅᐸᓪᓕᐊᓂᕐᒧᑦ 
ᓴᓇᔭᕆᐅᖅᓴᓂᕐᒧᑦ ᐃᓕᓐᓂᐊᕈᑎ ᑲᑐᔾᔨᖃᑕᐅᓪᓗᑎᒃ 
NCC ᓯᕗᒧᐊᒃᑎᑦᑎᕙᓪᓕᐊᒍᑎᖏᑦ, ᐃᓪᓗᓕᐅᖅᑏᑦ 
ᐊᖏᕐᕋᑦᓴᓂᒃ (Habitat for Humanity), ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦ. ᐃᖅᑲᓇᐃᔭᖅᑎᑦᓯᓚᐅᖅᑐᒍᑦ 20-ᓂᒃ ᐃᓄᓐᓂᒃ 
ᐃᓕᓐᓂᐊᖃᑕᐅᓂᐊᖅᑐᓂᒃ 14-ᓂᒃ ᐱᓇᓱᐊᕈᓯᕐᓂᒃ ᐱᓕᖕᒪᓴᕐᓂᕐᒧᑦ 
ᐱᒋᐊᓚᐅᖅᑐᒥᒃ ᕕᕝᕗᐊᓕᒥ. ᐱᓕᖕᒪᒃᓴᕈᑎᓃᖃᑕᐅᔪᑦ 
ᐃᓕᓐᓂᐊᕐᕕᐊᕈᓯᕐᒥ ᐃᓕᓐᓂᐊᕐᓂᖅ, ᑲᒪᒋᓪᓚᑖᕐᓗᒋᑦ ᐊᔪᕈᓐᓃᖅᓴᐅᑏᑦ, 
ᑭᖑᓂᐊᒍᑦ ᐃᖅᑲᓇᐃᔮᖅᓵᑖᖅᑎᑦᓯᓂᖅ ᐃᓄᓐᓂᒃ ᐊᔪᕈᓐᓃᖅᓯᒪᔪᓂᒃ 
ᐊᔪᙱᓐᓂᕆᔭᐅᒋᐊᓕᖕᓂᒃ ᐃᖅᑲᓇᐃᔮᒥ ᐃᓪᓗᓕᐅᖅᑎᓂ.
ᓂᕆᐅᖕᓂᖃᖅᑐᒍᑦ 2021-2022 BIM−ᒥ ᐃᖅᑲᓇᐃᔭᖅᑏᑦ 
ᐅᑎᓛᕐᓂᖏᓐᓂᒃ ᐅᔭᕋᓐᓂᐊᕕᒻᒧᑦ. ᐃᓚᒋᔭᖓ ᐱᓕᕆᕝᕕᑦᑎᒍᑦ 
ᒪᑭᑉᐸᓪᓕᐊᒍᑎᒃᓴᑎᓐᓂᒃ, ᓴᖅᑮᓂᐊᖅᑐᒍᑦ ᓄᑖᒥᒃ ᐃᖅᑲᓇᐃᔭᖅᑎᓄᑦ 
ᑐᓴᐅᒪᑎᑦᓯᒍᑎᒃᓴᒥᒃ ᐊᓪᓚᕝᕕᑦᑎᓐᓂ ᐱᔨᑦᓯᑦᓯᐊᕈᑎᒃᓴᒥᒃ 
ᐃᖅᑲᓇᐃᔭᖅᑎᖁᑎᑦᑎᓐᓂᒃ ᐱᔾᔪᑎᖃᑦᑕᑕᑦᑎᓂᓪᓗ.

ᓱᓇᒃᑯᑖᖃᖅᑎᑦᑎᔩ ᐱᓕᕆᕝᕕᐊ 2021-2022 ᐅᔾᔨᓇᕐᓂᖏᑦ
QIL ᓱᓇᒃᑯᑖᖃᖅᑎᑦᑎᔩᑦ ᐊᐅᓚᑦᓰᓇᖅᑐᑦ ᐅᓄᖅᑐᓂᒃ 
ᐱᔨᑦᓯᕈᑎᑦᑎᓐᓂᒃ ᒫᓐᓇ ᑳᓐᑐᓛᕆᔭᐅᔪᒃᑯᑦ ᓄᓇᓕᓐᓂ 
ᑲᒻᐸᓂᓄᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐃᓚᒋᔭᐅᓪᓗᑎᒃ 
ᑎᑎᖅᑲᓂᐊᖅᑎᐅᓂᖅ ᐊᒻᒪᓗ ᓄᓇᒃᑯᑦ ᐃᖏᕐᕋᔫᒃᑯᑦ ᐱᔨᑦᓯᕈᑏᑦ, 
ᐊᐳᑕᐃᔭᐃᓂᖅ ᐊᒻᒪᓗ ᐅᖁᒪᐃᑦᑐᕐᓂᐅᑎᓂᒃ ᐱᔨᑦᓯᕈᑏᑦ 
ᐊᑐᖅᑐᐊᑎᑦᓯᓃᓪᓗ. 
ᐊᕐᕌᒍᑦᑎᓐᓂ ᓂᖃᑐᐊᓘᓚᐅᕋᓗᐊᖅᑎᓪᓗᒍ ᓄᒃᑎᕆᓂᕐᒧᑦ 
ᐊᒻᒪᓗ ᓄᓇᓕᓐᓂ ᓄᓇᒃᑰᕈᑎᒃᑯᑦ ᐅᓯᒃᑲᕐᓂᖅ, ᖃᐅᔨᒪᔮᖑᓂᕗᑦ 
ᐱᓕᕆᑦᓯᐊᕈᓐᓇᓂᑦᑎᓐᓄᑦ ᐊᒻᒪᓗ ᐱᔾᔪᔾᔨᓂᕆᖃᑦᑕᖅᑕᕗᑦ 
ᓱᕐᕋᓚᐅᙱᑦᑐᖅ. ᓱᓕ ᓯᕗᓪᓕᖅᐸᐅᔪᒍᑦ ᓂᕈᐊᒐᐅᕙᑦᑐᓂ ᓄᓇᒃᑰᔫᒃᑯᑦ 
ᓄᒃᑎᕆᓂᕐᒧᑦ ᐊᒻᒪᓗ ᐃᕕᖅᑎᑎᕆᓂᕐᒧᑦ ᐊᒥᓱᒐᓚᓐᓄᑦ ᓄᓇᓕᓐᓂ 
ᑲᒻᐸᓂᓄᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ.
ᑳᓐᑐᓛᕗᑦ ᐃᕕᖅᑎᑎᕆᓂᕐᒧᑦ ᐊᒻᒪᓗ ᓄᑖᙳᕆᐊᖅᑎᑦᓯᓂᕐᒧᑦ 
ᐃᒃᑕᔭᕋᓕᒻᒥ ᑲᓕᒐᕐᓂᒃ ᓄᖅᑲᖓᑎᑕᐅᓚᐅᖅᑐᖅ ᓄᓇᕐᔪᐊᒥ 
ᖃᓂᒪᓐᓇᖅ ᐱᔾᔪᑕᐅᓪᓗᓂ. ᑭᓯᐊᓂᓕ ᓅᒍᓐᓇᓚᐅᖅᑕᕗᑦ 
ᑲᓕᒐᐃᑦ ᓄᑖᒧᑦ ᐃᓂᒋᓂᐊᖅᑕᖓᓄᑦ ᐊᑐᖅᑕᐅᔪᒫᕐᓂᐊᑐᑦ 
ᓱᓇᒃᑯᑖᖃᐅᑕᐅᓗᑎᒃ ᓯᕗᓂᑦᑎᓐᓂ. ᓄᑖᖅ ᐅᔭᕋᓐᓂᒃ ᓯᖃᓕᑦᓯᑎ 
ᓂᐅᕕᐊᕆᓚᐅᖅᑕᕗᑦ 2019- 2020 ᐅᒥᐊᕐᔪᐊᑰᖅᑎᑕᐅᓚᐅᖅᑐᖅ 
ᐊᕐᕌᒍᕆᖅᑲᐅᔭᑦᑎᓐᓂ ᐊᒻᒪᓗ ᐋᖅᑭᓱᖅᑕᐅᓪᓗᓂ 
ᐊᑐᐃᓐᓇᕈᖅᑎᑕᐅᓪᓗᓂ ᐱᓕᕆᔾᔪᑕᐅᔪᓐᓇᓛᕐᓂᖓ 2021-2020 
ᐱᓕᕆᓐᓇᕐᓂᖓᓂ.
ᐅᐱᒍᓱᑦᑐᒍᑦ ᐱᓕᕆᕕᕗᑦ ᐊᑕᖏᖅᑐᓂᒃ 
ᐃᖅᑲᓇᐃᔭᖅᑎᖃᐃᓐᓇᓚᐅᕐᒪᑦ ᓄᓇᕐᔪᐊᕐᒥ ᖃᓂᒪᓐᓇᕐᓂᖓᓂ. 
ᓯᕗᒧᑦ ᑕᑯᒋᐊᕐᓂᒃᑯᑦ, ᐸᕐᓇᑦᑐᒍᑦ ᐅᖁᒪᐃᑦᑐᕐᓂᐅᑎᓂᒃ 
ᐱᓕᖕᒪᓴᖅᑎᑦᓯᓛᕐᓂᐊᓂᕐᒥᒃ ᐊᒻᒪᓗ ᐱᓕᕆᐊᒃᓴᓕᕆᓂᕐᒥᒃ 
ᐃᓕᓐᓂᐊᕈᑎᓂᒃ ᐱᓕᕆᔨᖁᑎᑦᑎᓐᓄᑦ. ᐃᓕᕆᕝᕕᒃ 
ᕿᓃᓐᓇᖃᑦᑕᓂᐊᖅᑐᖅ ᓄᑖᓂᒃ ᑲᓐᑐᓛᓂᒃ ᐊᒻᒪᓗ ᐱᓕᕆᐊᒃᓴᓂᒃ 
ᓇᖕᒥᓂᖁᑕᐅᔪᓄᑦ ᑕᑯᓐᓇᒐᖃᓕᖅᑎᓪᓗᑕ 2021-2022.

ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ
ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ (QIL) ᐅᓄᖅᑐᓂᒃ−ᐱᓇᓱᐊᒐᓕᒃ ᑲᒻᐸᓂ ᐊᔾᔨᒌᙱᑦᑐᓂᒃ 
ᐱᔨᑦᓯᕈᑎᖃᖅᐸᑦᑐᖅ ᐅᔭᕋᓐᓂᐊᓂᕐᒥᒃ, ᐊᕙᑎᓕᕆᓂᕐᒥᒃ, ᒐᕙᒪᒃᑯᓐᓂ ᓴᓇᔨᓄᓪᓗ ᐱᓕᕆᕝᕕᓐᓂ ᓄᓇᕗᓕᒫᒥ. 
ᐱᔨᑦᓯᕈᑎᖏᓐᓃᖃᑕᐅᔪᑦ ᓴᓗᒻᒪᖅᓴᐃᔩᑦ ᓂᕆᔭᒃᓴᓕᕆᔩᓪᓗ ᐅᖓᓯᑦᑐᒦᑦᑐᓂ ᑕᒻᒫᖅᓯᒪᕕᐅᔪᓂ, ᐊᐳᑕᐃᔭᐃᓂᕐᒥᒃ, 
ᐸᔪᑦᑎᕆᔨᐅᓂᖅ ᐊᒻᒪᓗ ᓄᒃᑎᖅᑐᓕᕆᔨᐅᓂᕐᒧᑦ ᐊᔪᙱᑐᕐᔪᐊᑦ ᐊᒻᒪᓗ ᐃᖅᑲᓇᐃᔭᖅᑎᓴᖅᓯᐅᓂᕐᒧᑦ ᐊᒻᒪᓗ 
ᐃᓕᓐᓂᐊᕈᑎᑎᒍᑦ ᐱᓕᒻᒪᒃᓴᐅᑎᓂᒃ ᐊᖏᔫᑎᓄᑦ ᐱᓕᕆᐊᓄᑦ. QIL ᐃᑲᔪᖃᑦᑕᕐᒥᔪᑦ QC−ᑯᑦ ᑲᒻᐸᓂᖁᑎᖏᓐᓂᒃ 
ᐃᖅᑲᓇᐃᔭᖅᑎᖃᖅᑎᑦᓯᓂᕐᒧᑦ ᐊᔪᙱᓐᓂᓕᓐᓂᒃ ᐱᔨᑲᑖᓂᒃ, ᓄᓇᒃᑰᔫᓂᒃ ᐊᒻᒪᓗ ᐅᖁᒪᐃᑦᑐᕐᓂᐅᑎᓂᒃ 
ᐊᐅᓚᐅᓯᕆᔨᓂᒃ, ᐊᒻᒪᓗ ᐊᑐᖅᑐᐊᒐᑦᓴᓂᒃ ᐱᖁᑎᓂᒃ ᐊᖏᔫᑎᓄᑦ ᐱᓕᕆᐊᓄᑦ. 

QIL ᒪᕐᕉᒃ ᐱᓕᕆᕝᕕᓪᓗᐊᑕᖏᒃ, ᓱᓇᒃᑯᑖᓕᕆᔨᒃᑯᑦ ᐱᓕᕆᕝᕕᖓ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᒻᒪᓴᕐᓂᕐᒧᑦ 
ᐱᓕᕆᕝᕕᖓ.

ᑐᕌᒐᖓ: ᓯᕗᓕᖁᓪᓗᒋᑦ ᕿᑭᖅᑕᓂ ᓄᓇᖓᓂ ᓴᓗᒪᔪᒥᒃ 
ᐆᒻᒪᖅᑯᑎᓄᑦ ᓄᒃᑭᒃᓴᐅᑎᖃᖅᑎᑦᓯᖔᕐᓂᕐᒥᒃ ᐱᓕᕆᖃᑎᖃᕐᓗᑎᒃ 
ᓄᓇᓕᖁᑎᑦᑎᓐᓂᒃ, ᓴᖅᑮᓂᕐᒥᒃ ᒪᑭᒪᔪᒥᒃ ᓴᓗᒪᔪᒥᒃ ᐆᒻᒪᖅᑯᑎᓄᑦ 
ᓄᒃᑭᒃᓴᐅᑎᖃᖅᑎᑦᓯᓂᕐᒧᑦ ᑎᒍᓯᒍᑎᒃᓴᒥᒃ ᒪᑭᒪᔾᔪᑎᓂᒃ ᐃᓅᓯᕐᒧᑦ 
ᐊᕙᑎᒧᓪᓗ ᐃᑲᔫᑎᒃᓴᓕᒻᒥᒃ.

2020-2021-ᒥ NNC ᐃᓚᐅᓕᓚᐅᖅᑐᑦ ᑲᓇᑕᒥ ᓄᓇᒦᙶᖅᑐᓂᒃ 
ᐆᒻᒪᖅᑯᑎᓄᑦ ᓄᒃᑭᒃᓴᐅᑎᓕᕆᔩᑦ ᑲᑐᔾᔨᖃᑎᒌᖏᓐᓄᑦ ᐃᓚᖃᖅᑐᓂ 
ᐊᒥᓱᒐᓚᓐᓂᒃ ᐊᕕᑦᑐᖅᓯᒪᓂᕐᒥ ᑲᓇᑕᒥᓗ ᐆᒻᒪᖅᑯᑎᓕᕆᓂᕐᒧᑦ 
ᐱᔭᕆᐊᑭᓪᓕᑎᕆᔨᓂᒃ. ᓴᖅᑭᓚᐅᖅᑕᕗᑦ ᓄᑖᖅ ᐃᑭᐊᖅᑭᕕᒃ ᑐᕌᖓᔪᖅ 
NNC ᓄᓇᒦᙶᖅᑐᓂᒃ ᐆᒻᒪᖅᑯᑎᓄᑦ ᓄᒃᑭᒃᓴᐅᑎᓕᕆᓂᕐᒧᑦ 
ᐊᔭᐅᖅᑑᑎᓂᒃ ᐊᒻᒪᓗ ᐱᕚᓪᓕᕈᑎᒃᓴᓂᒃ ᐃᓅᖃᑎᒌᑦ 
ᑲᓲᒪᔾᔪᑎᖃᑦᑕᕐᓂᖏᓐᓄᑦ ᓴᖅᑭᐅᒪᓂᑦᑎᓐᓄᑦ ᐱᒋᐊᕈᑕᐅᓪᓗᓂ ᓄᑖᒥᒃ 
ᑐᓴᐅᒪᔾᔪᑎᓕᕆᓂᕐᒧᑦ ᑕᑯᑦᓴᐅᑎᑕᐅᕙᑦᑐᓂᒃ ᑕᑯᔭᒃᓴᐅᖁᓪᓗᒋᑦ 
ᐱᓕᕆᐊᓂᒃ ᑐᓴᖅᑎᑦᓯᒍᑏᑦ ᐊᒻᒪᓗ ᐱᕙᓪᓕᐊᔪᑦ ᐊᒃᑐᐊᔪᑦ 
ᓄᓇᒦᙶᖅᑐᓂᒃ ᐆᒻᒪᖅᑯᑎᓄᑦ ᓄᒃᑭᒃᓴᐅᑎᓕᕆᓂᕐᒧᑦ ᓄᓇᕗᒻᒥ. 
ᐋᖅᑭᑦᓱᓚᐅᕐᒥᔭᕗᑦ ᑐᓴᐅᒪᔾᔪᑎᒃᓴᑦ ᑐᑭᓯᒋᐊᒃᑲᓐᓂᖅᑎᑦᓯᒍᑏᑦ 
ᑐᓴᐅᒪᑎᑦᓯᒍᑎᒃᓴᑦ ᐃᓕᓴᐃᒍᑎᒃᓴᐅᓪᓗᑎᓪᓗ ᓄᓇᒦᙶᖅᑐᓂᒃ 
ᐆᒻᒪᖅᑯᑎᓄᑦ ᓄᒃᑭᒃᓴᐅᑎᓕᕆᓂᕐᒥᒃ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᒃ 
ᓄᓇᒦᙶᖅᑐᓂᒃ ᐆᒻᒪᖅᑯᑎᓄᑦ ᓄᒃᑭᒃᓴᐅᑎᓕᐅᕈᑎᓂᒃ.

ᓄᕙᔾᔪᐊᕐᓇᖅ-19 ᓄᓇᕐᔪᐊᒥ ᖃᓂᒪᓐᓇᖅ ᐊᒃᑐᐃᓯᒪᒐᓗᐊᖅᑎᓪᓗᒍ 
ᐃᓚᖓᒍᑦ NNC ᐊᐅᓚᓂᖏᓐᓄᒃ, ᓯᕗᒧᐊᒃᑎᑦᓯᒍᓐᓇᓚᐅᖅᑐᒍᑦ ᐊᒻᒪᓗ 
ᐊᐅᓚᔾᔭᑦᑐᖓᒋᑦ ᐊᒥᓱᒐᓚᐃᑦ ᑐᓴᕈᒥᓇᖅᑐᑦ ᐱᓇᓱᐊᒐᑦᓴᑦ.

ᐃᓚᒋᔭᐅᓪᓗᓂ NAC ᓄᓇᒦᙶᖅᑐᓂᒃ ᐆᒻᒪᖅᑯᑎᓄᑦ 
ᓄᒃᑭᒃᓴᐅᑎᑖᖅᑎᑦᓯᖔᕐᓂᕐᒧᑦ ᐱᓕᕆᐊᒧᑦ, ᖁᕕᐊᒋᓚᐅᖅᑕᕗᑦ 
ᐱᓇᓱᐊᖃᑎᖃᕐᓂᖅ ᐅᑭᐅᖅᑕᖅᑐᒥ ᓄᓇᒦᙶᖅᑐᓕᕆᔨᒃᑯᑦ 
ᓴᓴᐃᔭᑎᖏᓐᓂᒃ ᒪᓂᒪᑎᑦᓯᓂᕐᒧᑦ ᓯᓚᒃᑯᑦ PV ᓄᒃᑭᒃᓴᐅᑎᓖᓂᕐᒧᑦ 
ᐱᓕᖕᒪᒃᓴᐅᑎ ᓅᕙᐃᒻᕙ 2020−ᒥ. ᐋᖅᑭᒋᐊᕈᑕᐅᔪᑦ 
ᑭᖑᕙᖅᓯᒪᓚᐅᖅᑐᑦ ᐱᔾᔪᑕᐅᓪᓗᓂ ᓄᓇᕐᔪᐊᒥ ᖃᓂᒪᓐᓇᖅ 
ᑕᕝᕘᓇ ᐱᕕᒃᓴᖃᕐᓂᑎᓐᓂ ᐊᑐᓚᐅᖅᑕᕗᑦ ᓄᐊᑦᓯᑲᓐᓂᖅᑐᑕ 
ᓄᑭᓪᓚᐅᑎᓕᐅᕐᓂᕐᒥᒃ, ᐅᖅᓱᐊᓗᑦᑐᖅᑐᓂᒃ ᐃᒥᖅᑐᖅᑐᓂᓪᓗ 
ᖃᐅᔨᓴᕈᑎᒥᓂᕐᓂᒃ ᓄᐊᑦᓯᓂᖅ ᑐᓴᐅᒪᔾᔪᑎᒃᓴᓂᒃ ᐆᒻᒪᖅᑯᑎᓄᑦ 
ᖃᐅᔨᓴᕈᑎᓂᒃ.

ᑐᑦᑕᕐᕕᒋᔭᐅᔪᖅ ᑎᑎᕋᐅᔭᖅᑕᐅᓂᖓᓄᑦ ᓴᓇᒻᒪᖓᓄᓪᓗ (FEED) 
ᖃᐅᔨᓴᖅᑕᐅᕌᓂᓚᐅᖅᑐᖅ ᐃᓄᐃᑦ ᓄᓇᖁᑎᖏᓐᓂ ᓴᓗᒪᔪᒥᒃ 
ᐆᒻᒪᖅᑯᑎᓂᒃ ᓄᒃᑭᒃᓴᐅᑎᓂᒃ ᓯᓚᒦᙶᖅᑐᒥᒃ ᐃᓕᓯᕕᐅᓂᖓ. ᐱᓕᕆᐊᖅ 
ᓄᒃᑎᕐᓂᐊᓕᖅᑐᖅ ᓴᖅᑭᔮᖅᑎᑕᐅᓂᖓᓄᑦ 2021-2022-ᒥ.

ᓴᓂᑭᓗᐊᓕᐊᕈᓐᓇᓚᐅᖅᑐᒍᑦ ᐱᓇᓱᐊᖃᑎᒋᔪᒪᓪᓗᒋᑦ ᓄᓇᓖᑦ 
ᓯᕗᓕᖅᑎᖏᑦ ᐊᓄᕆᒨᖅᑐᒥᒃ ᐆᒻᒪᖅᑯᑎᓄᑦ ᓄᒃᑭᒃᓴᐅᑎᓕᕆᓂᕐᒧᑦ 
ᐊᒻᒪᓗ ᑕᑯᒋᐊᖅᑐᒍ ᓄᓇᖓ ᐸᐅᕋᐅᔭᓖᕕᐅᓂᐊᖅᑐᖅ. ᕼᐊᒻᓚᒃᑯᑦ 
ᑲᑎᒪᔨᖏᑦ ᓇᓗᓇᐃᖅᓯᑲᓐᓂᓚᐅᖅᑐᑦ ᐃᑲᔪᖅᓱᐃᓂᕐᒥᓂᒃ ᐱᓕᕆᐊᒥᒃ. 

ᑎᒍᓯᒍᓐᓇᓚᐅᖅᑐᒍᑦ ᐆᒻᒪᖅᑯᑎᓕᐅᕈᑎᓄᑦ ᖃᐅᔨᓴᕈᑎᒥᓂᕐᓂᒃ 
ᓄᐊᑕᐅᓯᒪᔪᒥᒃ ᑐᓴᖅᑎᑦᓯᒍᑕᐅᓂᐊᖅᑐᒥᒃ ᑕᑯᓐᓇᒐᐅᔪᒥᒃ 
ᐱᓕᕆᐊᒃᑯᑦ ᐊᐅᓚᑕᐅᔪᒥᒃ ᐊᒻᒪᓗ ᐆᒻᒪᖅᑯᑎᓄᑦ ᓄᒃᑭᒃᓴᐅᑎᓂᒃ 
ᓄᐊᑦᓯᕕᐅᓯᒪᒍᓐᓇᖅᑐᖅ ᐊᖏᓂᖓᓂᒃ ᐊᒻᒪᓗ FEED ᖃᐅᔨᓴᕈᑎᖏᓐᓂᒃ 
ᐱᒋᐊᓚᐅᖅᑕᓂᒃ ᓂᕆᐅᒋᔭᐅᔪᓂᒃ ᐱᐊᓂᒃᑕᐅᓛᕆᐊᖏᑦ ᒫᑦᓯ 2022-ᒥ.

ᓱᓕᒃᑲᓐᓂᖅ, NNC ᑐᓂᔭᐅᓚᐅᖅᑐᑦ ᑮᓇᐅᔭᓕᑕᐅᓪᓗᑎᒃ ᐃᑲᔫᑎᓂᒃ 
ᑳᓐᓄᐊᑯᓐᓂᒃ ᒪᕐᕉᓐᓄᑦ ᓄᑖᓐᓄᑦ ᐊᕕᑦᑐᖅᓯᒪᓂᕐᒥ ᐱᓇᓱᐊᒐᐅᔫᓐᓄᑦ, 
ᐊᕕᑦᑐᖅᓯᒪᓂᕐᒥ ᓯᓚᒃᑯᑦ ᓄᒃᑭᒃᓴᐅᑎᓕᐅᕈᑎᓂᒃ ᖃᐅᔨᓴᕐᓂᖅ ᐊᒻᒪᓗ 
ᐊᕕᑦᑐᖅᓯᒪᓂᕐᒥ ᑕᕆᐅᒃᑯᑦ ᐆᒻᒪᖅᑯᑎᓄᑦ ᓄᒃᑭᑦᓴᐅᑎᓕᐅᕈᑏᑦ 
ᖃᐅᔨᓴᖅᑕᐅᓂᖓᓂᒃ. ᑕᒪᒃᑮᒃ ᐱᓕᕆᐊᒃ ᐱᒋᐊᓚᐅᖅᑑᑦ ᓄᓇᓖᑦ 
ᖃᐅᔨᒋᐊᕐᕕᐅᓪᓗᑎᒃ ᐊᒻᒪᓗ ᑐᓴᕆᐊᕐᕕᐅᓪᓗᑎᒃ.

ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᐊᑐᐊᒐᖅ ᐊᔭᐅᖅᑑᑎ 
ᓯᕗᓪᓕᐅᔾᔭᐅᔭᕆᐊᓕᖁᑎᖏᓐᓃᖏᓐᓇᓚᐅᖅᑐᖅ NNC ᐊᕐᕌᒍᑦᑎᓐᓂ. 
ᐆᒻᒪᖅᑯᑎᓕᕆᓂᖅ ᑭᖑᕙᕆᐊᖅᑎᑕᐅᓯᒪᐃᓐᓇᕐᓂᖓᓄᑦ 
ᑲᔪᓯᑎᑦᓯᒍᑕᐅᔪᖅ ᓇᖕᒥᓂᖅᓱᖅᑐᓄᑦ ᓄᑭᓪᓚᐅᑎᓕᐅᕈᑎᓄᑦ ᐊᑐᐊᒐᖅ, 
ᓄᓇᓕᑦᑎᒍᑦ−ᓇᓗᓇᐃᖅᓯᒍᑎ ᓄᓇᒦᙶᖅᑐᓂᒃ ᐆᒻᒪᖅᑯᑎᓄᑦ 
ᓄᒃᑭᒃᓴᐅᑎᓕᕆᔾᔪᑏᑦ ᓄᖅᑲᖓᑎᑕᐅᖏᓐᓇᖅᑐᖅ. NNC ᑐᓂᓯᓚᐅᖅᑐᑦ 
ᐊᒥᓱᒐᓚᓐᓂᒃ ᐊᑐᓕᖁᔨᔾᔪᑎᓂᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ ᓈᖕᒪᒋᐊᖅᓯᒪᔪᒥᒃ ᐆᒻᒪᖅᑯᑎᓄᑦ ᐊᑐᐊᒐᕐᓂᒃ ᓄᓇᕗᒻᒥ 
ᐊᒻᒪᓗ ᐱᖕᒪᕆᐅᓂᖓᓂᒃ ᓯᕗᓪᓕᐅᔾᔭᐅᒋᐊᖃᕐᓂᖏᑦ ᐃᓄᐃᑦ ᐊᒻᒪᓗ 
ᓄᓇᓖᑦ ᓇᖕᒥᓂᖁᑎᖃᕐᓂᖏᑦ ᓄᓇᒦᙶᖅᑐᓂᒃ ᐆᒻᒪᖅᑯᑎᓄᑦ 
ᓄᒃᑭᒃᓴᐅᑎᓕᕆᓂᕐᓄᑦ.

NNC ᓂᕆᐅᒋᔭᓖᑦ ᑲᔪᓯᑎᑦᓯᓂᐊᕐᓂᕐᒥᒃ ᐊᔭᐅᖅᑑᑎᓂᒃ 
ᓈᖕᒪᒋᐊᖅᓯᒪᔪᒥᒃ ᓄᓇᒦᙶᖅᑐᓂᒃ ᐆᒻᒪᖅᑯᑎᓄᑦ ᓄᒃᑭᒃᓴᐅᑎᓄᑦ 
ᐊᑐᐊᒐᕐᓂᒃ ᓄᓇᕗᒻᒥ, ᐃᓚᖃᕐᓗᓂ ᐱᕙᓪᓕᐊᑎᑦᓯᓂᖅ 
ᐱᓕᕆᐊᖑᕙᓪᓕᐊᔪᓂᒃ.

ᓯᓚᒧᑦ PV ᓄᒃᑭᑦᓴᐅᑎᓂᒃ ᐃᓕᐅᖅᑲᐃᒋᐅᖅᓴᔪᑦ

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ
ᓄᓇᕗᒻᒥ ᓄᒃᑭᒃᓴᐅᑏᑦ ᑯᐊᐳᕇᓴᓐ (NNC) ᓄᓇᕗᒻᒥ ᓯᕗᓪᓕᐹᑦᓯᐊᑦ 100% ᓴᓗᒪᔪᒥᒃ 
ᐆᒻᒪᖅᑯᑎᓄᑦ ᓄᒃᑭᒃᓴᐅᑎᓕᕆᔩᑦ. NNC ᑐᕌᒐᓕᒃ ᓯᕗᓕᕐᓂᕐᒥᒃ ᓄᓇᕗᒻᒥ ᓴᓗᒪᔪᒥᒃ ᐆᒻᒪᖅᑯᑎᓄᑦ 
ᓄᒃᑭᒃᓴᐅᑎᖃᖅᑎᑦᓯᖔᕐᓂᕐᒥᒃ ᐱᓇᓱᐊᖃᑎᖃᖅᑐᑎᒃ ᓄᓇᓕᓐᓂᒃ, ᓴᖅᑮᓂᕐᒥᒃ ᒪᑭᒪᔪᒥᒃ ᓴᓗᒪᔪᒥᒃ 
ᐆᒻᒪᖅᑯᑎᓄᑦ ᓄᒃᑭᒃᓴᐅᑎᓕᐅᕐᓂᕐᒥᒃ ᐊᑐᖅᑕᐅᒍᓐᓇᖅᑐᓂᒃ ᒪᑭᒪᔾᔪᑎᓄᑦ, ᐃᓅᓯᕐᒧᑦ, ᐊᒻᒪᓗ ᐊᕙᑎᒧᑦ 
ᐃᑲᔫᑎᓕᓐᓂᒃ. 
ᑐᕌᒐᕗᑦ ᑕᑯᓂᖅ ᒪᑭᒪᔾᔪᑎᓄᑦ ᐃᓅᓯᕐᒧᓪᓗ ᒪᑭᒪᓗᑎᒃ ᓄᓇᕗᒻᒥᐅᑦ ᓴᕐᖓᑎᑦᓯᑲᓐᓂᕈᑕᐅᓯᒪᓗᓂ ᓄᓇᓖᑦ 
ᓇᖕᒥᓂᖁᑎᖃᕐᓂᖏᑎᒍᑦ ᐅᓇᒻᒥᓇᖅᑐᒥᒃ, ᑕᑎᒃᓴᐅᔪᓐᓇᖅᑐᒥᒃ, ᐊᒻᒪᓗ ᐊᑐᐃᓐᓇᐅᓗᓂ ᓴᓗᒪᔪᒥᒃ 
ᐆᒻᒪᖅᑯᑎᓄᑦ ᓄᒃᑭᒃᓴᐅᑎᖃᕐᓂᖅ.

ᑕᑯᒋᐊᒃᑭᑦ ᓄᑖᑦ ᐃᑭᐊᖅᑭᔾᔪᑎᕗᑦ ᐅᕙᓂ  
www.nunavutcleanenergy.ca

ᑐᕌᒐᖓ: ᓴᖅᑮᓂᖅ ᐃᓚᓯᒪᙱᑦᑐᒥᒃ 
ᐊᓯᔾᔨᖅᑐᖅᑕᐅᓯᒪᙱᑦᑐᒥᓪᓗ ᑐᔪᕐᒥᔪᑦ ᖃᐅᔨᖁᓪᓗᒋᑦ 
ᐊᑐᖅᑕᐅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ 
ᑕᐸᐃᕐᓇᖅᑐᒥᒃ ᐊᑐᖅᑕᐅᖃᑦᑕᕐᓂᖓᓂᒃ ᑐᙵᓇᕐᓂᕐᒥᒃ 
ᐊᑲᕐᕆᔮᕐᓂᒥᓪᓗ ᑲᓇᑕᐅᑉ ᐅᑭᐅᖅᑕᖅᑐᖓᓂ.

2020-2021 ᐊᕐᕌᒍ ᐅᔾᔨᓇᖅᑐᑦ ᐊᒻᒪᓗ ᑭᖑᕙᕆᐊᕈᑎᖏᑦ 
ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ. ᑐᔪᕐᒥᕕᒃ ᐃᓪᓗᓕᐊᖑᓂᖓ 
ᐱᐊᓂᒃᑕᐅᓚᐅᖅᑐᖅ ᐊᕐᕌᒍᑦᑎᓐᓂ; ᑭᓯᐊᓂ, ᐸᕐᓇᑕᐅᓯᒪᓂᕆᓚᐅᖅᑕᖓ 
ᔫᓂ 2020 ᒪᑐᐃᖅᑕᐅᓂᐊᕐᓂᖓ ᑭᖑᕙᕆᐊᖅᓯᒪᓚᐅᖅᑐᖅ 
ᐱᔾᔪᑕᐅᓪᓗᓂ ᓄᕙᔾᔪᐊᕐᓇᖅ-19 ᒪᑐᓯᒍᑕᐅᓯᒪᓂᖓᓄᑦ; 
ᐊᐅᓪᓚᖃᑦᑕᓂᕐᒧᑦ ᒪᓕᒐᖃᖅᑎᑕᐅᓃᑦ ᐊᒻᒪᓗ ᒪᑐᔭᐅᓯᒪᓂᖏᓐᓄᑦ 
ᓄᓇᐃᑦ ᑭᒡᓕᖏᑦ. ᑕᒪᓐᓇᐅᒐᓗᐊᖅᑎᓪᓗᒍ ᑭᖑᕙᕆᐊᖅᓯᒪᓂᖅ 
ᐅᐱᒍᓱᓚᐅᖅᑐᒍᑦ ᒪᑐᐃᖅᑕᐅᓂᖏᓐᓂᒃ ᒪᑐᖏᑦ ᐆᑦᑑᑉᐱᕆ 2020.

ᓄᕙᔾᔪᐊᕐᓇᖅ-19 ᓄᓇᕐᔪᐊᒥ ᖃᓂᒪᓐᓇᖅ ᓴᖅᑭᕐᒪᑦ, ᐃᖅᑲᓇᐃᔭᖅᑏᑦ 
ᐊᑦᑕᓇᐃᖅᓯᒪᖏᓂᑦ ᖃᓄᐃᙱᓯᐊᕐᓂᖏᓪᓗ ᓯᕗᓪᓕᐅᑎᓚᐅᖅᑕᕗᑦ. 
ᐃᖅᑲᓇᐃᔭᕐᕕᒃ ᒪᑐᔭᐅᓯᒪᑲᐃᓐᓇᓚᐅᖅᑐᖅ ᐃᖢᐊᖅᓴᐃᔩᑦ 
ᑎᓕᓯᔾᔪᑎᖏᓐᓄᑦ ᐊᑐᖅᑕᐅᒋᐊᓕᓐᓂᒃ ᐊᑐᖅᑕᐅᓗᐊᕆᐊᖃᙱᑦᑐᑦ 
ᐱᔨᑦᓯᕈᑎᑦ ᓄᖅᑲᖓᑎᑕᐅᓂᖏᓐᓂ ᐊᐅᓚᓂᐅᔪᑦ ᐃᖃᓗᓐᓂ. 
ᓯᕗᓪᓕᐅᑎᓯᒪᐃᓐᓇᖅᑕᕗᑦ ᐃᖅᑲᓇᐃᔭᖅᑏᑦ ᐊᑦᑕᓇᐃᖅᓯᒪᓂᖏᑦ 
ᐊᒻᒪᓗ ᐃᖅᑲᓇᐃᔭᕐᕖᑦ ᒪᓕᒐᖃᖅᑎᑕᐅᓪᓗᑎᒃ ᐊᓯᖅᑯᕝᕕᖃᙱᑦᑐᒥᒃ 
ᐱᓕᕆᕝᕕᒻᒥ ᐊᑐᕆᐊᓕᖕᓂᒃ ᐱᓇᓱᐊᕈᓯᑕᒫᑦ ᑲᔪᓯᔪᓐᓇᖅᓯᓚᐅᖅᑐᖅ.

ᑎᒍᒥᐊᖏᓐᓇᓚᐅᖅᑕᕗᑦ ᑐᔪᕐᒥᔪᖁᑎᑦᑎᓐᓄᑦ ᐃᓪᓗᕈᓰᑦ 
ᖃᑦᓯᐅᓂᕆᒋᐊᓕᖏᓐᓄᑦ ᒪᓕᒐᑦ ᐃᓱᐊᓂ ᐆᑦᑑᑉᐱᕆ. 
ᑕᒪᓐᓇᐅᒐᓗᐊᖅᑎᓪᓗᒍ ᒪᑭᒪᔾᔪᑏᑦ ᑲᑕᑦᓯᒪᓂᖓ ᐊᒻᒪᓗ 
ᓄᕙᔾᔪᐊᕐᓇᖅ-19 ᐊᒃᑐᐃᓯᒪᓂᖏᑦ ᐳᓚᕋᖅᑐᓕᕆᔨᓂᒃ, 
ᖁᕕᐊᓇᓚᐅᖅᐳᖅ ᑐᔪᕐᒥᐊᖃᕈᓐᓇᓚᐅᕋᑦᑕ ᐅᖓᑖᓃᑦᑐᓂᒃ 60 
ᐊᔾᔨᒌᙱᑦᑐᓃᙶᖅᑐᓂᒃ ᐱᔾᔪᑎᔭᑦᑎᓐᓂᒃ ᑐᔪᕐᒥᖃᑦᑕᖅᑐᓂᒃ, 
ᐱᓕᕆᐊᒃᓴᓄᑦ ᑲᑎᒪᖃᑦᑕᖅᑐᑦ ᐊᒻᒪᓗ ᑲᑎᒪᕕᐸᐅᔭᖅ 
ᐊᑐᖅᑕᐅᖃᑦᑕᕐᓂᖓ ᓇᖕᒥᓂᖅᓱᖅᑐᓄᑦ, ᑭᒃᑯᑐᐃᓐᓇᕐᓄᑦ, ᒐᕙᒪᓄᑦ, 
ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᑦ ᑲᑎᓐᓂᖏᓐᓄᑦ. ᑲᔪᓯᑎᒍᓐᓇᓚᐅᕐᒥᔭᕗᑦ 
ᓇᓗᓇᐃᕆᓯᒪᓂᖅ ᐊᒥᓱᒐᓚᓐᓂᒃ ᑐᙵᓴᐃᓂᕐᒧᑦ ᑳᑐᓐᓛᓂᒃ ᓯᕗᓂᐊᒍᑦ 
ᐃᓂᒃᓴᓕᐅᖅᑕᐅᓯᒪᓚᐅᖅᑐᓂᒃ ᐊᓯᐊᓂ.

ᐅᓪᓗᒥᒧᑦ, ᑐᔪᕐᒥᕕᒃ ᑲᑎᓪᓗᒋᑦ 76−ᓂᒃ 
ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᖁᑎᓕᒃ, ᐱᕙᓪᓖᓯᒪᔪᖅ ᐊᕕᑦᑐᖅᓯᒪᓂᕐᒥ 
ᒪᑭᒪᔾᔪᑎᓄᑦ. ᐅᐱᒍᓱᑦᑐᒍᑦ ᑲᔪᓯᑎᑦᓯᒍᓐᓇᖅᓯᒪᒐᑦᑕ 60% ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᕐᒥᒃ. ᐊᖅᓴᕐᓃᑦ ᑐᔪᕐᒥᕕᒃ ᓯᕗᓪᓕᐅᔾᔨᓯᒪᔪᖅ 
ᐃᓐᓄᐃᓂᕐᒥᒃ ᐃᖅᑲᓇᐃᔮᒃᓴᓕᒫᓂᒃ ᕿᑭᖅᑕᓂ ᐃᓄᖏᓐᓂᒃ ᐊᒻᒪᓗ 
ᐱᓕᖕᒪᓴᕐᓂᕐᒥᒃ ᐊᒻᒪᓗ ᐃᓕᓴᐃᓂᕐᒥᒃ ᐃᓄᓐᓂᒃ ᓄᒃᑎᐸᓪᓕᐊᖁᓪᓗᒋᑦ 
ᐊᖓᔪᖅᑲᐅᑎᓄᑦ ᐃᖅᑲᓇᐃᔮᓄᑦ. ᐃᓪᓗᖃᖅᑎᑦᓯᓃᑦ ᐊᒻᒪᓗ 
ᐃᓪᓗᓂ ᐊᑕᐅᑦᑐᓂ ᓇᓗᓇᐃᒐᐅᓚᐅᖅᑐᑦ ᐃᑲᔫᑎᒃᓴᐅᓪᓗᑎᒃ 
ᐃᖅᑲᓇᐃᔭᖅᑎᑖᕐᓂᕐᒥᒃ ᐊᒻᒪᓗ ᐱᓯᒪᐃᓐᓇᓂᕐᒥᒃ ᐃᖅᑲᓇᐃᔭᖅᑎᓂᒃ.

ᐱᕚᓪᓕᕈᑎᒃᓴᐅᓪᓗᓂ ᐃᑲᔫᑕᐅᓗᓂᓗ ᕿᑭᖅᑕᓂ ᓴᓇᐅᒐᖅᑎᖏᓐᓄᑦ, 
ᐊᕕᑦᑐᖅᓯᒪᓂᑦᑎᓐᓄᑦ, ᐊᒻᒪᓗ ᐃᓄᐃᑦ ᐃᓕᖅᑯᓯᖓᓄᑦ, ᐱᔪᒐᖅᓴᐅᑎᒥᒃ 

ᓴᖅᑭᐅᒪᑎᑦᓯᓚᐅᖅᑐᒍᑦ ᓴᖅᑭᐅᒪᑎᑕᐅᓪᓗᓂ ᕿᑭᖅᑕᓂ 
ᓴᓇᐅᒐᖅᑎᖏᓐᓄᑦ ᑐᓂᓯᓂᕐᒥᒃ ᓴᓇᓯᒪᔭᖏᓐᓂᒃ ᑕᑯᑦᓴᐅᑎᑕᑦᓴᓂᒃ 
ᑐᔪᕐᒥᕕᒻᒥ. ᐱᒐᖅᓴᐅᑎ ᓴᖅᑭᐅᒪᑎᑕᐅᓪᓗᓂ ᑐᓴᕈᑎᑎᒍᑦ ᕙᐃᔅᐳᒃᑯᑦ, 
ᓄᓇᑦᓯᐊᕐᒥ ᑐᓴᕋᑦᓴᑎᒍᑦ, ᓄᓇᓖᑦ ᓈᓚᐅᑎᖏᑎᒍᑦ ᐊᒻᒪᓗ 
ᑯᐊᐸᒃᑯᑦ ᑕᑯᓐᓇᕈᓐᓇᐅᑎᖏᑎᒍᑦ ᑕᓚᕖᓴᖃᐅᑎᖏᑎᒍᑦ, ᐊᒻᒪᓗ 
ᓴᖅᑭᔮᖅᑎᑕᐅᓪᓗᑎᒃ ᐊᑭᓐᓇᕐᒨᒐᕐᓂ ᓄᓇᓕᓐᓂ ᐅᐸᑦᑕᒐᐅᕙᑦᑐᓂ, 
ᖁᕕᐊᓇᓚᐅᖅᑐᖅ ᑐᓂᔭᐅᖃᑦᑕᕆᐊᒃᓴᖅ ᐊᒥᓱᒻᒪᕆᓐᓂᒃ ᑭᐅᔭᐅᒍᑎᓂᒃ.

ᐋᖅᑭᑦᑕᐅᓯᒪᔪᑦ ᐊᒻᒪᓗ ᑮᓇᐅᔭᑎᒍᑦ ᐊᑦᓱᕈᕐᓇᖅᑐᑎᒍᑦ 2020-2021 
ᓴᖅᑭᓚᐅᖅᑐᓂ, ᐃᓕᓴᕆᔪᒪᔭᕗᑦ ᐱᓕᕆᔪᒻᒪᕆᐅᖃᑦᑕᓚᐅᕐᓂᖏᑦ, 
ᑲᑐᔾᔨᖃᑎᒌᑦᑐᑎᒃ ᐊᒻᒪᓗ ᐊᖏᖅᓯᒪᑦᓯᐊᕐᓂᕐᒥᓄᑦ ᐃᓪᓗᓕᐅᖅᑏᑦ 
ᐊᒻᒪᓗ ᐊᐅᓚᓂᖓᓂᒃ ᐱᓕᕆᐊᓖᑦ ᐃᓂᓪᓚᐸᓪᓕᐊᓂᖓᓂ 
ᓄᓇᕐᔪᐊᕐᒥ ᖃᓂᒪᓐᓇᖅ ᐊᒃᑐᐃᓯᒪᑎᓪᓗᒍ. ᐊᖅᓴᕐᓃᑦ ᑐᔪᕐᒥᕕᒃ 
ᑲᑎᒪᕕᐅᓯᓐᓈᑦ ᓂᕆᐅᒋᔭᓕᒃ ᒪᑐᐃᖅᑕᐅᓚᑦᑖᕐᓂᕆᓛᖅᑕᖓᓂᒃ 
ᐊᒻᒪᓗ ᐋᖅᑭᑦᓱᐃᖏᓐᓇᕐᓂᖓᓂᒃ ᐃᓄᖃᕈᓐᓇᕐᓂᖓᓂᒃ ᐊᒻᒪᓗ 
ᑐᙵᓴᐃᔾᔪᑎᓂᒃ ᐊᑕᐅᓯᕐᒥᒃ ᐊᕐᕌᒍᒥᒃ ᒪᑐᐃᖓᓯᒪᓂᐊᓕᖅᑎᓪᓗᑕ.

ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ ᑎᒥᖓ
ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᖅ (AHCC) ᓇᖕᒥᓂᖁᑎᓖᑦ ᐊᐅᓚᑦᓯᓪᓗᑎᓪᓗ 
ᕿᑭᖅᑖᓗᒃ ᑯᐊᐳᕇᓴᒃᑯᑦ ᐃᓘᓐᓈᒍᑦ ᐱᔨᑦᓯᕈᑎᓂᒃ ᑐᔪᕐᒥᕕᒻᒥ ᑲᑎᒪᕕᐅᓯᓐᓵᑦ 
ᐃᖃᓗᓐᓂ, ᓄᓇᕗᑦ.

ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ 96,000 ᑭᑉᐹᕆᑦᑐᓂᒃ ᐃᑎᒐᓐᓂᒃ ᐊᖏᓂᓕᒃ 
ᐃᓪᓗ ᓄᓇᕗᑦ ᐊᖏᔪᖅᑳᒃᑯᕕᖓᓂ ᒪᓂᒪᑎᑦᓯᔪᖅ ᐱᐅᓂᖅᐹᒥᒃ ᐊᑲᕐᕆᔮᕐᕕᐅᕙᑦᑐᓂᒃ, 
ᑐᙵᓇᕐᓂᕐᒥᒃ, ᐊᒻᒪᓗ ᑲᑎᒪᕕᑦᓴᐅᔪᓐᓇᖅᑐᓂᒃ. ᑐᔪᕐᒥᕕᒃ ᑕᑯᑦᓴᐅᑎᑦᓯᔪᖅ ᐃᓄᓕᖅᑕᓂ 
ᓂᕿᓂᒃ, ᓴᓇᐅᒐᕐᓂᒃ, ᐱᖅᑯᓯᑐᖃᕐᓂᒃ ᐊᒻᒪᓗ ᐃᓕᖅᑯᓯᕐᒥᒃ ᓴᖅᑭᔮᖅᑎᑦᑎᓪᓗᓂ 
ᐅᑭᐅᖅᑕᖅᑑᑉ ᓄᓇᖓᓂᒃ ᓱᓕᔪᒥᒃ ᐅᑭᐅᖅᑕᖅᑐᒥᒃ ᑐᔪᕐᒥᔪᑦ ᖃᐅᔨᓪᓚᑦᑖᕈᑎᒃᓴᖏᓐᓂᒃ.

ᓯᕗᓕᖅᑎᓄᑦ ᐃᓪᓗᕈᓰᑦ

ᓂᕐᕆᑎᓄᑦ ᐅᐊᓴᕐᕕᖃᖅᑐᓂ

ᐱᓇᓱᐊᒐᑦᓴᖅ: ᑲᓱᖁᓪᓗᒍ ᓄᓇᕗᒻᒥ ᓇᕿᑐᐃᓐᓇᕆᐊᓕᒃᑯᑦ 
ᑲᓲᒪᔾᔪᑎᒥᒃ ᐊᕕᑦᓯᒪᐅᑕᐅᖃᑦᑕᖅᑐᖅ ᐋᖅᑭᑦᓱᐃᓂᒃᑯᑦ 
ᓇᖕᒥᓂᖁᑎᖃᕐᓂᑯᓪᓗ ᐅᓪᓗᒥᓯᐅᑎᒥᒃ ᑐᓴᐅᒪᔾᔪᑎᓕᕆᓂᕐᒧᑦ 
ᐃᓱᕐᕆᐅᑎᒥᒃ ᓄᓇᕗᒻᒥ.

2020-2021 ᐊᕐᕌᒍᖓᓂ ᐱᕈᖅᐸᓕᕐᓂᖃᓚᐅᖅᑐᖅ 
ᐊᐅᓚᑦᓯᒍᓐᓇᓂᕐᒥᓪᓗ ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ 
ᑎᒥᖓᓄᑦ. ᓄᑖᖑᓂᖅᐹᖅ ᓴᖅᑭᖅᑕᐅᓯᒪᔪᖅ ᓇᖕᒥᓂᖁᑕᐅᔪᖅ, 
ᐅᑭᐅᖅᑕᖅᑐᓕᒫᒥ ᐱᓕᕆᔨᓪᓚᑦᑖᖃᓚᐅᙱᑦᑐᖅ ᐊᒻᒪᓗ 
QBDC−ᑯᑦ ᓯᕗᒧᐊᒃᑎᐸᓪᓕᐊᑎᓯᒪᔭᖓ ᐅᑭᐅᖅᑕᖅᑐᓕᒫᒥ 
ᑐᕌᒐᕐᓄᑦ ᐱᓇᓱᐊᒐᖏᓐᓄᓪᓗ. ᐊᒥᓱᒐᓚᐅᓪᓗᑎᒃ ᐱᓕᕆᐊᖏᑦ 
ᑲᒪᒋᕙᓪᓕᐊᔭᖏᑦ, ᐃᖅᑲᓇᐃᔭᖅᑎᓚᑦᑖᖃᕐᓂᒃᑯᑦ ᐊᒻᒪᓗ ᐊᑐᕋᑦᓴᓂᒃ 
ᓯᕗᒧᐊᒃᑎᑦᓯᒍᑎᒃᓴᓂᒃ ᑖᒃᑯᓂᖓ ᐱᓕᕆᐊᓂᒃ ᐱᑕᖃᕆᐊᖃᓚᐅᖅᑐᖅ. 
ᐊᐅᒡᒍᓯ 2020−ᒥ, ᐅᑭᐅᖅᑕᖅᑐᓕᒫᒥᐃᖅᑲᓇᐃᔭᖅᑎᑖᓚᐅᖅᑐᑦ 
ᔩᓐ−ᕗᕌᓐᓱᐊ ᐳᓵᑦᒥᒃ ᖃᐅᔨᒪᔨᑕᒻᒪᕆᐅᓪᓗᓂ, ᐃᓱᕐᕆᐅᑎᓂᒃ 
ᐱᓕᕆᐊᒃᓴᓂᓪᓗ ᐱᕙᓪᓕᐊᑎᑦᓯᓂᕐᒧᑦ. ᐳᓵᑦ ᐃᑲᔫᑎᓕᒃ ᐅᔾᔨᓇᖅᑐᒥᒃ 
ᐱᓕᕆᖃᑦᑕᖅᓯᒪᓂᕐᒥᒍᑦ ᑐᓴᐅᒪᔾᔪᑎᓕᕆᔾᔪᑎᓂᒃ, ᐆᒃᑳᓂᒃ 
ᒥᐊᓂᖅᓯᓂᕐᒥᒃ ᐊᒻᒪᓗ ᐊᐅᓚᑦᓯᓂᕐᒥᒃ ᖃᕆᓴᐅᔭᓕᕆᔨᒃᑯᑎᒍᑦ.

ᐊᕐᕌᓂᓂᒃ ᐅᑭᐅᖅᑕᖅᑐᓕᒫᒥ ᐱᓕᕆᐊᖃᓚᐅᖅᑐᖅ ᐊᒥᓱᒐᓚᓐᓂᒃ 
ᑮᓇᐅᔭᖅᑑᑎᒃᓴᓂᒃ ᐊᒻᒪᓗ ᐱᓕᕆᐊᒃᓴᓂᒃ. ᑲᑎᑎᑦᓯᓚᐅᖅᑐᒍᑦ 
ᖃᐅᔨᒪᔪᕐᔪᐊᓂᒃ ᐱᓕᕆᔨᓂᒃ ᑐᓴᐅᒪᔾᔪᑎᓕᕆᓂᕐᒧᑦ ᐊᔪᙱᑐᕐᔪᐊᓂᒃ 
ᐋᖅᑭᑦᓱᐃᖁᓪᓗᒋᑦ ᐱᓕᕆᐊᒃᓴᒥᒃ ᑎᑭᐅᑎᒍᑎᒃᓴᒥᒃ ᓱᑲᑦᑐᒥᒃ 
ᐃᑭᐊᖅᑭᕕᖕᓄᑦ ᑲᓲᒪᔾᔪᑎᓂᒃ ᕿᑭᖅᑕᓂ ᓄᓇᓕᓕᒫᖏᓐᓄᑦ. 
ᐱᓕᕆᔨᐅᔪᑦ ᐸᕐᓇᓚᐅᖅᑐᑦ ᑲᑎᑕᐅᓯᒪᔪᓂᒃ ᐱᓕᕆᐊᒃᓴᓄᑦ 
ᑐᒃᓯᕋᐅᑎᓂᒃ ᑐᓂᔭᒃᓴᓂᒃ ᑲᓇᑕ ᒐᕙᒪᒃᑯᑦ ᓄᓇᕐᔪᐊᒥ ᕗᕌᑦᕕᓐ 
ᐃᑭᐊᖅᑭᔾᔪᑎᓄᑦ ᑮᓇᐅᔭᓖᒍᑎᒃᓴᖏᓐᓂᒃ ᐱᓕᕆᐊᒧᑦ. ᑲᔪᓯᑉᐸ 
ᐅᑭᐅᖅᑕᖅᑐᓕᒫᒥ ᐊᐅᓚᑦᓯᒍᓐᓇᖅᓯᓯᒪᓂᐊᖅᑐᖅ ᐃᑭᐊᖅᑭᔾᔪᑎᓄᑦ 
ᑲᓲᒪᔾᔪᑎᓂᒃ ᖃᓂᒋᔮᓃᑦᑐᓂ ᐅᒃᑳᓄᑦ ᓱᑲᓐᓂᕆᔭᐅᕙᑦᑐᓂᒃ 
ᑕᕝᕘᓇ ᐊᑦᓯᑐᑎᒍᑦ ᓄᓇᕐᔪᐊᖅ ᐊᕙᑖᒍᑦ ᑲᐃᕙᖃᑦᑕᓂᐊᖅᑐᒥᒃ 
ᖃᖓᑦᑕᖅᑎᑕᐅᓯᒪᔪᒥᒃ ᑕᒪᐃᓐᓄᑦ 13−ᓄᑦ ᕿᑭᖅᑕᓂ ᓄᓇᓕᖏᓐᓄᑦ. 
ᐅᑭᐅᖅᑕᖅᑐᓕᒫᒥ ᒪᓂᒪᑎᑦᓯᓂᐊᖅᑐᖅ ᓱᑲᑦᑐᒥᒃ ᐃᑭᐊᖅᑭᔾᔪᑎᓄᑦ 
ᑲᓲᒪᔾᔪᑎᓂᒃ ᑭᒡᓕᖃᙱᑦᑐᓂᒃ ᐊᑐᖅᑕᐅᖃᑦᑕᕐᓂᖏᑎᒍᑦ 
ᐆᒃᑳᓕᕆᔾᔪᑎᒃᑯᑦ ᐊᖏᕐᕋᒥ ᑐᓂᔭᐅᓯᒪᔪᓂᒃ ᑲᓲᒪᔪᑎᓂ ᓄᓇᓕᓕᒫᓂ.

ᓱᓕᒃᑲᓐᓂᖅ, ᐅᑭᐅᖅᑕᖅᑐᓕᒫᒥ ᑐᓂᓯᓚᐅᖅᑐᑦ 
ᐱᔾᔪᑎᒋᔪᓐᓇᓚᐅᖅᑕᒥᓂᒃ ᑐᒃᓯᕋᐅᒻᒥᒃ ᐃᖃᓗᐃᑦ ᓄᓇᓕᐸᐅᔭᖓᓄᑦ 
ᑭᒡᒍᑕᐅᓪᓗᓂ ᓄᓇᒥᒃ ᐊᑐᖅᑐᐊᓂᕐᒧᑦ ᑎᒍᓯᔾᒧᑎᒃᓴᒥᒃ 
ᑎᒍᒥᐊᕈᑎᒃᓴᒥᓄᑦ ᑐᓴᐅᒪᔾᔪᑎᓕᕆᕕᒃᓴᒥᒃ.

ᐅᑭᐅᖅᑕᖅᑐᓕᒫᒥ ᓯᕗᓕᓚᐅᕐᒥᔪᖅ ᖃᐅᔨᒪᔨᑕᐅᓂᕐᒧᑦ ᐋᖅᑭᑦᓱᐃᓂᕐᒧᑦ 
ᑐᓴᐅᒪᔾᔪᑎᓂᒃ ᐊᒻᒪᓗ ᐊᐅᓚᔾᔪᑎᓂᒃ ᐱᖁᑎᕐᔪᐊᓄᑦ ᐱᓕᕆᐊᒥᒃ 
ᐊᖅᓴᕐᓃᑦ ᑐᔪᕐᒥᕕᒻᒥ ᑲᑎᒪᕕᐅᓯᓐᓈᑦ. ᐅᑭᐅᖅᑕᖅᑐᓕᒫᒥ ᑐᓂᓯᓚᐅᖅᑐᑦ 
ᐊᑐᓕᖁᔨᔾᔪᑎᓂᒃ ᑐᓴᐅᒪᔾᔪᑎᓕᕆᔾᔪᑎᓄᑦ ᓴᓇᒻᒪᖏᓐᓂᒃ 
ᑕᑯᓐᓇᒐᐅᔪᒥᓪᓗ.

ᑮᓇᐅᔭᖅᑑᑎᒃᓴᖅᑖᕈᓐᓇᓚᐅᕐᒥᔪᒍᑦ $500K−ᑲᓴᓐᓂᒃ 
ᓄᓇᖃᖅᑳᖅᓯᒪᔪᓄᑦ ᐱᔨᑦᓯᕈᑎᓄᑦ ᑲᓇᑕᒥ ᐱᓕᕆᐊᒧᑦ ᐃᑲᔫᑎᒃᓴᒥᒃ 
ᐃᓄᐃᑦ ᓇᖕᒥᓂᖁᑎᖏᑦ ᑎᒍᓯᔪᓐᓇᖁᓪᓗᒋᑦ ᒐᕙᒪᑐᖃᒃᑯᓐᓂᒃ 
ᓂᐅᕕᕈᓐᓇᕈᑎᓂᒃ ᐊᒻᒪᓗ ᑮᓇᐅᔭᖅᑑᑎᒃᓴᖅᑖᑎᑦᓯᒍᑎᒃᓴᖏᓐᓂᒃ. 
ᐱᓕᕆᐊᓃᖃᑕᐅᓚᐅᖅᑐᑦ ᐋᖅᑭᑦᓱᐃᓂᖅ ᐃᑭᐊᖅᑭᕕᖕᒧᑦ 
ᑐᙵᕕᒋᔭᐅᓂᐊᖅᑐᒥᒃ ᖃᐅᔨᒃᑲᐃᔾᔪᑎᒃᓴᒥᒃ ᐊᑐᖃᑦᑕᖅᑐᓂᒃ 
ᑐᕌᒐᓕᖕᓂᒃ ᒐᕙᒪᑐᖃᒃᑯᓐᓂᒃ ᓂᐅᕕᕐᓂᕐᒧᑦ ᐊᒻᒪᓗ 
ᑮᓇᐅᔭᖅᑑᑎᒃᓴᖅᑖᕈᑎᒃᓴᓂᒃ ᓄᓇᕗᒻᒥ ᐊᒻᒪᓗ ᐃᑲᔫᑕᐅᓗᑎᒃ ᑖᒃᑯᓄᖓ 
ᖃᐅᔨᓇᓱᐊᖅᑎᓪᓗᒋᑦ ᑐᒃᓯᕋᐅᑎᓂᒃ ᑐᓂᓯᓂᕐᒧᑦ ᐊᑐᖅᑕᐅᒋᐊᓕᖕᓂᒃ. 
ᐃᑭᐊᖅᑭᕕᒃ ᓂᕆᐅᒋᔭᐅᔪᖅ ᓴᖅᑭᖅᑕᐅᑐᐃᓐᓇᓛᕆᐊᖓ  
ᐅᑭᐊᑦᓵᖓᓂ 2021.

ᐅᑭᐅᖅᑕᖅᑐᓕᒫᒥ ᐱᓕᕆᐊᖃᐃᓐᓇᓂᐊᖅᑐᖅ ᑐᕌᖓᔪᒥᒃ 
ᐱᓇᓱᐊᒐᑦᓴᑎᓐᓄᑦ ᑲᓱᖅᑎᑦᓯᓂᕐᒧᑦ ᓇᕿᑐᐃᓐᓇᕆᐊᓕᓐᓂᒃ 
ᖃᕆᓴᐅᔭᒃᑯᑦ ᐊᕕᑦᓯᒪᒍᑕᐅᔪᓂᒃ ᐊᒻᒪᓗ ᑐᓂᓯᓗᑎᒃ 21-ᒋᓕᖅᑕᖓᓂ 
ᐊᕐᕌᒍᕋᓴᔾᔪᐊᓂ ᑐᓴᐅᒪᔾᔪᑎᓕᕆᓂᕐᒥᒃ ᐊᒻᒪᓗ ᑲᓲᒪᔾᔪᑎᓂᒃ 
ᐱᖁᑎᕐᔪᐊᓄᑦ ᕿᑭᖅᑕᓂ ᓄᓇᓕᖏᓐᓄᑦ. ᓂᕆᐅᖕᓂᖃᖅᑐᒍᑦ 
ᓯᕗᒧᐊᒃᑎᑦᑎᓂᐊᕐᓂᕐᒥᒃ QC ᑲᒻᐸᓂᖁᑎᖏᑕ ᑐᕌᒐᖏᓐᓄᑦ 
ᐱᕕᒃᓴᖃᖅᑎᑦᓯᓂᕐᒥᒃ ᑐᑭᒧᐊᒍᑕᐅᑦᓯᐊᕈᓐᓇᖅᑐᒥᒃ ᒪᑭᒪᔾᔪᑎᒃᓴᓄᑦ 
ᐊᒻᒪᓗ ᐃᖅᑲᓇᐃᔮᒃᓴᓄᑦ ᕿᑭᖅᑕᓂ ᓄᓇᓕᒫᖓᓂ.

ᐳᓵᑦ ᐱᒋᐊᓚᐅᖅᑐᖅ 
ᐅᑭᐅᖅᑕᖅᑐᓕᒫᒥ ᐊᐅᒡᒍᓯ 1, 
2020 ᖃᐅᔨᒪᔨᑕᒻᒪᕆᐅᓂᕐᒧᑦ 
ᐃᓱᕐᕆᐅᑎᓄᑦ ᐊᒻᒪᓗ 
ᓇᖕᒥᓂᖁᑕᐅᔪᒥᒃ 
ᐱᕙᓪᓕᐊᑎᑦᓯᓂᕐᒥᒃ. ᐳᓵᑦ 
20− ᐅᓗᐊᖅᑐᓂᒃ ᐊᕐᕌᒍᓂᒃ 
ᐱᓕᕆᐊᖃᖃᑦᑕᖅᓯᒪᔪᖅ 
ᐱᕙᓪᓕᐊᑎᑦᓯᓂᕐᒥᒃ, 
ᐋᖅᑭᐅᒪᑦᓯᓂᕐᒥᒃ, 
ᐊᒻᒪᓗ ᐊᐅᓚᑦᓯᓂᕐᒥᒃ 
ᑐᓴᐅᒪᔾᔪᑎᓕᕆᓂᕐᓄᑦ 
ᐊᖅᑯᑎᓂᒃ. 
ᑐᑭᒧᐊᒃᑎᑦᑎᔨᐅᓯᒪᔪᖅ 
ᑲᑎᕕᒃ ᒐᕙᒪᖏᓐᓄᑦ ᑕᒫᓂ 

ᐃᑭᐊᖅᑭᔾᔪᑎᓂᒃ. ᐳᓵᑦ ᓯᕗᓕᖅᓯᒪᔪᖅ ᐊᐅᓚᓂᖏᓐᓄᑦ ᓴᖅᑮᓂᕐᒥᒃ, 
ᑲᓱᖅᑎᑦᓯᒍᑏᑦ ᖃᕆᓴᐅᔭᒃᑯᑦ ᐊᐅᓚᓂᕐᓂᒃ, ᓂᐅᕕᖃᑦᑕᖅᑐᓂᒃ 
ᐱᔨᑦᓯᕈᑎᓂᒃ ᐊᒻᒪᓗ ᑐᓴᐅᒪᔾᔪᑎᓂᒃ.

ᐳᓵᑦ ᑲᑐᔾᔨᖃᑎᒌᓄᑦ ᐃᓕᓴᕆᔭᐅᓯᒪᓂᕐᒧᑦ 
ᓇᓗᓇᐃᒃᑯᑕᖅᑖᖅᓯᒪᔪᖅ ᖃᕆᓴᐅᔭᑦ ᑲᓲᒪᔾᔪᑎᖏᓐᓄᑦ ᐊᒻᒪᓗ 
ᑐᓴᐅᒪᔾᔪᑎᓕᕆᓂᕐᒧᑦ ᐊᐅᓚᑦᓯᔨᓄᑦ ᐊᒻᒪᓗ ISC2 ᓇᓗᓇᐃᒃᑯᑕᓕᒃ 
ᖃᕆᓴᐅᔭᓕᕆᔾᔪᑎᓂᒃ ᓇᐅᑦᓯᖅᑑᑎᓄᑦ ᖃᐅᔨᒪᔪᕐᔪᐊᖑᓂᕐᒧᑦ 
ᐊᒻᒪᓗ GIAC ᓇᐅᑦᓯᖅᑑᑎᓄᑦ ᖃᕆᓴᐅᔭᓕᕆᔾᔪᑎᓂᒃ 
ᖃᐅᔨᒪᔪᕐᔪᐊᖑᓂᕐᒧᑦ ᖃᐅᔨᓴᖅᑎ.

ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ
ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ 	
ᑎᒥᖓ (ᐅᑭᐅᖅᑕᖅᑐᓕᒫᒥ) ᓴᖅᑭᖅᑕᐅᓚᐅᖅᑐᖅ ᑲᓱᕈᑎᒃᓴᐅᓪᓗᓂ 
ᓇᕿᑐᐃᓐᓇᕆᐊᓕᓐᓄᑦ ᖃᕆᓴᐅᔭᒃᑯᑦ ᐊᕕᒃᓯᒪᒍᑕᐅᔪᓂᒃ 
ᐅᖓᓯᑦᑐᒥᐅᑕᕐᓄᑦ ᐅᑭᐅᖅᑕᖅᑐᒥ ᓄᓇᓕᖕᓂᒃ ᐱᖃᖅᑎᑦᓯᓂᒃᑯᑦ 
ᓱᑲᑦᑐᒥᒃ, ᓱᖏᖅᓲᑕᐅᔪᓐᓇᖅᑐᒥᒃ, ᐊᒻᒪᓗ ᓇᓗᓇᐃᖅᓯᒪᒍᑎᒥᒃ 
ᕗᕌᑦᕕᓐ ᖃᕆᓴᐅᔭᓕᕆᔾᔪᑎᓂᒃ ᕿᑭᖅᑕᓂ ᓄᓇᓕᒫᖓᓂ.

ᔮᓐ−ᕗᕌᓐᓱᐊ ᐳᓵᑦ, ᖃᐅᔨᒪᔨᑕᒻᒪᕆᒃ, 
ᐃᓱᕐᕆᐅᑎᓕᕆᓂᕐᒧᑦ ᐊᒻᒪᓗ 

ᐱᓕᕆᐊᒃᓴᓄᑦ ᐱᕙᓪᓕᐊᑎᑦᓯᓂᕐᒥᒃ

ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ 
ᑎᒥᖓ

ᐊᐅᓚᑕᐅᓂᖓ ᐃᓄᐃᑦ ᓄᓇᖁᑎᖓᓂᒃ ᓴᓇᕙᓪᓕᐊᓂᕐᒧᑦ 
ᓱᒃᑲᐃᓪᓕᓚᐅᖅᑐᖅ 2020-2021 ᐱᐊᓂᒃᑕᐅᑎᓪᓗᒍ  
ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ.

ᐃᓄᐃᑦ ᓄᓇᖁᑎᖓᓂᒃ ᓴᓇᕙᓪᓕᐊᓂᖅ ᑲᔪᓯᕙᓪᓕᐊᔪᖅ 
ᐱᖓᓲᓕᖅᑲᖓᔪᒃᑯᑦ. ᑲᒪᒋᔭᐅᓂᖓ 1 ᑕᒪᕐᒥᑲᓴᒃ 
ᐱᐊᓂᒃᑕᐅᓚᐅᖅᑐᖅ 2019 ᐱᐊᓂᒃᑕᐅᓯᐊᖅᑐᓂ 2020-ᒥ. 

ᐅᓪᓗᒥᒧᑦ ᐊᑭᐅᖅ ᐃᒪᐃᓕᐅᖅᓯᒪᔪᖅ:

•	 ᐱᐊᓂᓚᐅᖅᑕᖓ ᐊᖅᑯᓯᐊᓂ, ᑲᒪᒋᖃᓯᐅᑎᓪᓗᒋᑦ 
ᖄᖅᑎᑦᓯᖃᑦᑕᕐᓂᖅ ᐊᒻᒪᓗ ᓯᐅᖅᑭᖅᑐᐃᓂᖅ, ᐱᓱᕝᕕᒻᒧᑦ 
ᐊᔭᑉᐸᔭᕝᕕᒃ, ᐊᒻᒪᓗ ᐊᑐᕆᐊᖅ ᓇᓗᓇᐃᒃᑯᓯᖅᑐᖅᑕᐅᓂᖓ

•	 ᐋᖅᑭᑦᓯᓚᐅᖅᑐᑦ 400m ᑭᓈᓗᒻᒧᑦ ᓱᓪᓗᓕᓐᓂᒃ ᑲᓲᒪᔾᔪᑎᓂᒃ 
ᐃᓄᐃᑦ ᓄᓇᖁᑎᖏᓐᓂᒃ ᓄᓇᓕᐸᐅᔭᒃᑯᑦ ᑭᓈᓗᖃᕐᕕᖓᓄᑦ; 
ᑖᓐᓇ ᑭᓈᓗᖕᓄᑦ ᐊᑐᕆᐊᖅ ᐱᔨᑦᓯᕈᑕᐅᓂᐊᖅᑐᖅ ᑕᒪᒃᑮᓐᓄᑦ 
ᐃᓄᐃᑦ ᓄᓇᖁᑎᖏᓐᓄᑦ ᐊᒻᒪᓗ ᓄᓇᓖᑦ ᓄᓇᖁᑎᖏᓐᓄᑦ

•	 ᐋᖅᑭᑦᓯᓚᐅᖅᑐᑦ ᐃᒥᕐᒧᑦ ᑭᓈᓗᒻᒧᓪᓗ ᐊᑐᕆᐊᓂᒃ ᐃᓄᐃᑦ 
ᓄᓇᖁᖏᓐᓂ ᐊᑐᕆᐊᒥ ᐅᐊᖕᓈᓂ

•	 ᐋᖅᑭᑦᓯᓚᐅᖅᑐᑦ ᐅᐊᔭᑎᒍᑦ ᐆᒻᒪᖅᑯᑎᖃᕈᑎᓂᒃ ᐊᒻᒪᓗ 
ᓇᐸᔪᐊᓗᓐᓂ ᐅᐊᔭᖃᕐᕕᐅᔪᓂᒃ

ᑖᓐᓇ ᓂᕆᐅᒋᔭᐅᔪᖅ ᑲᒪᒋᔭᐅᓂᖓ 2 ᐊᔾᔨᒌᙱᑦᑐᓄᑦ 
ᐊᑐᕋᑦᓴᐅᓂᐊᕆᐊᖓ ᐃᓚᒋᔭᐅᓗᑎᒃ ᑮᓇᐅᔭᓕᐅᕋᓱᐊᕐᓂᕐᒧᑦ, 
ᐊᖏᕐᕋᕆᔭᐅᔪᓄᑦ, ᑎᒥᐅᔪᓄᑦ, ᐊᒻᒪᓗ ᐊᔾᔨᒌᙱᑦᑐᓄᑦ−
ᐊᑐᕋᑦᓴᓂᒃ ᐃᓪᓗᓂᒃ. ᒫᓐᓇᒫᒃ ᑐᓴᖅᑎᑦᓯᒍᑕᐅᓚᐅᖅᑎᓪᓗᒍ 
ᒐᕙᒪᑐᖃᒃᑯᑦ ᑮᓇᐅᔭᓖᒍᑎᒃᓴᖏᑦ ᐃᑲᔫᑎᒃᓴᓂᒃ ᐊᑯᓂᐅᔪᒧᑦ−
ᐅᑕᖅᑭᔭᐅᓲᔭᖅᑐᒥᒃ ᐃᓄᐃᑦ ᐃᑦᑕᕐᓂᓴᒃᑯᕕᖓ, ᓂᕆᐅᒋᔭᕗᑦ 
ᒫᓐᓇᒫᒃ ᓯᕗᒧᐊᑦᑎᑕᐅᓛᕆᐊᖓ ᑲᒪᒋᔭᐅᓂᖓ 2 ᓴᓇᔭᐅᓂᖓᓄᑦ 
ᐱᓕᕆᐊᕆᔭᐅᔪᖅ ᐃᓂᒃᓴᐅᓂᐊᖅᑐᖅ ᐱᖁᑎᕐᔪᐊᒧᑦ ᑖᑦᓱᒧᖓ.

ᐊᑐᕋᑦᓴᐅᓇᔭᖅᑐᑦ ᑲᒪᒋᔭᐅᓂᖓᓄᑦ 3 ᐃᓚᒋᔭᐅᓪᓗᑎᒃ ᓴᓇᕝᕕᔾᔪᐊᓄᑦ 
ᐊᒻᒪᓗ ᑮᓇᐅᔭᓕᕋᓱᐊᕈᑎᓄᑦ ᐊᑐᕋᑦᓴᑦ. ᓂᕆᐅᒋᔭᐅᔪᑦ ᑕᒪᓐᓇ 
ᓴᓇᔭᐅᕙᓪᓕᐊᓂᖏᑦ ᐱᐊᓂᒃᑕᐅᑉᐸᑕ ᑲᒪᒋᔭᐅᓂᖏᒃ 1 ᐊᒻᒪᓗ 2.

ᐊᑭᐅᖅ ᓂᕆᐅᒋᔭᓕᒃ ᓯᕗᒧᐊᒃᐸᓪᓕᐊᑎᑦᓯᓂᐊᕐᓂᕐᒥᒃ ᐱᓕᕆᐊᓂᒃ 
ᐃᓄᐃᑦ ᓄᓇᖁᑎᖓᓂᒃ ᐊᒻᒪᓗ ᑲᒪᔨᐅᓗᓂ ᐱᖕᒪᕆᐅᔪᒥᒃ 
ᐱᑕᖃᕆᐊᖃᒻᒪᕆᑦᑐᒥᒃ ᐱᖁᑎᕐᔪᐊᓕᕆᓂᕐᒥᒃ ᓲᕐᓗ ᐅᓇᒻᒥᓇᖅᑐᒥᒃ 
ᐃᓪᓗᖃᖅᑎᑦᓯᓂᖅ, ᐃᓄᐃᑦ ᐸᐃᕆᕕᖓ, ᐃᓐᓇᐃᑦ ᐸᖅᑭᔭᐅᕕᖓ 
ᐊᒻᒪᓗ ᐃᓄᐃᑦ ᐃᑦᑕᕐᓂᓴᒃᑯᕕᖓ.

ᐃᓄᐃᑦ ᓇᖕᒥᓂᖁᑎᖓᓂ ᓄᓇᓕᕆᔪᑦ

ᐊᑭᐅᖅ
ᐊᑭᐅᖅ ᑯᐊᐳᕇᓴᓐ
ᐊᑭᐅᖅ ᑯᐊᐳᕇᓴᓐ ᐊᑕᐅᓯᑐᐊᒥᒃ ᓴᖅᑭᖅᑕᐅᓯᒪᔾᔪᑎᓕᒃ ᑎᒥᐅᔪᖅ 
ᑕᕝᕗᖓᑐᐊᖅ ᐱᕙᓪᓕᐊᑎᑦᓯᓂᕐᒧᑦ ᐃᓄᐃᑦ ᓄᓇᖁᑎᖓᓂᒃ (IOL) 
ᐅᑮᕕᒥᓂᓕᐊᕆᐊᖅ ᐊᑐᕆᐊᖓᓂ ᐃᖃᓗᓐᓂ, ᓄᓇᕗᑦ.

ᐱᔾᔪᑎᓕᒃ ᑖᓐᓇ ᐃᓄᐃᑦ ᓄᓇᖁᑎᖓ ᐱᕕᒃᓴᖃᖅᑎᑦᓯᓂᕐᒥᒃ ᐃᓄᐃᑦ 
ᓇᖕᒥᓂᖁᑎᖏᓐᓂᒃ. ᓴᓇᔭᐅᓂᖓ $500 −ᒥᓕᔭᓃᑐᐃᓐᓇᕆᐊᓕᒃ 
ᓴᖅᑮᒍᓐᓇᕈᑎᒃᓴᓂᒃ 300+ ᐃᖅᑲᓇᐃᔮᓂᒃ ᐃᓄᖕᓄᑦ.

ᑲᒪᒋᔭᐅᓂᖓ 2ᑲᒪᒋᔭᐅᓂᖓ 3 ᑲᒪᒋᔭᐅᓂᖓ 1

| ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᒻᐸᓂᖁᑎᖏᓪᓗ
ᐊᓯᖏᑦ ᓇᖕᒥᓂᖁᑎᓪᓚᑦᑖᖏᑦ

ᕿᑭᖅᑕᓂ ᐃᖅᑲᓇᐃᔭᖅᑎᓕᕆᔨᒃᑯᑦ ᑎᒥᖓ ᑮᓇᐅᔭᓕᐅᕋᓱᐊᖅᑎᐅᖏᑦᑐᖅ ᑲᑐᔾᔨᖃᑎᒌᑦ 
ᓴᖅᑭᖅᓯᒪᔪᑦ ᐱᕕᒃᓴᖃᖅᑎᑦᓯᓇᓱᐊᕐᓂᕐᒧᑦ ᑭᒃᑯᑐᐃᓐᓇᕐᓂᒃ ᐃᖅᑲᓇᐃᔭᕆᐅᖅᓴᓂᕐᒧᑦ 
ᐱᓕᕆᐊᒥᓂᒃ. QRI ᐋᖅᑭᑦᓱᐃᖃᑦᑕᕐᒥᔪᑦ ᐱᓕᖕᒪᒃᓴᐅᑎᒃᓴᓂᒃ, ᓂᐅᕕᖃᑦᑕᖅᑐᑦ ᐱᖁᑎᓂᒃ 
ᐃᖅᑲᓇᐃᔭᓕᒻᒪᑦᓴᐅᑎᒃᓴᓂᒃ, ᐃᑲᔫᑎᒃᓴᓂᒃ ᐃᖅᑲᓇᐃᔮᓄᑦ ᐊᒻᒪᓗ ᐃᖅᑲᓇᐃᔮᑦᓴᓂᒃ, ᐊᒻᒪᓗ 
ᐱᓇᓱᐊᒐᖃᖅᐸᑦᑐᑦ ᐱᓕᕆᐊᒃᓴᓄᑦ ᑮᓇᐅᔭᖅᑑᑎᒃᓴᓂᒃ.

ᓯᒃᑯ ᑯᐊᐳᕇᓴᓐ QC−ᑯᑦ ᓇᖕᒥᓂᖁᑎᓪᓚᑦᑖᖓ ᑎᒍᒥᐊᖅᑐᖅ ᑲᒻᐸᓂ ᓴᖅᑭᖅᑕᐅᓯᒪᔪᖅ 
ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᖃᕐᓂᕐᒥᒃ ᑕᕆᐅᓕᕆᓂᕐᒧᑦ ᑲᑐᔾᔨᖃᑎᒌᓂᒃ 
ᑐᓚᑦᑕᕐᕕᓕᐅᕐᓂᕐᒧᑦ

ᐊᖏᓂᖅᓴᒥᒃ ᓇᖕᒥᓂᖁᑎᓖᑦ ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᒌᑦ

ᕿᑭᖅᑖᓗᒃ ᐊᕙᑎᓕᕆᔨᒃᑯᑦ ᑎᒥᖓ ᖃᐅᔨᒪᔨᑕᐅᔪᑦ ᓴᓇᒻᒪᓕᕆᔨᐅᓪᓗᑎᓪᓗ ᐃᓚᒋᔭᐅᓪᓗᑎᒃ 
ᓄᓇᒥᒃ ᖃᐅᔨᓴᕐᓂᖅ ᓴᓗᒻᒪᕐᓴᐃᓂᕐᓗ; ᓱᕈᓐᓇᖅᑐᓕᓐᓂᒃ ᐆᓐᓇᖅᑐᓂᒃ ᐊᐅᓚᑦᓯᓂᖅ, 
ᓯᓚ ᖃᓄᐃᓐᖏᑦᓯᐊᕈᑎᒃᓴᖓᓄᑦ ᐊᒻᒪᓗ ᒪᑭᒪᓂᕐᒧᑦ ᖃᐅᔨᒪᔨᑕᖅ, ᐱᓕᖕᒪᒃᓴᐅᑏᓪᓗ. 
QE−ᑯᑦ ᐱᕈᕐᐸᓪᓕᐊᖏᓐᓇᖅᑐᑦ ᐱᓕᕆᖃᑦᑕᕐᓯᒪᓂᕐᒥᒍᑦ ᐊᖅᑯᑕᐅᓪᓗᓂᓗ ᐊᒻᒪᓗ 
ᓯᕗᓕᖅᑎᕈᕐᐸᓪᓕᐊᔪᖅ ᐊᑦᑕᑯᓕᕆᓂᕐᒥᒃ ᐊᒻᒪᓗ ᓄᓇᒥᒃ ᓴᓗᒻᒪᕐᓴᐃᓂᕐᒥᒃ ᐅᑭᐅᖅᑕᖅᑐᒥ.

ᕿᑭᖅᑕᓂ ᓯᕗᓪᓕᕐᒥ ᖃᖓᑕᔫᓕᕆᔨᒃᑯᑦ ᓕᒥᑎᑦ ᐊᔾᔨᒌᓐᖏᑦᑐᓂᒃ ᐱᓕᕆᐊᓖᑦ 
ᖃᖓᑕᔫᓕᕆᓂᕐᒧᑦ ᐱᔨᑦᓯᕈᑎᓂᒃ ᕿᑭᖅᑕᓂ ᓄᓇᓕᒫᖓᓂ. ᐱᓕᕆᖃᑎᖃᕐᓱᑎᒃ ᕘᔅᑎᐊᒃᑯᓐᓂᒃ 
ᖃᖓᑕᔫᖏᓐᓂᒃ ᐊᑐᖃᑦᑕᕐᓱᑎᒃ ᕿᑭᖅᑕᓂ ᐃᓄᐃᑦ ᐃᓚᒋᔭᐅᔾᔪᑎᒃᓴᖏᓐᓂᒃ ᐃᕐᖐᓐᓇᖅ 
ᐅᓄᖅᑐᓂ ᐱᔾᔪᑎᒃᓴᓂ ᐊᒻᒪᓗ ᓯᕗᓂᕐᒥ ᐱᕙᓪᓕᐊᑎᑦᓯᓂᕐᒥᒃ ᓄᓇᖓᑕ ᖃᖓᑕᔫᓕᕆᓂᖓᓄᑦ.

ᑐᓚᒃᑕᕐᕕᒃ ᓄᓇᕗᒻᒥ ᐱᔾᔪᔾᔨᖃᑦᑕᖅᑐᖅ ᓄᓇᕐᔪᐊᒥ−ᐱᐅᓂᕐᐹᓂᒃ ᐃᓚᓕᐅᑎᓯᒪᔪᓂᒃ 
ᑕᕆᐅᒃᑯᑦ ᐱᔨᑦᓯᕈᑎᓂᒃ. ᑐᓚᒃᑕᒃᕕᒃ ᐱᓇᓱᐊᒐᓕᒃ ᐋᖅᑭᑦᓯᒪᔭᒥᒍᑦ ᑕᕆᐅᒃᑯᑦ ᐱᔨᑦᓯᕈᑎᓂᒃ 
ᐅᖓᓯᑦᑐᒥᐅᑕᕐᓄᑦ ᓄᓇᓕᖕᓄᑦ ᐊᒻᒪᓗ ᐊᖏᔫᑎᓂᒃ ᓴᓇᕕᔾᔪᐊᑎᒍᑦ ᐱᓕᕆᐊᓂᒃ.ᑐᓚᒃᑕᕐᕕᒃ

ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ

ᐅᑭᐅᖅᑕᖅᑐᓕᒫᒥ
ᑐᓴᐅᒪᔾᔪᑎᓕᕆᔨᒃᑯᑦ

ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᒌᑦ
QPI/NCCP ᖃᖅᑲᒥᐅᓂ ᓴᓇᕙᓪᓕᐊᓂᖅ L.P. 100% ᐃᓄᓐᓄᑦ- ᓇᖕᒥᓂᖁᑎᒋᔭᐅᔪᖅ 
ᑲᒻᐸᓂ ᑎᒍᒥᐊᖅᑕᐅᔪᖅ ᓇᓕᒧᒌᓂᒃ ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓᓄᑦ ᐊᒻᒪᓗ NNC 
ᓇᖕᒥᓂᖁᑎᖏᓐᓄᑦ ᑎᒥᖓᓄᑦ ᓴᖅᑭᖅᑕᐅᓚᐅᖅᑐᖅ ᓴᓇᔪᒃᓴᒫᖑᓪᓗᓂ ᑭᓱᑐᐃᓐᓇᕐᓄᑦ−
ᐊᑐᕋᑦᓴᒥᒃ ᐃᓪᓗᒥᒃ ᐃᖃᓗᓐᓂ, ᓄᓇᕗᑦ.

NCC ᑮᓇᐅᔭᓕᐅᕋᓱᐊᖅᑏᑦ ᑲᑐᔾᔨᖃᑎᒌᖏᑦ 100% ᐃᓄᐃᑦ ᓇᖕᒥᓂᖁᑎᖓ ᐊᒻᒪᓗ 
ᕿᓂᖃᑦᑕᖅᑐᖅ ᐱᕚᓪᓕᕈᑎᒃᓴᖏᓐᓂᒃ ᐃᓄᐃᑦ ᐃᓚᒋᔭᐅᓂᖏᓐᓄᑦ ᓄᓇᕗᑦ ᒪᑭᒪᔾᔪᑎᖏᓐᓄᑦ 
ᓴᖅᑮᖃᑦᑕᒃᑯᑦ ᖃᑭᒍᑎᒃᓴᓂᒃ, ᐃᖅᑲᓇᐃᔮᓂᒃ ᐊᒻᒪᓗ ᓇᖕᒥᓂᖁᑎᖃᓂᕐᒧᑦ ᐱᔾᔪᑎᒃᓴᓂᒃ 
ᑮᓇᐅᔭᓕᐅᕋᓱᐊᕐᓂᕐᒥᒍᑦ ᐃᓪᓗᖁᑎᖃᕐᓂᒃᑯᑦ.

ᓛᒐ ᐹᕕᓐ ᓕᒥᑎᑦ 100% ᐃᓄᐃᑦ ᓇᖕᒥᓂᖁᑖ ᐊᒻᒪᓗ ᐋᓐᓂᐊᕐᕕᓕᐊᖅᑐᓄᑦ 
ᑐᔪᕐᒥᕕᖃᖅᑎᑦᓯᔪᖅ (ᐋᑐᕚᒥ) ᐊᒻᒪᓗ ᐃᑲᔫᑎᓂᒃ ᐱᔨᑦᓯᕈᑎᑎᒍᑦ ᐃᓄᓐᓄᑦ 
ᐃᑲᔪᖅᑕᐅᒋᐊᓕᖕᓄᑦ ᐃᖢᐊᕐᓴᖅᑕᐅᔾᔪᑎᒥᖕᓄᑦ ᐊᑐᐃᓐᓇᐅᖏᑦᑐᓄᑦ ᐊᖏᕐᕋᒥᓂ ᓄᓇᒥᓐᓂ.

ᓄᓇᕗᒻᒥ ᐅᖅᓱᐊᓗᓕᕆᔨᒃᑯᑦ ᑯᐊᐳᕇᓴᓐ 100% ᐃᓄᐃᑦ ᓇᖕᒥᓂᖁᑎᖓ ᑎᒍᒥᐊᖅᑐᖅ 
ᑲᒻᐸᓂ ᓴᖅᑭᖅᑕᐅᓯᒪᔪᖅ ᐅᖅᓱᐊᓗᖃᖅᑎᑦᓯᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒥᒃ ᐅᖅᓱᒃᓴᓂᒃ 
ᐃᖃᓗᓐᓂ ᐊᕙᑖᓂᓗ.

ᓄᓇᕗᒻᒥ ᐅᓯᑲᑦᑕᖅᑏᑦ ᑎᒥᖓ NSSI ᓱᖏᕐᓲᑕᐅᔪᓐᓇᖅᑐᖅ ᐅᒥᐊᕐᔪᐊᒃᑰᖅᑎᑦᓯᓂᕐᒥᒃ 
ᐅᓯᔭᐅᒋᐊᓕᖕᓂᒃ ᐊᒻᒪᓗ ᐊᒃᑐᐊᔪᓂᒃ ᐱᔨᑦᓯᕈᑎᓂᒃ ᑕᒪᐃᓐᓄᑦ ᓄᓇᕗᑦ ᑲᓇᓐᓈᓂᒥᐅᓄᑦ 
ᐊᒻᒪᓗ ᑭᕙᓪᓕᕐᒥ ᐅᑭᐅᖅᑕᖅᑐᒥ ᓄᓇᓕᖕᓂ.

ᑐᕈᒫᓐᑦ ᐅᑭᐅᖅᑕᖅᑐᖅ ᓕᒥᑎᑦ ᓂᐅᕈᑎᖃᖃᑦᑕᖅᑐᑦ, ᐊᑐᖅᑐᐊᑎᑦᓯᓪᓗᑎ ᐊᒻᒪᓗ 
ᐱᔾᔪᔾᔨᖃᑦᑕᖅᑐᑦ ᐃᑲᔫᑎᓂᒃ ᐱᔨᑦᓯᕈᑎᑎᒍᑦ ᓄᑖᓄᑦ ᐊᒻᒪᓗ ᐊᑦᑐᑯᓂᒃ ᐱᖁᑎᓂᒃ.

ᐅᖅᓱᖅ ᑯᐊᐳᕇᓴᓐ ᐅᖅᓯᖅᑐᐃᔨᐅᓯᒪᔪᖅ ᐃᖃᓗᓐᓂ 1996-ᒥ ᑳᓐᑐᓛᒃᑕᐅᓯᒪᓪᓗᓂ 
ᓄᓇᕗᑦ ᒐᕙᒪᖓᓄᑦ ᐊᐅᓚᓂᖓᓄᑦ ᐊᖏᔫᑎᓂᒃ ᐅᖅᓱᖃᐅᑎᖃᖅᑎᑦᓯᓪᓗᑎᒃ ᐊᒻᒪᓗ 
ᐅᖅᓯᖅᑐᐃᔨᐅᓂᕐᒥᒃ.

ᐅᓈᖅ ᐃᖃᓗᓕᕆᔨᒃᑯᑦ ᑎᒥᖓ ᐃᓚᒋᔭᐅᔪᖅ 17 ᑭᖑᒃᐸᓂᐊᕐᓂᕐᒧᑦ ᓚᐃᓴᒥᒃ ᑎᒍᒥᐊᖅᑏᑦ 
ᑲᓇᑕᐅᑉ ᑲᓇᓐᓈᓂ. ᑲᒻᐸᓂ ᓇᖕᒥᓂᖁᑕᐅᔪᖅ ᓇᓕᒧᒌᒥᒃ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ ᐊᒻᒪᓗ 
ᒪᑭᕕᒃ ᑯᐊᐳᕇᓴᒃᑯᓐᓄᑦ. ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᐃᓚᖏᓐᓂᒃ QC−ᑯᓐᓅᖅᑕᐅᓯᒪᔪᓂᒃ 
ᐅᑭᐅᖅᑕᖅᑐᒥ ᑭᖑᒃᐸᖕᓄᑦ ᑰᑕᓂᒃ.

ᐅᓈᖅ ᐃᖃᓗᓕᕆᔨᒃᑯᑦ ᑎᒥᖓ ᐃᓚᒋᔭᐅᔪᖅ 17 ᑭᖑᒃᐸᓂᐊᕐᓂᕐᒧᑦ ᓚᐃᓴᒥᒃ ᑎᒍᒥᐊᖅᑏᑦ 
ᑲᓇᑕᐅᑉ ᑲᓇᓐᓈᓂ. ᑲᒻᐸᓂ ᓇᖕᒥᓂᖁᑕᐅᔪᖅ ᓇᓕᒧᒌᒥᒃ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ ᐊᒻᒪᓗ 
ᒪᑭᕕᒃ ᑯᐊᐳᕇᓴᒃᑯᓐᓄᑦ. ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᐃᓚᖏᓐᓂᒃ QC−ᑯᓐᓅᖅᑕᐅᓯᒪᔪᓂᒃ 
ᐅᑭᐅᖅᑕᖅᑐᒥ ᑭᖑᒃᐸᖕᓄᑦ ᑰᑕᓂᒃ.

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

1-867-979-8400 www.qcorp.ca 

C O R P O R A T I O N

ᓴᓇᕙᓪᓕᐊᓂᖅ ᑯᐊᐳᕇᓴᓐ ᑎᒥᖓ

QPI/NCCP ᖃᖅᑲᒥᐅᓂ
ᓴᓇᕙᓪᓕᐊᓂᖅ L.P.

ᑎᒥᖁᑎᖏᑦ
ᓄᓇᓯ ᑯᐊᐳᕇᓴᒃᑯᑦ 100% ᐃᓄᐃᑦ−ᓇᖕᒥᓂᖁᑖᑦ ᐊᒻᒪᓗ ᓄᓇᕗᒻᒥ−ᓇᖕᒥᓂᖁᑕᐅᔪᖅ 
ᓇᖕᒥᓂᖁᑎᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑲᒻᐸᓂ. ᓄᓇᓯᒃᑯᑦ ᕿᓂᖃᑦᑕᖅᑐᑦ ᓴᖅᑭᕋᑦᓴᓂᒃ 
ᓇᖕᒥᓂᖁᑎᖃᕈᑕᐅᔪᓐᓇᖅᑐᓂᒃ ᑮᓇᐅᔭᓕᐅᕈᑎᒃᓴᓂᒃ ᐃᑲᔫᑎᖃᕐᓂᐊᖅᑐᓂᒃ ᐃᖅᑲᓇᐃᔮᓄᑦ, 
ᐃᖅᑲᓇᐃᔭᕐᕕᖕᓄᑦ ᐊᒻᒪᓗ ᐃᓅᓯᖃᑦᓯᐊᕈᑎᒃᓴᓂᒃ ᓄᓇᕗᒻᒥ.

ᐅᑭᐅᖅᑕᖅᑐᒥ ᑭᖑᒃᐸᓐᓂᒃ ᖃᐅᔨᓴᖅᑏᑦ ᑐᑦᑕᕐᕕᖓ ᐃᖅᑲᓇᐃᔭᖃᑎᓕᒃ 
ᐃᒪᕐᒥᐅᑕᓕᕆᔨᒃᑯᓐᓂᒃ ᐊᐅᓚᑦᓯᓂᕐᒥᒃ ᑭᖑᑉᐸᓐᓂᒃ ᖃᐅᔨᓴᕐᓂᕐᒧᑦ ᖃᐅᔨᓇᓱᐊᕈᑕᐅᔪᓂᒃ 
ᑲᓇᓐᓈᓂ ᐱᖓᓐᓈᓂᓗ ᖃᐅᔨᓴᕐᕕᐅᔪᓄᑦ ᑭᒡᓕᓕᐊᖑᓯᒪᔪᓂ.

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᓄᑦ ᑯᐊᐳᕇᓴᓐ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ 
ᐃᖅᑲᓇᐃᔮᓖᑦ ᖃᐅᔨᒪᒋᐊᕐᓂᕐᒥᒃ ᐊᑦᑐᐊᔪᑦ ᑕᕆᐅᒃᑯᑦ ᐊᑐᕋᑦᓴᑦ ᑲᒪᔭᐅᑦᓯᐊᕈᑎᒃᓴᖏᓐᓂᒃ 
ᒪᑭᒪᒍᑎᖏᓪᓗ ᐊᐅᓚᑕᐅᑦᓯᐊᖁᓪᓗᒋᑦ ᐊᒻᒪᓗ ᓱᕐᕋᓴᕋᐃᓐᓂᖏᓐᓄᑦ ᐅᑭᐅᖅᑕᖅᑐᒥ ᑕᕆᐅᖓᓂ 
ᐆᒪᓂᖏᑦ ᓴᐳᔾᔭᐅᓯᒪᖁᓪᓗᒋᑦ.

ᓄᓇᕗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᑦ ᐃᓚᒋᔭᐅᓪᓗᑎᒃ ᑕᑉᕗᖓ ᓯᑕᒪᑦ ᓄᓇᕗᒻᒥ 
ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ (ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᑦ, ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ, 
ᐸᓐᓂᖅᑑᒥ ᐃᖃᓗᓕᕆᔨᖏᑦ ᐊᒻᒪᓗ ᐸᓐᓂᖅᑑᑉ ᑲᖏᖅᑐᐊᓗᐊᓂ ᐃᖃᓗᓕᕆᔨᑦ, ᐊᒻᒪᓗ 
ᕿᑭᖅᑖᓗᒃ ᑯᐊᐳᕆᓴᒃᑯᑦ). NFA ᐱᕙᓪᓕᐊᓇᓱᐊᖅᑎᑦᑎᕙᑦᑐᑦ ᐱᕈᕐᐸᓪᓕᐊᖏᓐᓇᕈᑎᒃᓴᖓᓄᑦ 
ᓄᓇᕗᒻᒥ ᐃᖃᓗᓕᕆᓂᕐᒥᒃ ᐱᓇᓱᐊᒐᓖᑦ ᐊᒻᒪᓗ ᐃᑲᔫᑎᖃᖃᑦᑕᖅᑐᑦ ᐊᑕᐅᓯᕐᒥᒃ 
ᓂᐱᖃᕈᑕᐅᒍᑎᒃᓴᖏᓐᓂᒃ ᐃᓱᒫᓘᑕᐅᔪᑦ.

ᓄᓇᕗᒻᒥ ᐃᖃᓗᓕᕆᓂᕐᒧᑦ ᑕᕆᐅᓕᕆᓂᕐᒧᓪᓗ ᐱᓕᒻᒪᒃᓴᐅᑎᓄᑦ ᑲᑐᔾᔨᖃᑎᒌᑦ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ ᓴᖅᑭᖅᑕᐅᓚᐅᖅᑐᑦ 2005-ᒥ 
ᐱᓕᒻᒪᑦᓴᐅᑎᒃᓴᖃᖅᑎᑦᓯᔨᐅᖁᓪᓗᒋᑦ ᓄᓇᕗᒻᒥ ᐃᓄᐃᑦ ᐱᔪᒪᔭᖏᓐᓂᒃ ᑲᔪᓯᑎᑦᓯᓇᓱᐊᕈᑎᓂᒃ 
ᐃᖅᑲᓇᐃᔮᓂᒃ ᐃᖃᓗᓕᕆᔨᓂ.

QC ᑲᓇᐃᑎᔭᓐ ᓕᒥᑎᑦ ᑮᓇᐅᔭᓕᐅᕋᓱᐊᖅᑏᑦ ᐱᓇᓱᐊᖃᑎᒌᒍᑎᖏᓐᓄᑦ QC ᐊᒻᒪᓗ 
ᑲᓇᐃᑎᔭᓐ ᖁᓛᒍᓕᓕᕆᔩᑦ ᓕᒥᑎᑦ ᑖᒃᑯᐊ ᐊᖏᓂᕐᐹᖑᔪᑦ ᖁᓛᒍᓕᓕᕆᔨᐅᔪᑦ ᑲᓇᑕᒥ. 
QC ᐃᑲᔪᕐᓱᐃᔪᑦ ᑲᓇᑕᒥ ᖁᓛᒍᓕᓕᕆᔨᒃᑯᓐᓂᒃ ᐊᑐᐃᓐᓇᐅᑎᑦᓯᓂᒃᑯᑦ ᖁᓛᒎᓕᒃᑯᑦ 
ᐃᖏᕐᕋᖃᑦᑕᓂᕐᒧᑦ ᐱᔨᑦᓯᕈᑎᓂᒃ ᕿᑭᖅᑕᓂ ᓄᓇᖓᓂ.

ᐃᓄᐃᑦ ᐱᕙᓪᓕᐊᔾᔪᑎᒃᓴᖏᓐᓄᑦ ᑯᐊᐳᕇᓴᓐ ᑲᑐᔾᔨᖃᑎᒌᑦ ᑲᓲᒪᔪᓄᑦ ᓂᐱᒋᔭᐅᔪᑦ ᐃᓄᐃᑦ 
ᐱᕙᓪᓕᐊᔾᔪᑎᒃᓴᖏᓐᓄᑦ ᑯᐊᐳᕇᓴᒃᑯᑦ ᐱᔪᒪᔭᖏᓐᓂᒃ ᐃᓄᐃᑦ ᓄᓇᖓᓂ. ᑲᑐᔾᔨᖃᑎᒌᑦ 
ᑖᒃᑯᓇᓐᖔᕐᓯᒪᔪᑦ ᐃᓄᕕᐊᓗᐃᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ, ᓄᓇᑦᓯᐊᕗᑦ ᑲᒻᐸᓂᖁᑎᖏᑦ, 
ᕿᑎᕐᒥᐅᑦ ᑯᐊᐳᕇᓴᓐ, ᕿᑭᖅᑖᓗᒃ ᑯᐊᐳᕇᓴᓐ, ᓴᒃᑯ ᑮᓇᐅᔭᓂᒃ ᐱᕈᕐᓴᐃᔩᑦ ᑯᐊᐳᕇᓴᓐ ᐊᒻᒪᓗ 
ᒪᑭᕕᒃ ᑯᐊᐳᕇᓴᒃᑯᑦ.

ᐅᑭᐅᖅᑕᖅᑐᒥ ᑭᖑᒃᐸᓐᓂᒃ
ᖃᐅᔨᓴᖅᑏᑦ ᑐᑦᑕᕐᕕᖓ

